
શ્રીઃ ।
આનન્દવનવિદ્યોતિસુમનોભિઃ સુસંસ્કૃતા ।
સુવર્ણાઽઙ્કિતભવ્યાભશતપત્રપરિષ્કૃતા ॥ ૧॥
ચૌખમ્બા-સંસ્કૃતગ્રન્થમાલા મઞ્જુલદર્શના ॥
રસિકાલિકુલં કુર્યાદમન્દાઽઽમદમોહિતમ્ ॥ ૨॥
સ્તબકઃ-૪૧૮

Vidya Vilas Press, North of Gopal Mandir,

Benaress City.

Printed by Jai Krishna Das Gupta at the Vidays Vidas Fress, Benares.

વિષયસૂચીપત્રમ્ ।
અધ્યાયઃ ૧
૧.૧ પ્રણવજપે પરમહંસાનામેવાધિકારપ્રદર્શનમ્ ।
૧.૨ પ્રણવકવચમ્, પ્રણવપુરશ્ચર્યાવિધિકથનમ્ ।
૧.૩ પ્રણવહૃદયમ્
૧.૪ પ્રણવજપમહિમા ।
શૌનકાદિકૃતા સૂતપ્રશંસા

અધ્યાયઃ ૨
૨.૧ શૌનકાદીનામષ્ટોત્તરશતનામશ્રવણપ્રશ્નઃ ।
પ્રણવસ્ય સર્વદેવાત્મકત્વકથનમ્ ।
અષ્ટોત્તરશતનામઋષ્યાદિવર્ણનમ્ ।
૨.૨ ઓઙ્કારાદ્યષ્ટોત્તરશતનામકથનમ્ ।
તત્ર માતૃકાવર્ણક્રમેણાકારાદિનામારમ્ભઃ ।
ઞકારઠકારાદિનામ્નામસમ્ભવાત્તન્મધ્યનામકથનમ્ ।
લકારાદિનામદૌર્લભ્યાત્તદુપાન્ત્યનામકથનમ્ ।
અષ્ટોતરશતનામપાઠફલતદધિકારિકથનમ્ ।
૨.૩ અથર્વરહસ્યપ્રણવષોડશનામવર્ણનમ્ ।
ઉક્તષોડશનામકથનપ્રયોજનમ્ ।
ષોડશનામપાઠફલકથનમ્ ।
અધ્યાયઃ ૩
૩.૧ પ્રણવપઞ્જરવર્ણનમ્ ।
સર્વશાસ્ત્રવિત્ત્વરૂપપઞ્જરપાઠફલપ્રશંસા ।
૩.૨ પ્રણવનામમાલામન્ત્રવર્ણનમ્ ।
પ્રણવનામમાલામન્ત્રપાઠફલકથનમ્ ।
૩.૩ પ્રણવગાયત્રીવર્ણનમ્ ।
પ્રણવગાયત્રીતાત્પર્યાર્થકથનમ્ ।

પ્રણવગાયત્ર્યક્ષરાર્થવ્યાખ્યાનમ્ ।
૩.૪ પ્રણવયન્ત્રપ્રતિપાદનમ્ ।
મન્ત્રદેવતાપ્રકાશિકોક્તં તલ્લક્ષણમ્ ।
પ્રણવયન્ત્રલેખનવિધિઃ ।
૩.૫ વેદાન્તાર્થપરપ્રણવસ્તવરાજવર્ણનમ્ ।
સ્તવરાજશ્રવણાદિફલકથનમ્ ।
૩.૬ પ્રણવનવાંશગુણમાહાત્મ્યાદિપ્રકાશકાક્ષરમાલિકાસ્તોત્રવર્ણનમ્ ।
તત્ર નવાંશવિશિષ્ટોઙ્કારધ્યાનવિધિઃ ।
નવાંશાન્તર્ગતપ્રથમાંશા૧કારસ્ય વિષ્ણુરૂપેણ ધ્યાનમ્ ।
૨ ઉકારાંશસ્ય બ્રહ્મરૂપેણ ધ્યાનવિધિઃ ।
૩ મકારાંશસ્ય શિવસ્વરૂપેણ ધ્યાનવિધિઃ ।
૪સુષુપ્તિસમષ્ટ્યાત્મકરૂપપ્રપઞ્ચાકારણેશ્વરરૂપેણ
બિન્દ્વંશધ્યાનવર્ણનમ્ ।
૫સદાશિવરૂપશબ્દબ્રહ્મસ્વરૂપેણ નાદાંશધ્યાનમ્ ।
૬ સર્વમ્બીજભૂતોઙ્કારધ્યાનવિધિઃ ।
૭ઓઙ્કારરૂપદેવીધ્યાનમ્ ।
૮ અર્ધમાત્રાત્મકપ્રણવધ્યાનમ્ ।
૯ શાન્તાખ્યનવમાંશધ્યાનવિધિઃ ।
ઓઙ્કારાક્ષરમાલિકાસ્તવપાઠફલકથનમ્ ।
૩.૭ પ્રણવાનુસ્મૃતિવર્ણનમ્ ।
અનુસ્મૃત્યનુસન્ધાનફલશ્રુતિઃ ।
૩.૮ અઙ્ગસ્તુત્યાદ્યનુસ્મૃત્યાઙ્ગજપપ્રશંસા   ।
અઙ્ગશ્રવણેન  શૌનકાદીનાં હર્ષસ્તત્કૃતસૂતોત્કર્ષવર્ણનમ્ ।
અધ્યાયઃ ૪
*પાર્વત્યાનન્દદાયકપ્રણવગીતાવર્ણનારમ્ભઃ ।
*ગીતાશબ્દાર્થઃ ।
*તારકબ્રહ્મધ્યાનાત્પાર્વત્યાસ્તત્સાક્ષાત્કારઃ ।
*વિદેહમુક્તૌ જીવન્મુક્તૌ ચ ધ્યાતૄણાં સ્થિતિવર્ણનમ્ ।
*સાક્ષાત્કારવિશ્રાન્તિકાલે આકાશવાણ્યા કૃતં

દેવીપ્રણવજપાદિપ્રશંસાવર્ણનમ્ ।
*પ્રણવજપે સન્ન્યાસિનામેવ તત્કલ્પશ્રવણાદૌ ચ

ચતુર્ણામપ્યાશ્રમાણામધિકારઃ ।
*પ્રણવસ્યૈવ સર્વાત્મકત્વં બ્રહ્મતદ્વિદ્યાત્મકત્વં ચેતિ પ્રતિપાદનમ્ ।
ચિદાત્મન એવ સર્વદ્રષ્ટૃત્વમ્  ।
*ઉક્તાર્થપ્રતિપાદકતલવકારોપનિદાખ્યાનસૂચનમ્ ।
*પ્રણવાર્થજ્ઞાનાય શ્રવણાદિવિધાનમ્ ।
*સત એવાત્મનોઽવસ્થાત્રયજીવન્મુક્ત્યાદિરિતિ કથનમ્ ।
*બ્રહ્માદ્વયસિદ્ધાવુપનિષદાદિપ્રમાણપઞ્ચકવર્ણનમ્ ।
*ઉક્તાર્થકાઽઽકાશવાણ્યાઃ પાર્વતીમુખાચ્છ્રવણે

શિવયોસ્તન્નિશ્ચયવર્ણનમ્ ।
*કુટીચકાદીનાં પરમહંસવત્પ્રણવજપેઽનધિકાર ઇતિ વર્ણનમ્ ।
*યતિબટુનારીણાં ગાયત્રીપ્રણવમન્ત્રજપે દોષકથનમ્ ।
*ગાયત્રીગીતાગાયનફલશ્રુતિઃ

અધ્યાયઃ ૫
દ્વૈપાયનશબ્દાર્થઃ ।
સહસ્રનામશ્રવણાર્થં શૌનકાદિપ્રશ્નઃ ।
સૂતોક્તં પ્રણવસહસ્રનામપ્રશ્નપ્રશંસાવર્ણનમ્ ।
સહસ્રનામઋષ્યાદિવર્ણનમ્ ।
સહસ્રનામધ્યાનમ્ ।
ૐકારાદિસહસ્રનામપ્રારમ્ભઃ ।
યથાસમ્ભવમકારાદિવર્ણાનુક્રમેણ નામાનિ ।
સઙ્ખ્યાપૂરકરુદ્રાધ્યાયીયનામકથનમ્ ।
શિવશબ્દાર્થઃ ।
ભક્ત્યતિશયાચ્ચતુર્થ્યન્તસમ્બન્ધ્યન્તનામકથનમ્ ।
સહસ્રનામપાઠફલવર્ણનમ્ ।
ગ્રન્થસમાપ્તિઃ ।
યતિપ્રવરગઙ્ગાધરેન્દ્રસરસ્વતીવિરચિતેન  પ્રણવકલ્પ
પ્રકાશાખ્ય-પ્રણવભાષ્યેન સમલઙ્કૃતઃ
પ્રણવકલ્પઃ ।

અથ પ્રથમોઽધ્યાયઃ ।
શ્રીગણાધિપતયે નમઃ ।
ગુરુગણપતિશમ્ભુશ્રીશવાણીશદુર્ગા-
રવિશશિશુચિમુખ્યાન્સર્વગીર્વાણનાથાન્ ।
પ્રણવમપિ ચ વેદાન્ વ્યાસપૂર્વાંશ્ચ નત્વા
પ્રણવહૃદયકલ્પં વ્યાચિકીર્ષે શિવોક્તમ્ ॥
પ્રણવજપધ્યાનાર્થવિચારાદૌ યજ્ઞદાનતપોવિશોધિતચિત્તાનાં
તીવ્રમુમુક્ષાપર્યવસિતસાધનસમ્પન્નાનાં બ્રાહ્મણાનામેવાધિકાર ઇતિ
પ્રદર્શનાર્થમાખ્યાયિકા પ્રસ્તૌતિ–

સત્રાન્તે નૈમિષારણ્યે શૌનકસ્ય મહીયસઃ ।
આસીનં મુનિશાર્દૂલં સૂતં પૌરાણિકોત્તમમ્ ॥ ૧.૧.૧॥
*સત્રાન્ત ઇત્યાદિના* । મહીયસઃ મહત્તરસ્ય કુલપતેરિતિ યાવત્ ।
અબ્રાહ્મણસ્ય સૂતસ્ય કથં બ્રાહ્મણેભ્યઃ પ્રણવતત્ત્વોપદેશે અધિકાર
ઇતિ આશઙ્કાવારણાય
વિશિનષ્ટિ મુનિશાર્દૂલમિતિ, પૌરાણિકોત્તમમિતિ ચ ।
યાવત્પુરાણોપદેશકાલવ્યાસવરપ્રસાદપ્રાપ્તબ્રાહ્મણોત્તમત્વસાર્વજ્ઞ્યાદિ-
સર્વકલ્યાણગુણસમ્પન્નમિતિ ભાવઃ ॥ ૧॥
સમાગત્ય પરીકૃત્ય શૌનકાદ્યા મહર્ષયઃ ।
યથેષ્ટાઃ સત્કથાઃ પુણ્યાઃ પર્યપૃચ્છન્ મુમુક્ષયા ॥ ૧.૧.૨॥
સમાગત્ય વિધિવદુપગમ્ય, પરિવૃત્ય પરિવાર્ય, “ઉપસર્ગસ્ય
ઘઞ્યમનુષ્યે બહુલમ્” ઇત્યત્ર બહુલગ્રહણાદન્યત્રાપિ દીર્ઘઃ ।
યથેષ્ટાઃ યથાભિલષિતાઃ । મુમુક્ષયેતિ સાધનચતુષ્ટયે
ઉત્કટમુમુક્ષાયા એવ સર્વસાધનસમ્પાદને શ્રવણાદિજ્ઞાનફલાન્તે
વ્યાપારે પ્રસહ્ય પ્રવર્તકત્વપ્રદર્શનાર્થમ્ ॥ ૨॥
મન્ત્રાન્પ્રસઞ્જયંસ્તત્ર શૌનકઃ પ્રત્યભાષત ।
શૌનક ઉવાચ–
સૂત સૂત મહાપ્રાજ્ઞ વ્યાસશિષ્ય મહામતે ! ॥ ૧.૧.૩॥
તત્ર તેષુ પૃચ્છત્સુ મુનિષુ મધ્યે સર્વાભિપ્રાયજ્ઞઃ શૌનકો
મન્ત્રાન્પ્રસઞ્જયન્ અવશ્યવર્ણનીયતયા પ્રસ્તાવયન્, પ્રત્યભાષત

અપૃચ્છત્ ॥ ૩॥ તત્રાદૌ સ્વાભિલષિતમન્ત્રાનુવર્ણને તવ
સામર્થ્યમસ્ત્યેવેત્યાશયેનાહ

શ્રુતાઃ પુરાણસંસિદ્ધાઃ મન્ત્રગોપ્યાશ્ચ તત્કથાઃ । સત્કથાઃ
કૃષ્ણદ્વૈપાયનાદ્વિષ્ણોસ્તત્કટાક્ષસ્ત્વયિ પ્રભો ! ॥ ૧.૧.૪॥
*શ્રુતા ઇતિ સાર્ધેન*, સાક્ષાદ્વિષ્ણોઃ કૃષ્ણદ્વૈપાયનાત્
શ્રુતાસ્ત્વયેતિ શેષઃ । તસ્ય કૃષ્ણદ્વૈપાયનસ્ય કૃપાકટાક્ષશ્ચ
બ્રાહ્મણ્યસાર્વજ્ઞ્યાદિસમ્પાદકત્વસ્ય પ્રસૃતઃ । અતઃ પ્રભો
સમર્થ ! ॥ ૪॥
અજ્ઞાતં તવ નાસ્ત્યેવ તસ્માત્પૌરાણિકોત્તમ ! ।
સપ્તકોટિમહામન્ત્રાઃ સાઙ્ગોપાઙ્ગા   જયન્તિ વૈ ॥ ૧.૧.૫॥
જયન્તિ જપિતુઃ પાપદુઃખાદ્યભિભવન્તિ ફલોત્કર્ષેણ સર્વોત્કર્ષં ચ
પ્રાપયન્તિ યે, ઇત્યર્થઃ । વૈશબ્દઃ પ્રસિદ્ધૌ ॥ ૫॥
અપવર્ગપ્રદઃ કો વા તત્ર નો વદ ભૂસુરાઃ ।
યજ્જપાન્મુચ્યતે જન્તુર્જન્મસંસારબન્ધનાત્ ॥ ૧.૧.૬॥
તત્ર તેષુ મન્ત્રેષુ, ભૂસુરાઃ અધિકારિણઃ વિષ્ણોઃ, પરં પદં મોક્ષં
યાન્તિ પ્રાપ્નુવન્તિ । પાઠાન્તરે હે ભૂસુરેતિ સૂતસમ્બોધનં વ્યાસાનુગ્રહં
લબ્ધ્વા બ્રાહ્મણ્યસૂચનાર્થમ્ ॥ ૬॥
ઇત્યુક્તો મુનિભિઃ સૂતઃ પ્રોવાચ મુનિસત્તમાન્ ।
સૂત ઉવાચ—
ભો ભો હે મુનયઃ શ્રેષ્ઠાઃ ! સાધુ પૃષ્ટં મહાત્મભિઃ ॥ ૧.૧.૭॥
*મુનિભિરિતિ* ॥ ઉક્તપ્રકારેણ શૌનકમુખેન ઉક્તઃ પૃષ્ટઃ
સૂતઃ । ભો ભો ઇતિ પૂજાવચનસ્ય ભવચ્છબ્દસ્ય “વિભાષા
ભવત્ભગવદઘવતામોચ્ચાવસ્યેતિ (વાર્ત્તિકેન   ) કૃતૌત્વસ્ય
અભીક્ષ્ણ્યદ્યોતનાત્ “નિત્યવીપ્સયોરિતિ કૃતદ્વિવચનસ્ય
સમ્બુધ્યન્તસ્ય પ્રયોગો, ન તુ સમ્બોધનમાત્રદ્યોતિનો
નિપાતસ્ય, તેન સમ્બોધનદ્યોતિનો હેશબ્દસ્ય ન પૌનરુક્ત્યમ્,
વાચકાનામેવોક્તાર્થાનામપ્રયોગો ન તુ દ્યોતકાનાં, બહુભિરપિ
દીપૈરેકસ્યાર્થસ્ય દ્યોતનદર્શનાદિતિ વા ન પૌનરુક્ત્યા દોષઃ ।
અથવા ભો ભો ઇતિ પ્રાધાન્યાચ્છૌનકસ્ય સમ્બોધનમ્, હે મુનય

6 sanskritdocuments.org



પ્રણવકલ્પઃ પ્રણવકલ્પપ્રકાશાખ્યભાષ્યયુતઃ

ઇત્યન્યેષામ્ । મહાત્મભિર્ભવદ્ભિઃ સાધુ પૃષ્ટમ્ ॥ ૭॥
તેષાં મુમુક્ષાપર્યવસિતસર્વસાધનસમ્પત્ત્યા શ્રવણાધિકારલક્ષણં
શ્રૈષ્ઠ્યમુક્તમુપપાદયતિ - var શ્રૈષ્ઠ્યમુપપાદયતિ

સંસારાસારબુદ્ધીનાં મોક્ષેચ્છા ભવતિ ધ્રુવમ્ ।
શાર્દ્દૂલપશુજાતીનામાશ્રમપ્રાન્તવર્તિનામ્    ॥ ૧.૧.૮॥
*સંસારેત્યાદિના* સંસારઃ ન વિદ્યતે સારઃ સત્યનિત્યપરમાનન્દલક્ષણઃ
પુરુષાર્થોં યસ્મિંસ્તથાવિધઃ   સારસુખવિરુદ્ધદુઃખપ્રચુરશ્ચેતિ
બુદ્ધિર્યેષામ્ । અનેન નિત્યાનિત્યવસ્તુવિવેક
ઇહામુત્રફલભોગવિરાગશ્ચ તેષાં દર્શિતઃ   । var વિરામશ્ચ
શમદમાદિસમ્પત્તિં  દર્શયતિ-*શાર્દૂલેતિ* ॥ યદા વઃ આશ્રમપ્રાન્તવાસિનાં
શાર્દ્દૂલગવાદિપશુજાતીનાં  નૈસર્ગિકમપિ   પરસ્પરવૈરં નાસ્તિ તદા
વસ્તત્કુતોઽસ્તિ, અતઃ વો વાઞ્છિતં
પ્રણવરહસ્યં વક્ષ્યામીતિ પરેણાન્વયઃ ॥ ૮॥
અપવર્ગપ્રદઃ કો વા મન્ત્ર ઇતિ પ્રશ્નસ્યોત્તરત્વેન પ્રણવમેવાવધાર્ય
પ્રસ્તૌતિ
નાસ્તિ વૈરં કુતો વોઽસ્તિ તતો વક્ષ્યામિ વાઞ્છિતમ્ ।
અપવર્ગપ્રદો નૂનં પ્રણવાન્ન પરો મનુઃ ॥ ૧.૧.૯॥
*અપવર્ગપ્રદ ઇત્યાદિના* ॥ ૯॥
તતો યૂયં તમેવેત્થં મન્ત્રં જપત સત્તમાઃ ! ।
નૃસિંહમન્ત્રરાજાદ્યાસ્તારતમ્યફલપ્રદાઃ   ॥ ૧.૧.૧૦॥
તારતમ્યફલપ્રદાઃ સકામાનાં કામ્યફલપ્રદા,
નિષ્કામાનાં ક્રમમુક્તિપ્રદાઃ ॥ ૧૦॥
તસ્માજ્જપત તં યૂયં સાઙ્ગં  મનુમનુત્તમમ્ ।
અત્રૈવોદાહરન્તીમમિતિહાસં પુરાતનમ્ ॥ ૧.૧.૧૧॥
(બ્રહ્મ વૈ સત્યં સત્યં પુનઃ સત્યમ્ )
તં પ્રણવં, સાઙ્ગં  વક્ષ્યમાણાઙ્ગસહિતં  મનું મન્ત્રમ્ ।
“યત્ બ્રહ્મવિદ્યયા સર્વં ભવિષ્યન્તો મનુષ્યા ન મન્યન્તે,
કિમુ તત્ બ્રહ્માવેદ્યસ્માત્તત્સર્વમભવદિતિ, બ્રહ્મ વા ઇદમગ્ર
આસીત્તદાત્માનમેવાવેદહં બ્રહ્માસ્મીતિ, તસ્માત્તત્સર્વમવદિતિ”

શ્રુતૌ યથા બ્રહ્મેત્યજ્ઞાતસ્વતત્ત્વં પ્રાક્ બ્રહ્મવિદ્યાધિકારિ તદેવ
પ્રમાણસાક્ષીકૃતસ્વતત્ત્વબ્રહ્મવિદ્યાફલમિતિ દર્શિતં  , તથા
અત્રાપિ પ્રાક્ ઉપાસનાદિના અનાવિર્ભૂતસ્વતત્ત્વા સાધકબુદ્ધિરૂપા
પ્રણવાત્મિકા ઉમેવ પ્રણવવિદ્યાઽધિકારિણી પશ્ચાચ્ચ
પ્રણવોપાસ્ત્યાદિના આવિર્ભૂતસ્વતત્વા સૈવ સૌપાસ્ત્યાદિફલમિતિ
પ્રદર્શનાય પ્રણવાક્ષરદ્યોતિતાભિધાનાં બ્રહ્મવિધિદેવતાં
પાર્વતીં  પ્રષ્ટ્રીત્વેન  પ્રણવાર્થભૂતં શઙ્કરં ચ વક્તૃત્વેન
પરિકલ્પ્ય સાઙ્ગપ્રણવકલાવધારણોપાસનફલાવાપ્તિપર્યન્ત -
વ્યાપારાનુવર્ણનેનાનાદિકાલપ્રવૃત્તામાખ્યાયિકાં
પ્રસ્તુતાનુવર્ણનસિદ્ધ્યર્થમવતારયતિ *અત્રૈવેતિ* ॥ ૧૧॥
પુરા ગૌર્યા મહાદેવઃ પૃષ્ટો વ્યાચષ્ટ ભૂસુરાઃ ।
કદાચિદીશ્વરઃ શમ્ભુસ્તપસ્તેપે હિમાચલે ॥ ૧.૧.૧૨॥
વ્યાચષ્ટ વિવિધાઙ્ગકલાપસહિતમાચષ્ટેતિ  સઙ્ક્ષિપ્યોક્તિઃ,
તાં વિસ્તરેણ વિવૃણોતિ *કદાચિદિત્યાદિના* । ઈશ્વરઃ
સર્વશક્તિસમ્પન્નઃશમ્ભુઃ સર્વસુખકરઃ, અનેન
શિષ્યાનુગ્રહસમર્થઃ પરમદયાલુશ્ચ ગુરુઃ સ્યાદિતિ સૂચિતમ્ ।
તપશ્ચરણાદિકથનં તુ તપસ્વિન એવ ગુરવઃ શુશ્રૂષાપરાનેવ
શિષ્યાનુપદિશેયુરિત્યાચારશિક્ષણાર્થમ્ ॥ ૧૨॥
પાર્વતી કન્યકા ભૂત્વા દેવં શુશ્રૂષયા સદા ।
તોષયામાસ તાન્દેવસ્તુષ્ટઃ પ્રોવાચ સસ્મિતમ્ ॥ ૧.૧.૧૩॥
કન્યકા ભૂત્વેત્યુક્તિબલ્યાત્પ્રભૃતિ મોક્ષાય યતિતવ્યમિતિ સૂચનાય ।
સદા શુશ્રૂષયા દેવં તોષયામાસ । બ્રહ્મવિદ્યાધિદેવતાયાઃ
બ્રહ્મવિચ્ચેષ્ટયા ગુરુશુશ્રૂષાદિવિડમ્બનમાચારશિક્ષણપૂર્વકં
સકલાત્મવિદ્યાપ્રકટનેન લોકાનુગ્રહમાત્રં પ્રયોજનમ્-ઇતિ
દેવ્યાશયપરિજ્ઞાનસૂચનાય સસ્મિતમ્ ॥ ૧૩॥ અત એવેશ્વરો
દેવીમુખેનૈવેમમર્થં પ્રકટીચિકીર્ષુઃ કૌતુકાર્થં બ્રહ્મવિદ્યાયાં
દેવ્યા અનધિકારાભિસન્ધિરિવ તાં પ્રથમં ધનધાન્યાદિક્ષુદ્રફલેન
પ્રલોભયતિ–

ઈશ્વર ઉવાચ–
વરં વૃણીષ્વ હે ગૌરિ ! પ્રીતોઽસ્મિ તવ સેવયા ।

નાસાધ્યં વિદ્યતે મેઽત્ર ધનધાન્યગૃહાદિષુ ॥ ૧.૧.૧૪॥
*વરમિતિ* ॥ ૧૪॥
ઇત્યુક્તા વચનં પ્રાહ મેઘગમ્ભીરયા ગિરા ।
પાર્વત્યુવાચ –

ભવં ત્યજામિ યેનાહં મોક્ષં બ્રહ્માપ્તિલક્ષણમ્ ॥ ૧.૧.૧૫॥
મેઘગમ્ભીરયા ગિરા ઇતિ ઉક્તા સતી પ્રસન્ને શિવે
સંસારરોગમૂલોપચ્છેદોપલક્ષિતનિત્યનિરતિશયાનન્દપ્રાપ્ત્યુપાય
એવ પ્રાર્થનાર્હો ન ક્ષુદ્રફલમિત્યાશયેન પાર્વત્યુવાચ *ભવમિતિ*
બ્રહ્માપ્તિરાભૂતબ્રહ્મસ્વભાવેન સ્થિતિસ્તલ્લક્ષણમ્ ॥ ૧૫॥
પ્રાપ્નુયાં તમિમં દેવ ! મન્ત્રં મહ્યમુપાદિશ ।
આહ પૃષ્ટસ્તયા દેવો મૈવં વદ શુભેક્ષણે ! ॥ ૧.૧.૧૬॥
સકલાપમુપાદિશ અર્થવિવરણેન આદિશ ।
કૌતુકાભિસન્ધિમાવિષ્કુર્વન્નીશ્વરઃ પ્રણવાધિકારણો નિરૂપયિતું દેવ્યાઃ
મન્ત્રં મહ્યમુપાદિશેત્યુક્તિરયુક્તેતિ નિરાચષ્ટે-*મૈવમિતિ* ॥ શુભં
શાસ્ત્રાનુસારિ ઈક્ષણં યસ્યાસ્તથા વિધે ॥ ૧૬॥
અયુક્તતામેવ દર્શયતિ—

અજ્ઞાનનાશનદ્વારા પ્રણવો મોક્ષદાયકઃ ।
ન તત્ર યોગ્યતા તેઽસ્તિ યતો નારી ભવસ્યહો ॥ ૧.૧.૧૭॥
*અજ્ઞાનેત્યાદિના*યોગ્યતા અધિકારઃ ॥ ૧૭॥
યત્ર ધર્મસ્કન્ધભૂતસ્યાશ્રમત્રયસ્યાપિ નાધિકારસ્તદ્દૂરે
સ્ત્રીશૂદ્રાદીનામધિકારપ્રત્યાપ્સેત્યાશયેનાહ–

ગાયત્ર્યાં દ્વિજસઙ્ઘાનાં  યતીનાં પ્રણવે રતિઃ ।
નારીણાં ભર્તશુશ્રૂષા ન જપો ન તપો વ્રતમ ॥ ૧.૧.૧૮॥
*ગાયત્ર્યામિતિ* ॥ કેષાં તર્હ્યધિકારસ્તત્રાહ *યતીનામિતિ* । મોક્ષાય
યતનશીલાનાં ચતુર્થાશ્રમિણાં, રતિઃ પ્રીતિરધિકાર ઇતિ યાવત્ ॥
સ્ત્રીણાં તર્હિ  ક્વાધિકારસ્તત્રાહ ભર્તૃશુશ્રૂષેતિ* । યદ્યપિ ચિરણ્ટીનાં
તપોવ્રતાદૌ ભર્ત્ત્રા સહાધિકારોઽસ્ત્યેવ તથાપિ સ્વાતન્ત્ર્યેણ તન્નિષેધઃ ।
કન્યાવિધવયોઃ પિતૃપુત્રાદ્યાજ્ઞયૈવાધિકારઃ ॥ ૧૮॥

તતો વરય રાજ્યાદિપ્રાપ્તિં  યદ્યસ્તિ તે મનઃ ।
કર્મણા મનસા વાચા યે ત્યજન્તિ યતીશ્વરાઃ ॥ ૧.૧.૧૯॥
તતઃ પ્રણવે અનધિકારાત્ । કિઞ્ચ વિધિના પરિગૃહીતાનિ
સન્ધ્યાવન્દનાગ્નિહોત્રાદિનિત્યનૈમિત્તિકદિવાકર્માણિ
તત્ફલવિવિદિષાવૈરાગ્યાદિસમ્પત્યનન્તરં વિધિનૈવ ત્યક્તવતાં
પ્રણવેઽધિકારઃ, ન ચ સ્ત્રીણાં તત્પરિગ્રહઃ પરિત્યાગો વા
વૈધોસ્તીત્યાહ-*કર્મણા*ઇતિ ॥ ૧૯॥
ગાયત્રીમથ સાવિત્રીં  તેષાં પ્રણવયોગ્યતા ।
આહ પૃષ્ટૈવમીશાનં મૈવં ભાષસ્વ શઙ્કર ! ॥ ૧.૧.૨૦॥
ગાયત્રીસાવિત્રીગ્રહણં ત્રિકાલસન્ધ્યાદિસર્વકર્મોપલક્ષણમ્ । એવં
કૌતુકાદીશ્વરેણ નિરસ્તાધિકારા અધિકારે હેત્વન્તરમસ્તિ ચેદ્વદેતિ
પૃષ્ટા પાર્વતી સ્વાશયમાવિષ્કર્ત્તું કૌતુકોક્તિરાર્જવેન ભક્ત્યા
પૃચ્છત્સુ માદૃશેષ્વયુક્તેત્યાશયેનાહ *મૈવં ભાષસ્વેતિ* ॥
અયં ભાવઃ । સન્ન્યાસિનામેવ પ્રણવાધિકારો ન સ્ત્રીણામિતિ
નિયમો મનુષ્યેષ્વેવ ન દેવેષુ, સર્વસાધનવિશુદ્ધિરૂપા
સાક્ષાત્પ્રણવાત્મિકા બ્રહ્મવિદ્યાધિદેવતા ચાહં લોકાનુગ્રહાય
શુશ્રૂષાદિસદાચારવ્યવહારેણ પ્રશ્નોત્તરાનુવ્યાપારેણ
ત્વમુખાન્મત્સ્વરૂપામેવ પ્રણવવિદ્યાં સાઙ્ગાં  જગતિ પ્રકટીકર્તું
પ્રવૃત્તા ન સ્વાર્થમ્ । ભવં ત્યજામિ યેનાહં મોક્ષં
બ્રહ્માપ્તિલક્ષણમિતિ મદુક્તિરપિ સ્ત્રીપુન્નપુંસકાદિસર્વરૂપા
યા મમ સાધકાનાં જનાનાં ભવતરણવિષયેતિ સર્વજ્ઞસ્ત્વં
જાનાસ્યેવ । અતો ન કૌતુકોક્તિમાત્રેણ મમાનધિકારસ્ત્વયા
આપાદનીયઃ । કિઞ્ચેદમનધિકારાપાદનં ન ત્વત્કર્ત્તૃકે
પ્રણવોપદેશે અવિમુક્તોપાસકસ્યાવિમુક્તે મ્રિયમાણસ્ય ચ
સ્ત્રીપુન્નપુંસકસ્થાવરાદિજન્તુમાત્રસ્ય ત્વયા પ્રણવરહસ્યોપદેશનાત્ ॥
તથા ચ શ્રુતિઃ “અત્ર હિ જન્તોઃ પ્રાણેષૂત્ક્રમમાણેષુ
રુદ્રસ્તારકં બ્રહ્મવ્યાચષ્ટે, યેનાસાવમૃતીભૂત્વા મોક્ષીભવતીતિ,
તસ્માન્મૈવં ભાષસ્વેતિ સુષ્ઠૂક્તમિતિ ॥ ૨૦॥
યદિ તુ “બ્રહ્મ વા ઇદમગ્રઆસીત્તદાત્માનમેવાવેદહં
બ્રહ્માસ્મીતિ તસ્માત્તત્સર્વમભવદિતિ શ્રુતિદર્શિતદિશા   બ્રહ્મૈવ

સ્વાજ્ઞાનાત્સ્ત્રીપુન્નપુંસકસ્થાવરાદિદેહેષુ સંસરદવિમુક્તમરણકાલે
પ્રારબ્ધકર્મક્ષયકાલે વા ત્વદનુગ્રહદગ્ધપાપમુપદેશાધિકારીતિ
મન્યસે, તર્હ્યહમપ્યન્તતો વિશુદ્ધા બ્રહ્મૈવાસ્મીતિ સદૈવ
તવાર્દ્ધાઙ્ગભાગિની  પ્રેયસી કુતો નાધિકારિણીત્યાશયેનાહ–

ક્લીબશ્ચ પુરુષો યોષા ચરં ચાચરમેવ ચ ।
સર્વં બ્રહ્મ ન તદ્ભિન્નમદ્વૈતં પરમાર્થતઃ ॥ ૧.૧.૨૧॥
*ક્લીબશ્ચેતિ* ॥ ૨૧॥
તસ્માન્મનુષ્યસ્ત્રીણામુપનયનાધ્યયનાસંસ્કૃતત્વાન્મનુષ્યકર્તૃકે
પ્રણવોપદેશેઽસ્ત્યનધિકારઃ । દેવાનાં
તુ ન હ વૈ દેવાન્પાપઙ્ગચ્છેદિતિ  શ્રુતેઃ
સ્વતઃસિદ્ધવિશુદ્ધત્વાત્સાધનચતુષ્ટયસમ્પત્ત્યૈવ
પ્રણવાદિવિદ્યાધિકારઃ સિદ્ધ ઇત્યાશયેનોપસંહરતિ—

ચતુષ્ટયં સાધનાખ્યં યત્ર તત્રૈવ યોગ્યતા ।
તતો વદ મયા પૃષ્ટં તારકં ભવતારકમ્ ॥ ૧.૧.૨૨॥
*ચતુષ્ટયમિતિ* । વિવિક્તિવૈરાગ્યમુમુક્ષાશમાદયશ્ચેત્યેવમાખ્યં
સાધનાનાં ચતુષ્ટયમ્ ॥ ૨૨॥ સાક્ષાદ્બ્રહ્મતત્ત્વોપદેશ એવ કુતો ન
પ્રાર્થ્યતે તત્રાહ–

તારકં રૂપમાસ્થાય બ્રહ્મ પ્રાપ્નોત્યસંશયમ્ ।
તુતોષ વચનં શ્રુત્વા વાક્યં પ્રોવાચ શઙ્કરઃ ॥ ૧.૧.૨૩॥
*તારકમિતિ । યતઃ સાધકસ્તારકોપાસનાત્તારકસ્વરરૂપં સ્વયમાસ્થાય
તદાવિર્ભૂતજ્ઞાનાગ્નિનિર્દગ્ધકામકર્મવાસનાદિમલો નિઃસંશયં
બ્રહ્મ પ્રાપ્નોતિ નોપાયાન્તરેણેત્યર્થઃ । તથાચ શ્રુતિઃ- પ્રણવો
ધનુઃ શરો હ્યાત્મા બ્રહ્મ તલ્લક્ષ્યમુચ્યતે । અપ્રમત્તેન વેદ્ધવ્યં
શરવત્તન્મયો ભવેદિતિ ॥ આત્માનમરણિં  કૃત્વા  પ્રણવં ચોત્તરારણિમ્
। જ્ઞાનનિર્મથનાભ્યાસાત્પાશં દહતિ પણ્ડિતઃ ॥ ઇતિ ચ । દેવ્યુક્તં
સપ્રમાણં સોપપત્તિકં વાક્યં શ્રુત્વા શઙ્કરસ્તુતોષ ॥ ૨૩॥
ઈશ્વર ઉવાચ–
કૃતાર્થાસિ કૃતાર્થાસિ મુમુક્ષા યત્તવાઽસ્તિ ભો ।
ઇત્યુક્ત્વોપદિદેશૈનાં તારકં ભવતારકમ્ ॥ ૧.૧.૨૪॥

કૃતાર્થાસીતિ દેવીપ્રશંસાપિ અધિકારિબુદ્ધિપ્રશંસૈવ ॥ ૨૪॥
અઙ્ગાન્યપિ  તથા તસ્યૈ ભાષતે પરમેશ્વરઃ ।
પ્રથમં કવચં દિવ્યં પઞ્જરં તદનન્તરમ્ ॥ ૧.૧.૨૫॥
*અઙ્ગાન્યપીતિ * ॥ યદ્યપિ સૂતોક્તક્રમે અઙ્ગસ્તુતિઃ  પ્રથમં
દૃશ્યતે, તથાપીશ્વરોક્તક્રમઃ કવચાદિરેવ ॥ ૨૫॥
હૃદયં પ્રણવાર્થાખ્યં નામ્નામષ્ટોત્તરં શતમ્ ।
અઙ્ગસ્તુતિ  તથા મન્ત્રં પુરશ્ચરણપદ્ધતિમ્ ॥ ૧.૧.૨૬॥
પ્રણવાર્થં આખ્યાતિ પ્રકથયતીતિ પ્રણવાર્થાખ્યમ્ ॥ ૨૬॥
પ્રસઙ્ગાત્સન્મન્ત્રસાધારણાન્યઙ્ગાન્યાહ   –

અઙ્ગન્યાસં  કરન્યાસં માહાત્મ્યં તદપેક્ષિતમ્ ।
નામ્નાં સહસ્રં દિવ્યાનાં પ્રણવસ્ય શુચિસ્મિતે ! ॥ ૧.૧.૨૭॥
*અઙ્ગન્યાસમિતિ  દ્વાભ્યામ્* તેન મન્ત્રમાત્રેણ પ્રરોચનાર્થમપેક્ષિતમ્,
અત એવ પ્રણવસ્યેતિ મન્ત્રમાત્રોપલક્ષણમ્ ॥ ૨૭॥
સ્તવરાજાદિસર્વાણિ માલામન્ત્રમનુસ્મૃતિઃ ।
મન્ત્રમાત્રસ્ય સર્વસ્યાપ્યેતાન્યઙ્ગાનિ  પાર્વતિ ! ॥ ૧.૧.૨૮॥
આદિપદેન ઋષિચ્છન્દોદેવતાધ્યાનબીજ-
શક્તિકીલકાક્ષરન્યાસપૂજાવિધાનાદિ ॥ ૨૮॥
અઙ્ગહીનો  મનુર્જપ્તો ભસ્માહુતિસમો  ભવેત્ ।
ઓઙ્કારજઞ્જપૂકાનાં જન્યાન્યઙ્ગાનિ  દણ્ડિનામ્ ॥ ૧.૧.૨૯॥
જપૂકાનાં પુનઃપુનર્જપશીલાનાં, જપેઃ “ક્રિયાસમભિહારે યઙ્ ,
જપજભેત્યભ્યાસસ્ય નુક્ , યજજપદશાં યઙ્ , ઇત્યુકપ્રત્યયઃ,
ષષ્ઠીતત્પુરુષઃ । અઙ્ગાનિ  કવચાદીનિ, દણ્ડિનામેકદણ્ડિનામપિ ॥ ૨૯॥
ઇત્યેવં સકલૈરઙ્ગૈઃ  પાર્વત્યા ઉપદિષ્ટવાન્ ।
જજાપ ચ મહાદેવી મોક્ષાય કમલેક્ષણા ॥ ૧.૧.૩૦॥
સકલૈરઙ્ગૈઃ  સહ પ્રણવમુપદિષ્ટવાનીશ્વર ઇતિ શેષઃ ॥ ૩૦॥
આચરન્તુ ભવન્તોઽપિ લભન્તાં મોક્ષમુત્તમમ્ ।
તથોપદિશ સૂત ! ત્વં યથેશો રોમહર્ષણ ! ॥ ૧.૧.૩૧॥

આચરન્તુ સાઙ્ગપ્રણવોપાસનમિતિ  શેષઃ । યથા ઈશઃ પાર્વત્યૈ
ઉપદિષ્ટવાન્, એવં ત્વમસ્મભ્યં પ્રણવરૂપિણં મન્ત્રં તથા સકલાન્યઙ્ગાનિ
ચ ઉપદિશેતિ પરેણાન્વયઃ ॥ ૩૧॥
તત્રેતરાઙ્ગસહિતપ્રણવોપાસ્તેઃ  પ્રથમત્વાદઙ્ગવિશુદ્ધિપૂર્વકત્વાદીશોક્ત -

પાઠક્રમાદાર્થક્રમવલીયસ્ત્વમાશ્રિત્ય સૂતઃ પ્રથમમઙ્ગસ્તુતિં   વક્તું

પ્રતિજાનીતે–
અઙ્ગાનિ  સકલાન્યેવં મન્ત્રમોઙ્કારરૂપિણમ્ ।
ઇતિ પ્રણવકલ્પપીઠિકા ।
અઙ્ગાનાં  ચ વિશુદ્ધયર્થમઙ્ગસ્તુતિમહં  બ્રુવે ॥ ૧.૧.૩૨॥
*અઙ્ગાનામિતિ  ॥ મસ્તકાદીનાં સર્વાઙ્ગાનાં
સ્વસ્વોચિતચેષ્ટાભિઃ પ્રણવૈકપ્રવણતાપ્રાર્થનેન
તત્પરત્વલક્ષણગુણોત્કર્ષકતાપ્રતિપાવનમઙ્ગસ્તુતિં   બ્રુવે ॥ ૩૨॥
મસ્તક ! ત્વં દૈવતાનિ નમ પ્રણવરૂપિણમ્ ।
યુવાં ચ શ‍ૃણુતં શ્રોત્રે ! પ્રણવાર્થે ચ નાન્યથા ॥ ૧.૧.૩૩॥
હે મસ્તક ! ત્વં પૃથક્ દૃષ્ટૌ ત્રયસ્ત્રિંશત્કોટિદૈવતાનિ 
એકત્વદૃષ્ટૌ પ્રણવરૂપિણમેકમીશ્વરં નમ પ્રણામૈઃ સદા
તત્પ્રવણો ભવ ॥ હે શ્રોત્રે ! યુવાં ચ પ્રણવાર્થં વક્ષ્યમાણં
માણ્ડૂક્યાદિશ્રુત્યુપપાદિતં ચકારાત્તદુપપાદકન્યાયંશ્ચ શ‍ૃણુતં,
શ્રવણપ્રવણતામન્તરેણ મા વૃથા તિષ્ઠતમિત્યર્થઃ ॥ ૩૩॥
યુવાં ચ પશ્યતં નેત્રે ! પ્રણવાર્થવિલેખનમ્ ।
યુવાં ચ વહતં હસ્તૌ ! પ્રણવાર્થસ્ય પુસ્તકમ્ ॥ ૧.૧.૩૪॥
વિલેખનં લિખિતાક્ષરજાતમિતિ યાવત્, વહતં ધારયતમ્, દર્શનયોગ્યતાં
પ્રાપયતમિતિ વા ॥ ૩૪॥
યુવાં ચ ગચ્છતં પાદૌ ! બોધકો યત્ર તસ્ય વૈ ।
મનો ! મનુષ્વ ભદ્રન્તે પ્રણવાર્થે શુભપ્રદમ્ ॥ ૧.૧.૩૫॥
તસ્ય પ્રણવાર્થસ્ય બોધકો ગુરુર્યત્રાસ્તિ તત્ર ગચ્છતમ્ । મનુષ્વ
સદૈવ મનનપ્રવણં ભવ ॥ ૩૫॥
બુદ્ધે ! નિશ્ચય તસ્માચ્ચ નાન્યદસ્તીતિ ચિત્તક ! ।
ચિન્તયોઙ્કારતાત્પર્યં ભેદબુદ્ધિનિરાસકમ્ ॥ ૧.૧.૩૬॥

હે બુદ્ધે ! તસ્માદર્થાત્ બ્રહ્મણ અન્યન્નાસ્તીતિ નિશ્ચય । છાન્દસો
વિકરણવ્યત્યયઃ । હે ચિત્તક ! ત્વં “નાન્તઃ પ્રજ્ઞમ્”
ઇત્યાદિશ્રુતિદર્શિતરીત્યા   અવસ્થાત્રયનિષેધેન
ભેદબુદ્ધિનિરાસમોઙ્કારતાત્પર્યં ચિન્તય ॥ ૩૬॥
અહઙ્કારાઽહઙ્કુરુષ્વ પ્રણવાર્થવિશોધને ।
મયા તુલ્યો ન ચાસ્તીતિ સંસારાર્ણવનાશને ॥ ૧.૧.૩૭॥
પ્રાણાન્ ધારય મદ્દેહે યાવદોઙ્કારશોધનમ્ ।
કિમત્ર બહુનોક્તેન, સર્વાણ્યઙ્ગાનિ  મે સદા ॥ ૧.૧.૩૮॥
સંસારાવશોષણે પ્રણવાર્થવિશોધને ચકારાદ્વિશોધિતાત્મસ્વભાવેઽપિ
મયા તુલ્યં નાસ્તીતિ અહઙ્કુરુષ્વ દૃઢાભિમાનં ધત્સ્વ ।
અનુક્તાન્યપ્યઙ્ગકરણાન્યત્રોક્ત્યા  તત્પ્રવણીકુર્વન્નુપસંહરતિ
*કિમત્રેતિ* ॥ ૩૭॥ ૩૮॥
રમન્તાં પ્રણવે દિવ્યે ન તુ મન્ત્રાન્તરે ભ્રમાત્ ।
ઇદં વ્યાપ્તં યતસ્તેન બ્રહ્મરૂપેણ સર્વશઃ ॥ ૧.૧.૩૯॥
મન્ત્રાન્તરે કુતો ન રમન્તાન્તત્રાહ-*ઇદમિતિ* ઇદં શબ્દાર્થાત્મકં
સર્વઞ્જગત્, યતઃ શબ્દાર્થબ્રહ્મરૂપેણ તેન પ્રણવેન શઙ્કુના
પર્ણમિવ રજ્વા સર્પ ઇવ ચ વ્યાપ્તમ્, અતઃ સર્વમન્ત્રતદર્થતત્ફલાનાં
પ્રણવતદર્થયોરન્તર્ભાવાદિત્યર્થઃ ॥ ૩૯॥
ઇત્યવોચમહં વિપ્રા ! અઙ્ગસ્તુતિમનુત્તમમ્  ।
ઇતિ શબ્દઃ અઙ્ગસ્તુતિસમાપ્તિદ્યોતનાર્થઃ  ॥ ઇત્યઙ્ગસ્તુતિઃ  ॥
અઙ્ગસ્તુત્યા  સમ્પાદિતા અઙ્ગાનાં  પ્રણવૈકપ્રવણતા પૂર્વકૃતૈઃ પાપૈર્મા
વિઘાતિ મેઽઙ્ગાનિ  સુરક્ષિતાનિ તિષ્ઠન્ત્વિત્યઙ્ગસ્તુત્યનન્તરં  કવચં
વક્તું પ્રતિજાનીતે

સૂત ઉવાચ–
અથાતઃ સમ્પ્રવક્ષ્યામિ કવચં વજ્રસમ્મિતમ્ ॥ ૧.૧.૪૦॥
યસ્ય સ્મરણમાત્રેણ મુચ્યતે પાતકૈર્દ્વિજાઃ   ।
કવચાનાં રાજરાજં શાશ્વતમ્મોક્ષદં શુભમ્ ॥ ૧.૧.૪૧॥

*અથેતિ* વજ્રેણ સમ્મિતં તુલિતમ્ અભેદ્યમિત્યર્થઃ ॥ ૪૦॥ ૪૧॥
પ્રણવકવચસ્ય બ્રહ્મઋષિઃ । અનુષ્ટુપ્છન્દઃ  । પરમાત્મા દેવતા ।
અં બીજમ્ । ઉં શક્તિઃ ॥ મં કીલકમ્ । અકારાદિભિસ્ત્રિભિઃ કરાઙ્ગન્યાસઃ  ॥
ઋષિઃ કલ્પાદૌ પ્રથમં મન્ત્રદ્રષ્ટા । અનુષ્ટુપ્ અષ્ટાક્ષરચતુષ્પાદા
છાદનાચ્છન્દઃ । પરમઃ સર્વોપાધિવિનિર્મુક્તઃ આત્મા પ્રત્યગ્જ્યોતિર્દેવતા
મન્ત્રારાધ્યા । બીજં મન્ત્રશરીરોપાદાનકરણમ્ બિન્દુઃ ।
શક્તિસ્તદ્ધારણક્ષેત્રં યોનિઃ । કીલકં તદુભયસન્ધાયકં લિઙ્ગમ્  ।
એવં નિષ્પન્નસ્ય પ્રણવસ્ય ગુણત્રયાત્મકમાયાત્મકબન્ધમોક્ષાર્થે
જપે વિનિયોગઃ । કરપદેનાઙ્ગુષ્ઠાદયો  લક્ષ્યન્તે, અઙ્ગપદેન
શિરઃશિખાકવચાદયઃ । તેષુ અં અઙ્ગુષ્ઠાભ્યાં  નમઃ ॥ ઉઁ
તર્જનીભ્યાં નમઃ । મં મધ્યમાભ્યાં નમઃ । અં અનામિકાભ્યાં નમઃ ।
ઉઁ કનિષ્ઠિકાભ્યાં નમઃ । મં કરતલકરપૃષ્ઠાભ્યાં નમઃ । એવં
હૃદયન્યાસં કુર્યાદિત્યર્થઃ ॥
ૐકારમાદ્યં પરમાત્મરૂપં સંસારનાશે ચ સમર્થમન્ત્રમ્ ।
અચઞ્ચલં પ્રાપ્યમજિહ્મભક્તૈર્ધ્યાયેત્સદા દેશિકવાક્યમાનાત્ ॥ ૧.૨.૧॥
*ૐકારમિતિ* ॥ આદ્યં સર્વજગતાં કારણમ્, પરમાત્મનઃ શબ્દબ્રહ્મમયં
રૂપં, પરમાત્માનં નિરૂપયતિ પ્રકટયતીતિ વા પરમાત્મરૂપમ્, અત એવ
સંસારસ્ય નાશે
ચકારાન્નિરતિશયાનન્દપ્રાપ્તૌ ચ સમર્થં મન્ત્રમ્,
મણિમન્ત્રૌષધીનામચિન્ત્યપ્રભાવઃ પ્રસિદ્ધઃ, અજિહ્મૈઃ
કૌટિલ્યાદિસર્વદોષરહિતૈરાર્જવામાનિત્વાદિસર્વગુણયુક્તૈરચઞ્ચલં
પરિહૃતાન્તર્બહિઃકરણચાપલં યથા સ્યાત્તથા પ્રાપ્યમ્,ૐકારં
દેશિકવાક્યમાનાત્સાઙ્ગરહસ્યં  પ્રાપ્ય સ ધ્યાયેદિત્યર્થઃ ॥ ૧॥
ન્યાસં કૃત્વા  તતો ધ્યાત્વા કવચં પ્રજપેત્સુધીઃ ।
ૐકારઃ પાતુ મૂર્દ્ધાનં સહસ્રારેણ શોભિતમ્ ॥ ૧.૨.૨॥
યથોક્તં ન્યાસં કૃત્વા  તતો યથોક્તપ્રકારેણ ધ્યાત્વા, ઉચ્ચાર્યમાણઃ
સર્વં શરીરમૂર્ધ્વમુન્નયતિ ૐકારઃ સહસ્રારેણ પદ્મેનબ્રહ્મરન્ધ્રસ્થેન
શોભિતં મૂર્દ્ધાનં પાતુ ॥ ૨॥
તારકં મે ભ્રુવોર્મધ્યમાજ્ઞાચક્રવિરાજિતમ્ ।
પ્રણવઃ શ્રોત્રયુગ્મં ચ નેત્રયુગ્મં પ્રપઞ્ચગઃ ॥ ૧.૨.૩॥

સંસારમહાભયાત્તારયતીતિ તારકમ્,આજ્ઞાચક્રેણ દ્વિદલપદ્મેન વિરાજિતં,
મે ભુવોર્મધ્યં પાતુ । બ્રહ્મ પ્રણમયતીતિ પ્રણવઃ । વૈખરીભાવે
સર્વશબ્દપ્રપઞ્ચં વ્યાપ્ય તત્પ્રતિપાદ્ય
સર્વાર્થપ્રપઞ્ચગઃ ॥ ૩॥
નાસિકાં નાસિકાધ્યક્ષસ્તાલૂ પાતુ પરાત્પરઃ ।
ચિબુકં સર્વદઃ પાતુ દન્તાન્દાનવનાશકઃ ॥ ૧.૨.૪॥
નાસિકાસઞ્ચારાત્પ્રાણાત્મના નાસિકાધ્યક્ષઃ । પરાત્ કાર્યબ્રહ્મણઃ પરઃ ।
સર્વં સર્વાત્મકં બ્રહ્મ દદાતીતિ સર્વદઃ । દાનવાનામસુરાણામાસઙ્ગપાપ્મનાં
નાશકઃ ॥ ૪॥
ઓષ્ઠદ્વયં સદા પાયાત્કણ્ઠં પાતુ મમાવ્યયઃ ।
ભુજદ્વયં ભુવોઽધ્યક્ષઃ કરો પાતુ કરાકૃતિઃ  ॥ ૧.૨.૫॥
સદા સર્વકાલં ઓષ્ઠદ્વયં પાયાત્ । વ્યયો
ઉપક્ષયસ્તદ્રહિતત્વાદવ્યયઃ । ભુવો ભૂમેરધ્યક્ષોઽધિષ્ઠાતા ।
પ્રસારિતાઙ્ગુલિકવિતસ્ત્યાકારકરસ્યાકૃતિરિવ   આકૃતિર્યસ્ય,

નાગરાક્ષરે તથા કૈશ્ચિદોઙ્કારલેખનાત્ । સર્વશિલ્પરચનાહેતુત્વાદ્વા
કરાકૃતિઃ  ॥ ૫॥
કુક્ષિં  મે પાતુ સતતં પૃષ્ઠં પાતુઃ પુમુત્તમઃ ।
કુચદ્વયં સદા રક્ષેદ્વેદાન્તવનગોચરઃ ॥ ૧.૨.૬॥
સતતં શાશ્વતં બ્રહ્મ । પુમુત્તમઃ પુરુષોત્તમઃ ॥ ૬॥
નાભિં  પાતુ નરાકારો જઘને પરમેશ્વરઃ ।
ગુહ્યસ્થાનં ગુહ્યરૂપ ઊરૂ પાતુ સ્વયમ્ભવઃ ॥ ૧.૨.૭॥
નરાકારઃ પુરુષાકૃતિઃ  । ગુહ્યરૂપઃ અતિરહસ્યત્વાદ્ગોપ્યરૂપઃ । સ્વયમેવ
પરમાર્થતો ભવતિ નાન્યાદિતિ સ્વયમ્ભવઃ ॥ ૭॥
અવાચ્યો જાનુનોર્મધ્યે જઙ્ઘે  જઙ્ઘારિસેવિતઃ  ।
પાદદ્વયં તથા વિષ્ણુઃ પુનર્ભવહરો નખાન્ ॥ ૧.૨.૮॥
મહિમેયત્તયા તાત્ત્વિકરૂપેણ ચ અવાચ્યો વક્તુમશક્યઃ ।
નખાન્પાદનખાન્સર્વનખાન્વા ॥ ૮॥

સર્વાણ્યઙ્ગાનિ  સર્વાત્મા પાતુ વાણીમનઃપ્રિયઃ ।
પ્રાચીનદેશતઃ પાતુ મામવાચીનદેશતઃ ॥ ૧.૨.૯॥
વાણીપ્રિયઃ પ્રાચીનદેશતઃ, મનઃપ્રિયઃ અવાચીનદેશતઃ, પાત્વિતિ
પરેણાન્વયઃ ॥ ૯॥
પ્રતીચીનપ્રદેશાચ્ચ પાયાત્પ્રત્યક્સરૂપકઃ ।
ઉદીચીનપ્રદેશાચ્ચ પાતુ માં મનુજેશ્વરઃ ॥ ૧.૨.૧૦॥
પ્રાચ્યવાચીપ્રતીચ્યુદીચીશબ્દેભ્યઃ પૂર્વદક્ષિણપશ્ચિમોત્તરદિગ્વાચિભ્યો
ભવાર્થે અઞ્ચૂત્તરપદાત્કઃ ॥ ૧૦॥
ઊર્ધ્વાધોદેશતઃ પાતુ ત્રિમૂર્તિસ્વસ્વરૂપકઃ   ।
પઞ્ચભૂતાત્મકઃ પાતુ પઞ્ચભૂતાનિ ભીતિતઃ ॥ ૧.૨.૧૧॥
કારણોપાધૌ ત્રિમૂર્તિઃ   ઊર્ધ્વદેશતઃ, કાર્યોપાધૌ સ્વસ્વરૂપકઃ
અધોદેશતઃ, પાત્વિત્યન્વયઃ ॥ ૧૧॥
જ્ઞાનેન્દ્રિયાણિ તદ્રૂપી કર્ત્તા કર્મેન્દ્રિયાણિ ચ ।
ષણ્ણામરીણાં વર્ગં ચ હિનસ્તૂર્મીંશ્ચ ષણ્મમ ॥ ૧.૨.૧૨॥
તદ્રૂપી જ્ઞાનેન્દ્રિયરૂપી કર્ત્તા, ચકારાત્કર્મેન્દ્રિયરૂપી ચ
કર્મેન્દ્રિયાણિ પાતુ । સ એવ કામક્રોધલોભમોહમદમત્સરાખ્યાનાં
ષણ્ણામરીણાં વર્ગમ્, અશનાયાપિપાસાશોકમોહજરામૃત્યુસંજ્ઞાઃ
ષડૂર્મીંશ્ચ હિનસ્તુ નાશયતુ ॥ ૧૨॥
ષડ્ભાવવિકૃતીર્મે ચ દ્વન્દ્વદુઃખાનિ સર્વશઃ ।
હિનસ્તુ સપ્તધાતૂંશ્ચ નિરોગાન્ સ કરોતિ ચ ॥ ૧.૨.૧૩॥
સ એવ પ્રણવો મમ “જાયતે અસ્તિ વર્દ્ધતે પરિણમતે અપક્ષીયતે
નશ્યતીતિ” યાસ્કોક્તષડ્ભાવવિકૃતીઃ, શીતોષ્ણહર્ષવિષાદાદિદ્વન્દ્વ
દુઃખાનિ સર્વદેશેષુ સર્વકાલેષુ સર્વનિમિત્તેભ્યશ્ચ પ્રાપ્તાનિ હિનસ્તુ,
ત્વગસૃઙ્માંસમેદોસ્થિમજ્જાશુક્રાખ્યાન્
સપ્તમ્યધાતૂન્વૈષમ્યનિવારણેન નિરોગાન્કરોતિ ॥ ૧૩॥
વ્યાઘ્રચોરાદિભીતેશ્ચ પાતુ માં તત્તદાકૃતિઃ  ।
સૂત ઉવાચ–
માર્ગભીત્યા શત્રુભીત્યા ચોરભીત્યા ચ કમ્પિતઃ ॥ ૧.૨.૧૪॥

ઇદં ચ કવચં જપ્ત્વા મુચ્યતે ભીતિતસ્તતઃ ।
વ્યાઘ્રાદિપ્રબલગ્રસ્તો જપાન્મુક્તિમવાપ્નુયાત્ ॥ ૧.૨.૧૫॥
તત્તદાકૃતિર્વ્યાઘ્રચોરાદ્યાકારસ્તન્નિવર્ત્તકારો  વા, માર્ગભીત્યા
પ્રાન્તરકાન્તારાદિષુ સમ્ભાવિતવ્યાઘ્રસર્પદાવાગ્ન્યાદિભીત્યા, કમ્પિતઃ
ઉદ્વિગ્નઃ, ઇદં કવચં જપ્ત્વા તતો ભીતિતો મુચ્યતે
ઇતિ પરેણાન્વયઃ ॥ ૧૪॥ ૧૫॥
આમુષ્મિકમપિ ફલં મહત્તમમિત્યાહ–

જપિત્વા કવચં નૂનં તરન્તિ ભવસાગરમ્ ।
કવચેન યુતો રાજા શત્રૂનિવ દુરાસદાન્ ॥ ૧.૨.૧૬॥
*જપિત્વેતિ* કવચેન યુતઃ પુરુષો રાજેવ દુરાસદાન્ શત્રૂનપિ તરતીતિ
વિપરિણામેન યોજ્યમ્ ॥ ૧૬॥
તસ્માત્પઠન્તુ સતતં ત્રિષુ કાલેષુ યોગિનઃ ।
ૐકારકવચં ગૌર્યા ઇત્યેવં શમ્ભુરબ્રવીત્ ॥ ૧.૨.૧૭॥
ઇતિ પ્રણવકવચં સમાપ્તમ્ ।
*તસ્માદિતિ* ॥ યોગિનઃ યતયઃ । ઇત્યેવં અનેનાભિપ્રાયેણ, શમ્ભુઃ ગૌર્યૈ
ઓઙ્કારકવચમબ્રવીદિત્યન્વયઃ ॥ ૧૭॥
ઇતિ પ્રણવકવચવ્યાખ્યા સમાપ્તા ॥
અથાતઃ સમ્પ્રવક્ષ્યામિ પ્રણવબ્રહ્મણો દ્વિજાઃ ! ।
હૃદયં સર્વવેદાનાં સારભૂતં ભવાપહમ્ ॥ ૧.૩.૧॥
અથ કવચાનન્તરં પ્રણવાર્થસ્યાવશ્યાનુસન્ધેયત્વાત્, હૃદયં
પરમરહસ્યભૂતતાત્પર્યાર્થપ્રતિપાદકં ગ્રન્થમ્ ॥ ૧॥
ઇદમેવાહ
ૐકારાર્થો વિશેષેણ યત્ર શક્યો ન વીક્ષિતુમ્ ।
અકારશ્ચ ઉકારશ્ચ મકારશ્ચ સબિન્દુકઃ ॥ ૧.૩.૨॥
*ઓઙ્કારાર્થ ઇતિ* ॥ તત્રાધ્યારોપાપવાદાભ્યાં નિષ્પ્રપઞ્ચં બ્રહ્મ
પ્રણવેન બોધ્યતે ઇતિ પ્રદર્શયિષ્યંસ્તદર્થં તન્મન્ત્રાન્ વિભજતે
*અકારશ્ચેત્યાદિના* ॥ ૨॥
નાદઃ કલાશક્તિરર્ધમાત્રાશાન્તનવાંશકઃ ।

તેષામર્થં પ્રવક્ષ્યામિ પાર્થક્યેન શુચિવ્રતાઃ ॥ ૧.૩.૩॥
નવાંશા અવયવા યસ્ય સ તથોક્તઃ । તેષામકારાદીનાં નવાનામંશાનાં
પાર્થક્યેન પ્રત્યેકં ક્રમેણાર્થં પ્રવક્ષ્યામીત્યર્થઃ ॥ ૩॥
તત્ર વિયદાદિભૂતપઞ્ચોત્પત્તિતત્પઞ્ચીકૃતક્રમેણ
બ્રહ્માણ્ડાદિચતુર્વિધશરીરાન્તસમષ્ટિસ્થૂલપ્રપઞ્ચાધ્યારોપેણ   તદુપહિતં
જાગરિતાવસ્થં બ્રહ્મઅકારાંશાર્થ ઇત્યાશયેનાહ

પ્રપઞ્ચો જાયતે યસ્માચ્ચરાચરવિભાગતઃ ।
વર્ણાશ્રમાદિભેદેન પશુપક્ષિમૃગાદિકમ્ ॥ ૧.૩.૪॥
*પ્રપઞ્ચ ઇત્યાદિના, ઇત્યાહ પ્રથમ ઇત્યન્તેન*યસ્માન્નિમિત્તાભિન્નોપદાનાત્,
ચરા જરાયુજાઽણ્ડજસ્વેદજાઃ, અચરાઃ ઉદ્ભિજ્જાઃ । તત્ર
ધર્મજ્ઞાનાધિકૃતેષુ વર્ણાશ્રમવિભેદેન, તદનધિકૃતેષુ
પશુપક્ષિમૃગાદિકમ્ ॥ ૪॥
રજ્જ્વાદેરિવ સર્પાદિરવિદ્યાહેતુકો મૃષા ।
મરૌ મરીચિકાનીરં યથૈવં જાયતે જગત્ ॥ ૧.૩.૫॥
મૃષાત્વે હેતુઃ *અવિદ્યાહેતુક ઇતિ* । સર્પાદિશ્ચેતનાધ્યાસે દૃષ્ટાન્તઃ,
મરીચિકાનીરમિત્યચેતનાધ્યાસે ॥ ૬॥
ઇત્યાહ પ્રથમસ્તત્ર પ્રપઞ્ચો ન ચ વાસ્તવઃ ।
યાવદ્બાધં પ્રમાણેન સર્પાદેર્જ્જીવનં  યથા ॥ ૧.૩.૬॥
વસ્તુતઃ સૂક્ષ્માણ્યેવ પઞ્ચભૂતાનિ પઞ્ચીકરણોપાધિના અવિવેકાત્
સ્થૂલતાભ્રાન્ત્યા ગૃહીતાનિ વિવેકદૃષ્ટ્યા પર્યાલોચને તન્તુદ્રષ્ટ્યા
પર્યાલોચને તતો વ્યતિરિક્તઃ પટ ઇવ ન સ્થૂલં નામ કિઞ્ચિદસ્તિ,
તથા ચ શ્રુતિઃ–” યદગ્ને રોહિતં રૂપં તેજસસ્તદ્રૂપં,
યચ્છુક્લં  તદપાં, યત્કૃષ્ણં તદન્નસ્યાપાગાદગ્નેરગ્નિત્વં,
વાચારમ્ભણમ્ વિકારો નામધેયં, ત્રીણિ રૂપાણીત્યેવ સત્યમિતિ ।
એવઞ્ચ સૂક્ષ્મભૂતાનિ તત્કાર્યં સમષ્ટિવ્યષ્ટિલિઙ્ગશરીરોપહિતં
તદ્વયવહારસ્વભાવસ્થં બ્રહ્મ ઉકારાર્થાંશ ઇત્યાશયેનાહ *તત્ર
પ્રપઞ્ચ ઇત્યાદિ, તદ્દ્વિતીયોઽપીત્યન્તેન * પ્રપઞ્ચઃ સ્થૂલપ્રપઞ્ચઃ ।
નનુ સ્થૂલપ્રપઞ્ચસ્યાવાસ્તવત્વે પ્રત્યક્ષાદીનાં કર્મકાણ્ડશ્રુતીનાં
ચ કથં પ્રામાણ્યં તત્રાહ *યાવદ્બાધમિતિ* યાવદ્બાધં પ્રમાણભૂતેન

પ્રત્યક્ષાદિના સિદ્ધમિતિ શેષઃ ॥ ૬॥
એવં જીવતિ વિશ્વં ચ દૃષ્ટ્વા મોહાન્ધચક્ષુષામ્ ।
ઇત્યાહ તદ્દ્વિતીયોઽપિ , જીવનં ન ચ વાસ્તવમ્ ॥ ૧.૩.૭॥
અપ્યર્થે ચઃ, યથા અધ્યસ્તરજ્જુસર્પાદેર્મોહાન્ધચક્ષુષાં
દૃષ્ટ્વા કલ્પિતં જીવનં ભયકમ્પપલાયનાદ્યર્થક્રિયાસમર્થમ્
એવં વિશ્વમપીત્યર્થઃ । એવં ચ અયસ્કાન્તસન્નિધિમાત્રેણ અયસિ
સ્પન્દનમિવાધિષ્ઠાનબ્રહ્મચૈતન્યસન્નિધાનેન માયાગુણાનાં સત્ત્વાદીનાં
પ્રકાશસ્પન્દાવરણાર્થક્રિયાપરિણતિવ્યાપારપરમ્પરૈવ
પરસ્યાસમ્ભેદતારતમ્યવૈચિત્ર્યેણ સૂક્ષ્મસ્થૂલજગદ્વિવર્તાત્મના પ્રથતે ન
પરસ્પરા
ગુણમયમાયાશબલચિદ્વ્યતિરિક્તં જગન્નામ કિઞ્ચિદસ્તીતિ
મકારાંશાર્થ ઇત્યાહ *જીવનમિત્યાદિ, તૃતીયોઽપીત્યન્તેન*
જીવનં-સ્થૂલસૂક્ષ્મપઞ્ચસત્તા ॥ ૭॥
અયસઃ સન્નિધાનેન તન્મણેશ્ચલનં યથા ।
તથાઽવિદ્યાપિ ચલતિ જગદ્ધેતુત્વકારણમ્ ॥ ૧.૩.૮॥
તન્મણેઃ અયસ્કાન્તમણેઃ સન્નિધાનેન અયસઃ યથા ચલનમ્, તથા
ચિત્સન્નિધાનેન અવિદ્યાપિ ચલતિ, તચ્ચલનમેવ બ્રહ્મણો જગદ્ધેતુત્વારોપે
કારણમિત્યર્થઃ ॥ ૮॥
નિશ્ચલે નિર્વિકારે   ચ યથા સંસાર ઇષ્યતે ।
ઇત્યાહ તત્તૃતીયોઽપિ, અવિદ્યા ન ચ વાસ્તવી ॥ ૧.૩.૯॥
એતાવાંસ્તુ વિશેષઃ - યદયશ્ચલનં મણૌ નેષ્યતે, અવિદ્યાયાઃ
સ્પન્દપરિણામોભયરૂપઃ સંસારસ્તુ નિશ્ચલે નિર્વિકારેઽપિ   બ્રહ્મણિ
આરોપદૃટ્યા ઇષ્યતે, તથા ચાવિદ્યામાત્રમેવાલાતચક્રતયેવ જગદ્ભાવેન
ભાસતે ન તતોઽન્યત્કિઞ્ચિદિતિ જ્ઞાનેનાઽવિદ્યાબાધે સંસારબાધસિદ્ધિરિતિ
મકારાંશાર્થ ઇત્યાહ *ઇત્યાહેતિ* ॥ ઇદાનીમવિદ્યાશબલાત્પૃથક્કૃતમ્
અવિદ્યાતત્કાર્યબાધેઽપ્યુપાધ્યા
શોધિતતત્ત્વપદાર્થરૂપમધિષ્ઠાનચિન્માત્રં બિન્દ્વંશાર્થ ઇતિ દર્શયતિ
*અવિદ્યા ન ચેત્યાદિ, તચ્ચતુર્થોઽપીત્યન્તેન* ॥ ૯॥
નનુ તત્ત્વજ્ઞાનેન શબલાન્તર્ગતાવિદ્યાંશસ્યેવ નિરંશસ્યાપિ બાધઃ
કિન્ન સ્યાત્તત્રાહ–

બ્રહ્મ બિમ્બાત્મકં સત્યં જગન્નેતરદીદૃશમ્ ।
અધિષ્ઠાનમબાધ્યં સ્યાદધિષ્ઠેયસ્ય બાધ્યતા ॥ ૧.૩.૧૦॥
*બ્રહ્મેતિ* । જ્ઞાનં હિ સત્યાર્થાવલમ્બનબલેન મિથ્યાભૂતમેવ
બાધતે સત્યસ્ય બાધ્યત્વાયોગાદિત્યર્થઃ । સત્યત્વે હેતુગર્ભવિશેષણમ્
*બિમ્બાત્મકમિતિ* યથા બિમ્બપ્રતિબિમ્બભેદાધારાધિષ્ઠાનં મુખં
ન ભેદવન્મિથ્યા, તથા જીવેશ્વરભેદકલ્પનાધિષ્ઠાનં બ્રહ્માપિ
ન મિથ્યેત્યર્થઃ । બ્રહ્મણ ઇતરજ્જગત્તુ ન ઈદૃશં ન સત્યમ્
સત્યાન્યત્વાદેવેત્યર્થઃ ॥ ફલિતમાહ *અધિષ્ઠાનમિતિ* ॥ અધિષ્ઠેયસ્ય
આરોપ્યસ્ય ॥ ૧૦॥
રજ્વાદિરિવ સર્પાદેઃ સર્વાધારઃ પરેશ્વરઃ ।
ઇત્યાહ તચ્ચતુર્થોઽપિ,આધારત્વં ન વાસ્તવમ્ ॥ ૧.૩.૧૧॥
સર્વાધારઃ સર્વસ્ય વિયદાદેરવસ્થાત્રયસ્ય ચઆધારઃ અધિષ્ઠાનમ્,
પરેશ્વરઃ પરમ્બ્રહ્મ,

શોધિત-ત્વંપદલક્ષ્યાર્થૈક્યમખણ્ડૈકરસચ્ચિદાનન્દરૂપવાક્યાર્થો
નાદાંશાર્થ ઇત્યાહ *આધારત્વમિત્યાદિ, પઞ્ચમસ્તત્રેત્યન્તેન*
વિયદાદેરવસ્થાત્રયસ્ય ચઆધારત્વમધિષ્ઠાનત્વમપિ અધિષ્ઠેયમિથ્યાત્વે
ન વાસ્તવમ્, નહિ પુત્રાભાવે વન્ધ્યા તન્માતા ન ભવતિ ॥ ૧૧॥
બ્રહ્મ સત્યં જગન્મિથ્યા ભેદો ન બ્રહ્મજીવયોઃ ।
ઈશ્વરઃ સંસરત્યેવં જીવરૂપેણ જન્તુષુ ॥ ૧.૩.૧૨॥
યદા દર્પણસ્થાનીયં ભેદકોપાધિભૂતં જગન્મિથ્યા ઉભયત્રાપ્યધિષ્ઠાનં
બ્રહ્મૈવ સત્યં, તદા નિરુપાધિમુખસ્યેવ બ્રહ્મજીવયોરપિ ભેદો નાસ્તિ ।
યદાપ્યયં સંસારીવાઽભૂત્તદાપિ જન્તુષુ ચતુર્વિધભૂતજાતિષુ 
ઈશ્વરો માયોપહિત એવ જીવરૂપેણ સંસરતિ માયાકાર્યોપાધીનાં
કારણાનન્યત્વાદુપહિતભેદાસિદ્ધેઃ ॥ ૧૨॥
યદા રાજભોગસમ્પન્નઃ સુખશય્યાશયાનો રાજૈવ પરિતઃ પરિજનૈઃ
પદમહિષ્યા ચ ચામરવ્યજનપદસંવાહનાદિભિઃ સેવ્યમાનો રાજરૂપેણ
ભોગી સ્વાત્માજ્ઞાનપરિકલ્પિતભિક્ષુકશ્ચ સ એવ ભવતીતિ
ઉપાધિસદ્ભાવદશાયામપિ ન વાસ્તવૈકત્વવિરોધઃ, તતો દૂરે
ઉપાધિબાધદશાયાં તત્સમ્ભાનેત્યખણ્ડૈક્યમવ્યાહતમિત્યાશયેનાહ–

રાજરૂપેણ ભોગી ચ ભિક્ષુરૂપેણ ભિક્ષુકઃ ।
ઇત્યાહ પઞ્ચમસ્તત્ર, જીવરૂપં ન વાસ્તવમ્ ॥ ૧.૩.૧૩॥
*રાજરૂપેણતિ* ॥ ત્વમ્પદલક્ષ્યે બ્રહ્મભાવસાક્ષાત્કારજ્ઞાનેન
સપ્રપઞ્ચજીવભાવબાધે સર્વાનર્થનિવૃત્તિરૂપઃ પરમપુરુષાર્થઃ
સિદ્ધ ઇતિ કલાંશાર્થ ઇત્યાશયેનાહ *તત્ર જીવરૂપમિત્યાદિ, ષષ્ઠ
ઇત્યન્તેન* ॥ ૧૩॥ યદા ચન્દ્રતત્કલાનાં વ્યાવહારિકે અવયવાવયવિભાવે
સૂર્યતત્કિરણાનાં સંસ્થાનસ્થાનભેદેઽપિ સતિ અમૃતતેજઃસ્વભાવો
ન ભિદ્યતે તદા નિરવયવસંસ્થાનનિષ્પ્રદેશચિન્માત્રસ્વભાવે
ઉપાધ્યપગમે ક્વ ભેદાનર્થસમ્ભાવનેત્યાશયેનાહ–

ચન્દ્રાત્કલા ન ભિદ્યન્તે સૂર્યાદિવ ચ ભાનવઃ ।
તથા જીવા ન ભિદ્યન્તે બ્રહ્મણશ્ચ ઉપાધિતઃ ॥ ૧.૩.૧૪॥
*ચન્દ્રાદિતિ* ॥ ૧૪॥
નન્વવત્સાધેનુરાનીયતામિત્યત્ર વત્સનાશ ઇવ કાર્યકારણોપાધિનાશાવેવ
જીવબ્રહ્મણોર્ભેદકોપાધી સ્યાતામ્, યથાહુઃ –“સંવર્ગવદ્વિપ્રયોગોઽપિ
વિશેષગતિહેતુઃ” ઇતિ, તત્રાહ

ઉપાધિનાશે નોપાધિસ્તત્ર યત્નસ્તતો મહાન્ ।
ઇત્યાહ ષષ્ઠસ્તત્રાપિ જીવભેદો ન વાસ્તવઃ ॥ ૧.૩.૧૫॥
*ઉપાધિનાશ ઇતિ* । ઉપાધિનાશ ઉપાધિર્ન ભવતિ
ઘટાકાશભેદકઘટોપાધિનાશસ્યાકાશભેદકત્વદર્શનાત્
મુખભેદકદર્પણોપાધિનાશસ્ય
મુખભેદકત્વદર્શનાચ્ચન્દ્રભેદકતિમિરરોગનાશસ્ય
ચન્દ્રભેદકત્વાદર્શનાચ્ચ, વત્સતન્નાશૌ હિ ન ધેનુભેદકોપાધી
કિન્તુ જાતિપ્રયુક્તભેદસ્ય પરિચાયકૌ, ન
ચાત્રોપાધિવ્યતિરિક્તં ભેદપ્રયોજકં કિઞ્ચિત્કેનચિદ્વક્તું શક્યમ્
અસઙ્ગમાયાવ્યતિરિક્તસ્યોપાધિકલ્પકસ્ય  વાદિભિઃ દુર્નિરૂપત્વાદભાવસ્ય 
પ્રતિયોગિતદવચ્છેદકભેદસિદ્ધ્યધીનભેદતયા નિરુપાખ્યતયા
ચ સ્વભેદસિદ્ધાવપ્યસમર્થસ્ય સ્વાશ્રયભેદોપાધિતયા
દૂરનિરસ્તત્વાચ્ચોપાધિનાશસ્ય
ભેદકોપાધિત્વસાધને પ્રવૃત્તસ્ય તવ વૃથૈવ મહાન્
યત્નઃ પરિશ્રમો ભવેદિત્યર્થઃ । તત્રૈતચ્છક્યં વક્તુમ્- ન

વાક્યાર્થસાક્ષાત્કારેણાવિદ્યાનિવૃત્તૌ આત્યન્તિકસર્વોપાધિનિવૃત્તિઃ
શક્યા પ્રતિજ્ઞાતું તત્ત્વજ્ઞજીવનાભાવપ્રસઙ્ગેન
બ્રહ્મવિદ્યાસમ્પ્રદાયપ્રવર્તકાભાવપ્રસઙ્ગાત્
જીવન્મુક્તિશાસ્ત્રવિરોધપ્રસઙ્ગાત્ , “તસ્ય તાવદેવ ચિરં યાવન્ન
વિમોક્ષ્યેઽથ” ઇત્યાદિ શ્રુતિકોપાત્ પ્રારબ્ધકર્મશેષવૈયર્થ્યાત્
“ભોગેન ત્વિતરે ક્ષપયિત્વા સમ્પદ્યતે (બ્ર૦ સૂ૦ ૪। ૧। ૧૯)
ઇતિ સૂત્રવિરોધાચ્ચેતિ તત્પરિહારેણ જીવન્મુક્તિદશાયાં (ન)
બ્રહ્મતત્ત્વસમર્થનાર્થઃ શક્ત્યંશ ઇત્યાહ *તત્રાપીત્યાદિ,
સપ્તમીત્યન્તેન । * તત્ર તસ્યામવિદ્યાતત્કાર્યબાધદશાયામપિ
જીવન્મુક્તિવ્યવહારભાસાર્થમભ્યુપગમ્યમાનો જીવભેદો ન પૂર્વવદ્વાસ્તવઃ
સત્યકામકર્મવાસનારૂપજન્મબીજોત્પાદનસમર્થ ઇતિ યાવત્ ॥ ૧૫॥
તત્કુતસ્તત્રાહ

સ્થૂલસૂક્ષ્માદિદેહેષુ દગ્ધેષુ જ્ઞાનવહ્નિના ।
દગ્ધવસ્ત્રમિવાભાસશક્તિરેકાઽવશિષ્યતે ॥ ૧.૩.૧૬॥
*સ્થૂલેતિ* । આભાસો બાધિતજગદાકારપ્રતિભાસસ્તચ્છક્તિરેકૈવ
પ્રારબ્ધશેષભોગાયાઽવશિષ્યતે ન જગદ્રૂપમણુમાત્રમપીત્યર્થઃ ।
તત્ર બુધ્યારોહાયાનુરૂપં દૃષ્ટાન્તમાહ *દગ્ધવસ્ત્રમિવેતિ* ॥ ૧૬॥
તથાઽઽભાસઃ પ્રતીયેત યથાપૂર્વં ચ સંસ્મૃતિઃ ।
ઇત્યાહ સપ્તમી તત્ર,આભાસો ન ચ વાસ્તવઃ ॥ ૧.૩.૧૭॥
નનુ યથા દગ્ધપટે પટાકારં પ્રતિયન્તોઽપિ પ્રેક્ષાવન્તો ન
પ્રાવરણપરિધાનાદ્યર્થં તત્ર પ્રવર્તન્તે યથા પૂર્વં મદીયઃ પટોઽયં
શીતનિવારણાદિક્ષમ ઇતિ સંસ્મૃત્યભાવાત્તથા
જીવન્મુક્તાવપિ પટાદિ નાઽઽદદ્યુરિત્યાશઙ્ક્યાહ
*યથાપૂર્વં ચેતિ* । જ્ઞાનબાધિતસ્યાપિ પ્રપઞ્ચસ્ય
પ્રારબ્ધભોગાર્થત્વાદ્વ્યવહારાર્થક્રિયાપ્રતિભાસસામર્થ્યાબાધાદ્યાવજ્જીવં
યથાપૂર્વં
સંસ્મૃતિશ્ચકારાદ્વ્યવહારો ભોગશ્ચ સિદ્ધ્યતીત્યર્થઃ । તસ્યાં
ચ દશાયાં જીવન્મુક્તૈઃ “અસ્તિ ભાતિ પ્રિયં રૂપં નામ ચ”
ઇત્યંશપઞ્ચકાત્મકે(સરસ્વતીરહસ્યોપનિષત્-૨૩) જગત્યર્થ
અસ્તિભાતિપ્રિયમિત્યંશત્રયં બ્રહ્માત્મનૈવ મીયતે તત્ત્વતો જ્ઞાયતે,

praNavakalpaH.pdf 23



પ્રણવકલ્પઃ પ્રણવકલ્પપ્રકાશાખ્યભાષ્યયુતઃ

નામરૂપમિત્યર્દ્ધાંશો યથાપૂર્વં ભ્રાન્તવદેવ પ્રતીયતે ન યાથાર્થ્યેન
મીયત ઇતિ તદ્દૃષ્ટ્યુપહિતં  બ્રહ્મ
અર્દ્ધમાત્રેત્યુચ્યત ઇત્યર્દ્ધમાત્રાંશાર્થ ઇત્યાહ *તત્રાભાસ ઇત્યાદિ,
અષ્ટમી યત ઇત્યન્તેન* ॥ ૧૭॥
જીવન્મુક્તિદશાં પ્રાપ્ય સ્વાનન્દમુનુભૂય ચ ।
અર્દ્ધં ચ મીયતે યસ્માત્ બ્રહ્માભિન્નં ચ સર્વશઃ ॥ ૧.૩.૧૮॥
યતઃ અંશપઞ્ચકમધ્યે નામરૂપાત્મકે આભાસાંશો ન વાસ્તવઃ
પ્રમાવિષયઃ સચ્ચિદાનન્દસ્તુ વાસ્તવઃ અન્યાંશો ભ્રાન્તિમાત્રસિદ્ધઃ,
યતશ્ચ જીવન્મુક્તિદશાં પ્રાપ્ય વાસ્તવં સ્વાનન્દમનૂભૂય
સ્થિતેનૈતત્ બ્રહ્માભિન્નમર્દ્ધમેવ મીયતે તસ્માદર્દ્ધમાત્રેતિ સા
પ્રોક્તેતિ પરેણાન્વયઃ ॥ ૧૮॥
અભાવસ્તસ્ય વિજ્ઞાનમહિમ્નાઽનુમિતિર્ભવેત્ ।
અર્દ્ધમાત્રેતિ સા પ્રોક્તા પ્રાહૈવં ચાષ્ટમી યતઃ ॥ ૧.૩.૧૯॥
વિજ્ઞાનમહિમ્ના તુ સર્વશઃ સર્વનામરૂપાંશશ્ચ અભાવો બાધશ્ચ
પરમાર્થતો બ્રહ્માભિન્નમધિષ્ઠાનમાત્રમિતિ દૃઢનિશ્ચયો ભવેત્,
અતઃ સા માત્રા અર્દ્ધમાત્રેતિ પ્રોક્તેતિ સ્વનામનિર્વચનરૂપમષ્ટમીમાત્રા એવં
પ્રાહેત્યર્થઃ ॥ ૧૯॥
શાન્તાખ્યો નવમોંઽશસ્તુ મુક્તાનાં સન્ન્યાસિનાં નિર્વિકલ્પસમાધૌ 
વિદેહકૈવલ્યે ચ પ્રથમાનં શાન્તસર્વપ્રપઞ્ચપરમપુરુષાર્થભૂતં
નિરતિશયાનન્દભૂમાખ્યં સ્વરૂપમાહેત્યાહ –

કર્મણાં ન્યાયતો ન્યાસે સ્થૂલસૂક્ષ્માદિદેહકે ।
નષ્ટે જન્માન્તરાભાવે ગુરુવેદાન્તમાનતઃ ॥ ૧.૩.૨૦॥
વ્યતિરિક્તં જગત્સ્વસ્માદ્યતો નાસ્તિ તતઃ સ્વયમ્ ।
શાન્તં નિર્મલમાકાશં નિત્યાનન્દં ચ સર્વગમ્ ॥ ૧.૩.૨૧॥
સ્વે મહિમ્નિ ચ સંસિદ્ધં પર્યવસ્યતિ કેવલમ્ ।
નાત્ર ભેદો ન ચાકારો ન વિકલ્પો ન કલ્પના ॥ ૧.૩.૨૨॥
*કર્મણામિત્યાદિ, નવમસ્તેનેત્યન્તેન* । વિહિતાનાં કર્મણાં ન્યાયતો વિહિતે
ન્યાયેનૈવ સન્ન્યાસે કૃતે ગુરુવેદાન્તમાનતો જાતેન તત્ત્વસાક્ષાત્કારેણ
સ્થૂલસૂક્ષ્મકારણદેહકે નષ્ટે સતિ બીજાભાવાદેવ જન્માન્તરાભાવે સતિ

ઐહિકમામુષ્મિકં ચ જગદ્યતઃ સ્વતો વ્યતિરિક્તં નાસ્તિ, તતઃ સ્વયં યતિઃ
શાન્તં નિત્યાનન્દં સર્વાઙ્ગપૂર્ણં  સ્વે મહિમ્નિ સ્વતઃસિદ્ધં નિર્મલમાકાશં
સર્વતઃ સ્વપ્રકાશં કેવલબ્રહ્મૈવ પર્યવસ્યતીતિ સાર્દ્ધદ્વયાર્થઃ ॥
તત્ર શાન્તશબ્દપ્રવૃતિનિમિત્તાનિ પ્રપઞ્ચયતિ *નાત્રેતિ* ॥ ૨૦॥ ૨૧॥ ૨૨॥
ન કિઞ્ચિન્નૈવ કિઞ્ચિચ્ચ સિદ્ધમદ્વૈતમુત્તમમ્ ।
ઇત્યાહ નવમસ્તત્ર તતઃ શ્રદ્ધત્સ્વ શૌનક ! ॥ ૧.૩.૨૩॥
ન કિઞ્ચિદિતિ દ્વૈતનિષેધે તદભાવપરિશેષમાશઙ્ક્ય *ન કિઞ્ચિદિતિ*
તસ્યાપ્યધિષ્ઠાનવ્યતિરિક્તસ્ય પ્રતિષેધાર્થં તત્ર તાસાં નવાંશાનાં
મધ્યે નવમોંઽશ ઇત્યાહ વર્ણિતપ્રણવાર્થઃ   ॥ શ્રદ્દધાનૈરેવ સુબોધો
નાન્યૈરિત્યાશયેન તદઙ્ગતયા  શ્રદ્ધાં વિધત્તે *તત ઇતિ* ॥ ૨૩॥
જ્ઞાત્વેદં ગુરૂમૂલેન નાનાવેદાન્તસઙ્ગ્રહમ્  ।
મુચ્યતે જન્મપાશેન નરો નાત્રાસ્તિ સંશયઃ ॥ ૧.૩.૨૪॥
નાનાવેદાન્તાનાં તાત્પર્યસઙ્ગ્રહરૂપમિદં  પ્રણવહૃદયં ગુરુમૂલેન
ગુરુપ્રધાનેન શ્રવણાદિના જ્ઞાત્વા નરો જન્મપાશેન મુચ્યતે, અત્ર સંશયો
નાસ્તિ સંશયો ન કાર્ય ઇત્યર્થઃ ॥ ૨૪॥
શિખાં સૂત્રં ચ ગાયત્રીં  ગૃહં દારાન્કુમારકાન્ ।
પરિત્યજ્ય જપન્ત્વેતં પ્રણવં સાઙ્ગમુત્તમમ્  ॥ ૧.૩.૨૫॥
ૐકારહૃદયં ગૌર્યા ઇત્યેવં શમ્ભુરબ્રવીત્ ॥
ઇતિ પ્રણવહૃદયમ્ ।
પ્રણવહૃદયજ્ઞાનપ્રધાને પ્રણવજપે પરમહંસપરિવ્રાજકાનામેવાધિકાર
ઇતિ દર્શયતિ *શિખામિતિ* ॥ ૨૫॥
ૐ કારહૃદયમિત્યુપસંહારઃ ॥ ઇતિ પ્રણવહૃદયવ્યાખ્યા સમાપ્તા ॥
સૂત ઉવાચ–
સાઙ્ગં  પ્રણવમાજપ્ય પુરશ્ચર્યાં તતશ્ચરેત્ ।
દશલક્ષં જપઃ પ્રોક્તસ્તદર્દ્ધં હોમ ઉચ્યતે ॥ ૧.૪.૧॥
નિત્યં પ્રણવજપનિષ્ઠસ્ય તત્પુરશ્ચર્યાપ્રક્રારં સઙ્ક્ષિપ્યાહ
*સાઙ્ગમિત્યાદિના * પ્રજપ્ય કિઞ્ચિત્કાલં જપ્ત્વા, સ્પષ્ટમ્(૧) ॥ ૧॥
તર્પણં સ્યાત્તદર્દ્ધં ચ સહસ્રં દ્વિજભોજનમ્ ।

એવં કૃત્વા  સનિયમં પ્રણવાત્મા પ્રસીદતિ ॥ ૧.૪.૨॥
કિમત્ર બહુનોક્તેન પ્રણવેન તુલા ન હિ ॥
ગાયન્તિ શ્રુતયઃ સર્વા જપન્તિ મુનયસ્તથા ॥ ૧.૪.૩॥
સનિયમં પયઃફલસક્તુપાવકભિક્ષાશન- var ભિક્ષાટન
સ્થણ્ડિલશયનાદિસર્વપુરશ્ચર્યાઙ્ગનિયમસહિતમ્ , એવં
પુરશ્ચરણં કૃત્વા  સ્થિતસ્ય પુંસ ઇતિ શેષઃ,
પ્રણવસ્વરૂપઆત્મા પ્રસીદતિ પાપદુર્વાસનાદિકાલુષ્યં હિત્વા પ્રકાશત
ઇત્યર્થઃ । સગુણનિર્ગુણબ્રહ્મપ્રસાદે અન્તરઙ્ગસાધનેષ્વન્યેષાં  સાધનાનાં
પ્રણવેન તુલા ન હીત્યર્થઃ । શ્રુતયઃ સર્વાઃ ૐ ઇતિ બ્રહ્મ । ૐમિતિ સર્વમ્ ।
એતદ્વૈ સત્યકામ પરઞ્ચાપરં ચ
બ્રહ્મ યદોઙ્કારો, રસાનાં રસતમઃ પરાર્દ્ધ્યઃ ૐમિત્યેતદક્ષરમિદં
સર્વમિત્યાદ્યાઃ । મુનયઃ વ્યાસવસિષ્ઠસનકાદ્યાઃ ॥ ૨॥ ૩॥ ।
તિષ્ઠન્ત્વન્યે ગુણાઃ સાક્ષાત્પરબ્રહ્મતત્ત્વસ્ય સર્વપ્રપઞ્ચબાધેન
કરતલામલકવદપરોક્ષતયા પ્રતિપાદકત્વમેવાસ્ય સર્વોત્કર્ષં
ખ્યાપયતીત્યાહ–

વાચ્યં બ્રહ્મ પરં વસ્તુ મહિમા કેન વર્ણ્યતે ।
શુકાદયોઽપિ યં જપ્ત્વા મોક્ષમાપુર્નિરત્યયમ્   ॥ ૧.૪.૪॥
*વાચ્યમિતિ* । યે યે પ્રાઙ્મુક્તાસ્તે સર્વે પ્રણવપ્રભાવાદેવેત્યાહ *શુકાદય
ઇતિ* નિરત્યયં પુનરાવૃત્તિરહિતમ્ ॥ ૪॥
સર્વોપાસનાસત્કર્મફલાવાપ્તિરપિ અકારાદ્યવયવૈઃ
સર્વવાગ્વ્યાપિનઃ પ્રણવસ્યૈવ સામર્થ્યાદિત્યયમેવૈકઃ
સર્વપુરુષાર્થસિદ્ધિહેતુરિત્યાશયેનાહ–

લૌકિકી વૈદિકી વાક્ચ વ્યાપ્તા યેન પલાશવત્ ।
ઇત્યવોચમહં સર્વં યત્પૃષ્ટં મુનિસત્તમૈઃ ॥ ૧.૪.૫॥
*લૌકિકીતિ* પલાશવત્ વૃન્તેન પત્રવત્ । “તદ્યથા શઙ્કુના
સર્વાણિ પર્ણાનિ સન્તીર્ણાન્યેવમોઙ્કારેણ સર્વા વાગ્ સન્તૃણ્ણા
“ઇતિ શ્રુતેરિતિ ભાવઃ ॥ મુનિસત્તમૈઃ સન્તૃણ્ણા ભવદ્ભિર્યત્પૃષ્ટં
તત્સર્વમ્ ઇતિ વર્ણિતપ્રકારેણાવોચમિત્યુપસંહારઃ   ॥ ૫॥ એવં સરહસ્યં
મહામહિમપ્રણવસ્વરૂપં શ્રુત્વા કૃતકૃત્યાઃ સન્તુષ્ટાઃ મુનયઃ

સ્વં સૂતં ચ પ્રશંસન્તિ –

મુનય ઉચુઃ–
અહો ભાગ્યમહો ભાગ્યમહો ફલમહો ફલમ્ ।
પિતા ત્વં મુનિધૌરેય સૂત ! ત્વન્મુખસાગરાત્ ॥ ૧.૪.૬॥
*અહોભાગ્યમિત્યાદિના* અનન્તજન્મસઞ્ચિતસુકૃતં પરિપક્વભાગ્યમ્ ।
તત્ફલં તત્ત્વજ્ઞાનમ્, અહો ઇત્યાશ્ચર્યે, કલ્પિતાત્મનઃ શરીરસ્ય
સમ્પાદયિતા યદિ પિતા તર્હિ  પારમાર્થિકસ્ય   પરમાત્મનઃ ઉપદેશેન
સમ્પાદયિતા ત્વં કથં ન પિતેતિ ભાવઃ । સર્વમુનીનામુપદેશધુરં
વહસીતિ મુનિધૌરેયઃ “ધુરો યઢ્ઢકાવિતિ” (પા૦ અ૦ ૪ પા૦ ૪
સૂ૦ ૭૭ ) ઢક્ ॥ ૬॥
ૐકારકલ્પમૌક્તેયમણિં  બદ્ધ્વા વયં મુદા ।
સ્વકીયકણ્ઠદેશેષુ ધારયામઃ પ્રસાદતઃ ॥ ૧.૪.૭॥
ૐકારકલ્પલક્ષણો મૌક્તેયો મુક્તાનાયકો મણિસ્તં વયં સ્વકીયકણ્ઠદેશેષુ
બદ્ધ્વા ત્વત્પ્રસાદતો ધારયામઃ ॥ ૭॥
ભાસા તસ્ય તમો નષ્ટં હૃદયસ્થં તપોધન ! ।
ઇત્યુક્ત્વા મુનયઃ સર્વે નેમુઃ સૂતાખ્યદેશિકમ્ ॥ ૧.૪.૮॥
તસ્ય મણેર્ભાસા તાત્પર્યાર્થપ્રકાશલક્ષણપ્રભયા હૃદયસ્થમજ્ઞાનં
તમો નષ્ટમ્, નેમુર્નમશ્ચક્રુઃ  ॥ ૮॥
પઠન્તુ શ‍ૃણ્વન્તુ ચ વાચયન્તુ લિખન્તુ ગાયન્તુ ચ બોધયન્તુ ।
ૐકારકલ્પં મુનિવૃન્દસેવ્યં સૂતોક્તમીશોક્તમનિન્દિતં ચ ॥ ૧.૪.૯॥
ઇતિ શ્રી સ્કન્દપુરાણે વૈષ્ણવસંહિતાયાં મન્ત્રપ્રસ્તાવે
પ્રણવકલ્પે પ્રથમોઽધ્યાયઃ ॥ ૧॥
આદૌ ઈશોક્તં તથા સૂતોક્તમ્, ન વિદ્યતે નિન્દિતં જન્મમરણાદિદુઃખમ્ ।
યસ્માત્તદનિન્દિતમ્ ॥ ૯॥
ઇતિ શ્રીપ્રણવકલ્પપ્રકાશે પ્રથમોઽધ્યાયઃ ॥ ૧॥

અથ દ્વિતીયોઽધ્યાયઃ ।
સર્વાત્મકત્વાદનન્તનામકસ્ય પ્રણવસ્ય
સારભૂતાન્યષ્ટોત્તરશતનામાન્યાચિખ્યાસુઃ
સૂતસ્તદનુરૂપમઙ્ગલાચરણરૂપાં  તદ્ભૂમિકાં રચયતિ–

પ્રણવઃ પરમં બ્રહ્મ પ્રણવઃ પરમઃ શિવઃ ।
પ્રણવઃ પરમો વિષ્ણુઃ પ્રણવઃ સર્વદેવતાઃ ॥ ૨.૧.૧॥
*પ્રણવ ઇતિ* પરમસ્ય બ્રહ્મણઃ પ્રતિપાદકત્વાત્પ્રતીકત્વાચ્ચ
પરમં બ્રહ્મ, એવં પરમસ્ય શિવસ્ય બ્રહ્મવિદ્યાશરીરસ્ય
શુદ્ધચિન્માત્રસ્ય વાચકત્વાત્પ્રતીકત્વાચ્ચ પરમઃ શિવઃ, એવં
સર્વજગદુપાદાનમાયાશક્તિશરીરસ્ય ચિન્માત્રસ્ય વાચકત્વાદિના પરમો
વિષ્ણુઃ, તતો હિરણ્યગર્ભાદિસર્વદેવતાત્મના અભિવ્યક્તકાર્યબ્રહ્મણો
વાચકત્વાદિના સર્વદેવતાઃ ॥ ૧॥
મુનય ઊચુઃ–
સૂત સૂત મહાપ્રાજ્ઞ વ્યાસશિષ્ય મહામતે ! ।
યસ્ય દેવસ્ય નામાનિ લોકેષુ મુનિસત્તમ ! ॥ ૨.૧.૨॥
સૂતસૂતેત્યાદરાર્થં દ્વિર્વચઃ, લોકેષુ પ્રખ્યાતાનીતિ શેષઃ ॥ ૨॥
પ્રથમં નામભિર્યસ્તુ સર્વદેવોઽભિપૂજ્યતે ।
સર્વદૈવતવૃન્દાનાં પૂજને યાનિ નો વદ ॥ ૨.૧.૩॥
સાધારણ્યેન સર્વજ્ઞ ! લોકાનુગ્રહકાઙ્ક્ષયા ।
સૂત ઉવાચ–
નામાનિ યાનિ લોકેષુ પ્રણવસ્ય મુનીશ્વરૈઃ ॥ ૨.૧.૪॥
સર્વેષાં દેવઃ સર્વદેવઃ, સર્વદેવતાત્મકત્વાદ્વા સર્વદેવઃ ઈશ્વરઃ
અભિપૂજ્યતે, સર્વદૈવતવૃન્દાનાં પ્રત્યેકં પૂજનેઽપિ યાનિ નામાનિ
સાધારણ્યેન ભવન્તિ તાનિ નામાનિ લોકાનુગ્રહકાઙ્ક્ષયા નઃ અસ્મભ્યં વદેતિ
પરેણ સહાન્વયઃ । સૂતવાક્યે “નામાનિ
યાનીત્યા”દિર્મુનિપૃષ્ટાર્થસ્યાનુવાદ ઉત્તરસ્ય
પૃષ્ટાર્થૈકનિષ્ઠતાદ્યોતનાર્થઃ ॥ ૩॥ ૪॥
કીર્ત્યન્તે નામભિસ્તૈસ્તુ સર્વદૈવતપૂજનમ્ ।
સર્વદેવાત્મકો યસ્માત્પ્રણવઃ પરિકીર્તિતઃ   ॥ ૨.૧.૫॥

યસ્માત્પ્રણવઃ સર્વદેવતાત્મકઃ પરિકીર્તિતસ્તસ્માત્તૈઃ   પ્રણવનામભિઃ
સવદૈવતપૂજનં યુક્તમિત્યર્થઃ ॥ ૫॥
અસ્ય શ્રીપ્રણવાષ્ટોત્તરશતનામસ્તોત્રમહામન્ત્રસ્ય બ્રહ્મા ઋષિઃ,
પરમાત્મા દેવતા, અનુષ્ટુપ્ છન્દઃ, અમ્બીજં , ઉં શક્તિઃ, મં કીલકં
મોક્ષાર્થે જપે વિનિયોગઃ ॥
બ્રહ્મા ઋષિઃ ઇતિ પરં બ્રહ્મેત્યર્થઃ । યદ્યપિ પાર્વત્યૈ
શિવેનોપદિષ્ટત્વાત્સ એવ ઋષિર્યુક્તસ્તથાપિ પ્રણવસ્ય
પરબ્રહ્મઋષિપ્રસિદ્ધેસ્તન્નામ્નામપિ સ એવ ઋષિઃ,
શિવસ્યાપિ પરબ્રહ્મત્વેન ઋષિત્વલાભાદિતિ ભાવઃ ॥
ધ્યાનમ્–
ૐકારં પ્રણવાત્મબોધવિલસત્પ્રાપ્યં ચિદાનન્દદં
સત્યં જ્ઞાનમનન્તમૂર્તિમમલં   સિદ્ધાત્મકં સર્વગમ્ ।
પ્રત્યઞ્ચં પુરુષોત્તમાબ્જભવનં વ્યોમાભરોમાવલિં
વાણીલક્ષ્મિજગજ્જનૌ કુશલયા ગૌર્યા સમેતં ભજે ॥ ૨.૨.૧॥
*ઓઙ્કારમિતિ* । “ૐકારકૃતેનૈવ
પરમાત્મબોધેનાવિદ્યાવરણનિરાસાત્પરમાત્મભાવેન વિલસદ્ભિરધિકારિભિઃ
સ્વાત્મતયા પ્રાપ્યમ્ । તથાવિધસ્વાત્મદાનેનૈવ ચિદાનન્દપ્રદમ્,
સ્વપ્રકાશનિરતિશયાનન્દપ્રદમ્ । અનન્તમૂર્ત્તિમપરિચ્છિન્નસ્વરૂપમ્   ।
સિદ્ધાત્મકં સ્વતઃસિદ્ધં સ્વસિદ્ધાવન્યાનિરપેક્ષમિતિ યાવત્ ।
સર્વગં સર્વાધિષ્ઠાનમ્, અત એવ પ્રત્યઞ્ચમ્ ક્ષરાક્ષરાતીતત્વાત્ ।
પુરુષોત્તમં સર્વપ્રાણિહૃદયાબ્જભવનમ્ । અથવા પુરુષોત્તમો વિષ્ણુઃ
અબ્જસ્ય ચન્દ્રસ્ય ભવનમાવાસભૂતો રુદ્રઃ, અબ્જં પદ્મ ભવનં
સ્થાનં યસ્ય સ બ્રહ્મા, એતેષાં સમાહારાત્મા યઃ પરમશિવસ્તદ્રૂપમ્ ।
વ્યોમવન્નીલત્વાદ્વ્યાપ્તત્વાદ્વા વ્યોમાભરોમાવલિમ્, અત એવ વાણી ચ
ઈ ચ લક્ષ્મીશ્ચ તાસાં સમાહારો વાણીલક્ષ્મિ, તસ્ય જગતશ્ચ
જનૌ કુશલયા ગૌર્યા પરમશક્ત્યા સમેતમ્,ૐકારં ભજે
જપધ્યાનાર્થવિચારાદિભિર્નિરન્તરં   સેવે ઇત્યર્થઃ ॥ ૧॥
એવં ધ્યાત્વા તતો ભક્ત્યા નામ્નામષ્ટોત્તરં શતમ્ ।
પ્રણવસ્ય જપેદ્વિપ્રાઃ ! શુચિર્ભૂત્વા સમાહિતઃ ॥ ૨.૨.૨॥
સમાહિતઃ અવ્યગ્રચિત્તઃ ॥ ૨॥

ઓઙ્કારસ્તારકં સૂક્ષ્મં પ્રણવઃ સર્વગોચરઃ ।
દિવ્યમેકાક્ષરં શુભ્રં શુદ્ધં નિર્મલમવ્યયમ્ ॥ ૨.૨.૩॥
ઉચ્ચાર્યમાણઃ સર્વં શરીરમૂર્ધ્વમુન્નામયતીત્યોઙ્કારઃ।
સંસારમહાભયાત્તારયતીતિ તારકમ્ । સૂક્ષ્મીભૂય પરશરીરાણ્યનુપ્રવિશતીતિ
સૂક્ષ્મમ્ । બ્રહ્મ બ્રાહ્મણેભ્યઃ
પ્રણામયતીતિ પ્રણવઃ । સર્વગોચરઃ સર્વવ્યાપી । દ્યોતનસ્વભાવં
દિવ્યમ્ । એકમેવ ન ક્ષરત્યશ્નોતીતિ વા અક્ષરમ્ । શુભ્રં શુભમ્ ।
અશુદ્ધદેહત્વનિરાસિત્વાચ્છુદ્ધમ્  । અવિદ્યાદિમલરહિતત્વાન્નિર્મલમ્ । વ્યયઃ
અપક્ષયસ્તદભાવાદવ્યયમ્ ॥ ૩॥
સત્યો નિરત્યયો દેવો વિશ્વવ્યાપી પ્રપઞ્ચગઃ ।
વિષ્ણુર્બ્રહ્મા શિવો ધાતા વિશ્વકર્ત્તા જગદ્ગુરુઃ ॥ ૨.૨.૪॥
અબાધ્યત્વાત્સત્યઃ । અત્યયો નાશસ્તદ્રહિતત્વાન્નિરત્યયઃ । દીવ્યતિ
અવસ્થાત્રયેણ સર્ગાદિના ચ ક્રીડતીતિ દેવઃ । વિશ્વવ્યાપનશીલત્વાત્
વિશ્વવ્યાપી । સ્વાધ્યસ્તં પ્રપઞ્ચમધિષ્ઠાનસદ્રૂપેણાનુગચ્છતીતિ
પ્રપઞ્ચગઃ । સર્વે દેવા વિશન્ત્યસ્મિન્નિતિ વિષ્ણુઃ । બૃંહયતિ જગદિતિ
બ્રહ્મા । નિરતિશયાનન્દત્વાદનન્તકલ્યાણગુણનિધિત્વાચ્ચ શિવઃ ।
જગદ્ધારયતિ પોષયતિ ચેતિ ધાતા । વિશ્વસ્ય કર્તા નિર્માતા । જગતઃ
પરમહિતોપદેષ્ટૃત્વાત્  જગદ્ગુરુઃ ॥ ૪॥ । ૧૩

સ્રષ્ટા પાલયિતા ગોપ્તા વેદકર્તાઽઽગમાકૃતિઃ  ।
વેદાન્તવેદ્યો નિલયં દૈવતં ભવનાશકમ્ ॥ ૨.૨.૫॥
જગતઃ આદૌ સ્રષ્ટા । તતઃ પાલયિતા પોષયિતા । ગોપ્તા ઉપઘાતકેભ્યો
રક્ષિતા । વેદાનાં કર્તા કલ્પદાવાવિષ્કર્તા । આગમા રહસ્યવિદ્યાસ્તદાકૃતિઃ  ।
વેદાન્તૈરુપનિષત્પ્રમાણૈર્વેદ્યઃ । પ્રલયે નિલીયતેઽસ્મિન્જગદિતિ નિલયમ્ ।
દેવતાનાં સમષ્ટિર્દૈવતમ્ । ભવનં ભવઃ પુનર્જન્મ તસ્ય નાશકં
મૂલચ્છેદકમ્ ॥ ૫॥
અતઃપરં માતૃકાવર્ણક્રમેણ યથાસમ્ભવં અકારાદિનામાન્યાહ–

અકારાદિક્ષકારાન્તમાતૃકાવર્ણવાચકઃ ।
આલોચનતપઃસિદ્ધજગદુત્પત્તિકારણમ્ ॥ ૨.૨.૬॥
*અકારાદીતિ* । અકારાદિસર્વમાતૃકાવર્ણાત્મના

પ્રકૃતિપ્રત્યયપદવાક્યમહાવાક્યાદ્યાત્મના  સર્વાર્થવાચક ઇત્યર્થઃ ।
“તપસા ચીયતે બ્રહ્મ”, “સ તપોઽતપ્યત”,
સ તપસ્તપ્ત્વા ઇદં “સર્વમસૃજત” ઇત્યાદિશ્રુતિપ્રસિદ્ધં યત્
આલોચનાત્મકં તપસ્તાવન્માત્રેણ સિદ્ધસ્ય જગત ઉત્પત્તેરાવિર્ભાવસ્ય
કારણમ્ ॥ ૬॥
ઇનપાવકવાતેન્દ્રમૃત્યુધાવનકારણમ્ ।
ઈશ્વરબ્રહ્મવિષ્ણૂનાં રજઃસત્વતમોભિદા ॥ ૨.૨.૭॥
ઇનસ્ય સૂર્યસ્ય પાવકસ્ય વહ્નેર્વાતસ્ય  વાયોરિન્દ્રસ્ય દેવરાજસ્ય
મૃત્યોર્યમસ્ય
ચ યદ્ભીત્યા નિયતકાલં ધાવનં સ્વસ્વવ્યાપારે પ્રવર્તનં તત્ર
પ્રશાસિતત્વેન કારણમ્,
ભીષાઽસ્માદ્વાતઃ પવતે ભીષોદેતિ સૂર્યઃ ।
ભીષાસ્માદગ્નિશ્ચેન્દ્રશ્ચ મૃત્યુર્દ્ધાવતિ પઞ્ચમઃ ॥ ઇતિ
શ્રુતેરિત્યર્થઃ ।
ઈશ્વરો રુદ્રઃ બ્રહ્મા વિષ્ણુશ્ચેત્યેતેષાં યથોચિતક્રમેણ
રજઃસત્વતમોગુણૈરુપાધિભિર્ભિદ્યત   ઇતિ ભિદા વિભિન્ના યા મૂર્તિસ્તદ્રૂપ 
ઇત્યર્થઃ ॥ ૭॥
ઉમાવાણીવિષ્ણુપત્નીશક્તિરૂપેણ સંસ્થિતઃ ।
ઊરૂમસ્તકકર્ણાદિનાનાઙ્ગવિકલસ્તથા  ॥ ૨.૨.૮॥
તેષામેવ ક્રમાત્ ઉમા પાર્વતી વાણી સરસ્વતી વિષ્ણુપત્ની લક્ષ્મીરિતિ પ્રસિદ્ધા
યાઃ સંહારસૃષ્ટિપાલનશક્તયસ્તદ્રૂપેણાપિ સંસ્થિતઃ । ઊરૂમસ્તકં કર્ણૌ
ચેત્યાદિનાનાવિધૈરઙ્ગૈર્વ્યવહરન્નપિ  વસ્તુતોઽશરીરત્વાત્તદ્વિકલઃ
અશરીરઃ “અપાણિપાદો જવનો ગૃહીતા”ઇત્યાદિશ્રુતેઃ ॥ ૮॥
ઋક્ષાપ્રભૃતિરોગાણામાલયાનાલયાભિધઃ ।
ઋષિવૃન્દસહસ્રાણાં જ્ઞાનમોક્ષપ્રદાયકઃ ॥ ૨.૨.૯॥
ઋક્ષા અર્શો રોગઃ, તત્પ્રભૃતીનાં રોગાણામાલય આશ્રયો
દેહસ્તદાત્મના ભ્રાન્ત્યા પ્રતીયમાનોઽપિ વસ્તુતસ્તદનાલય ઇત્યભિધા
શ્રુત્યાદિપ્રસિદ્ધિર્યસ્ય, “સ પર્યગાચ્છુક્રમકાયમવ્રણમસ્નાવિરં
શુદ્ધમપાપવિદ્ધમ્”ઇત્યાદિશ્રુતેઃ । સહસ્રશબ્દ આનન્ત્યપરઃ,
સ્વજપાદિનિષ્ઠાનાં ઋષિવૃન્દસહસ્રાણામિહ દેહે બ્રહ્મલોકે વા જ્ઞાનસ્ય

praNavakalpaH.pdf 31



પ્રણવકલ્પઃ પ્રણવકલ્પપ્રકાશાખ્યભાષ્યયુતઃ

ક્રમાક્રમમોક્ષસ્ય ચોપાસનાપરિપાકતારતમ્યેન પ્રદાયકઃ ॥ ૯॥
રૂક્ષાવિદુરપ્રજ્ઞાનસમ્પન્નસ્યાપવર્ગદઃ ।
લુપ્તલુમ્પકલૌપન્યત્રિતયપ્રતિપાદકઃ ॥ ૨.૨.૧૦॥
ૠકારાદિનામ્નો લોકે અદર્શનાત્સાદૃશ્યાત્ રૂકારાદિ ગૃહ્યતે,
યે તપોનિર્જિતરસનેન્દ્રિયત્વાદ્રૂક્ષસ્ય   ભૈક્ષસ્ય રસં
ન વિદુસ્તેષુ સ્વાર્થવિજ્ઞાનસમ્પન્નસ્ય સદ્યોઽપવર્ગદઃ ।
લૃકારાદિનામ્નોપ્યપ્રસિદ્ધેસ્તત્સદૃશલુકારાદિનામનિર્દેશઃ, લુપ્તઃ
નષ્ટઃ અતીતઃ, લુમ્પકો લોપકર્તા વર્તમાનઃ, લૌપન્યો લોપનાર્હઃ
ભવિષ્યપદાર્થઃ, એતત્ત્રિતયપ્રતિપાદકઃ સર્વાર્થપ્રકાશક ઇતિ યાવત્ ॥
અથવા લુપ્તો બાધ્યાઽવિદ્યાદિસ્તસ્ય લુમ્પકશ્ચરમવૃત્ત્યા રૂઢઃ પરમાત્મા
લૌપન્યો લોપનકરણીભૂતશ્ચરમસાક્ષાત્કારસ્તત્ત્રિતયસ્ય પ્રતિપાદકઃ
પ્રાપક ઇત્યર્થઃ ॥ ૧૦॥
એલાદિવાસનાયુક્તપાનીયોત્થાનલાલસઃ ।
ઐશ્વર્યાષ્ટકભૂયિષ્ઠસિદ્ધાપુરુષસેવિતઃ ॥ ૨.૨.૧૧॥
એલા પ્રસિદ્ધા આદિપદાદુશીરકર્પૂરાદિ, તદ્વાસનાયુક્તસ્ય પાનીયસ્યોત્થાને
સર્વસુકૃતિનામુપભોગાયોત્પાદને  લાલસા વાઞ્છા યસ્ય સઃ ।
ઐશ્વર્યાષ્ટકમણિમાદિકં પ્રસિદ્ધં, તદ્ભૂયિષ્ઠૈસ્તત્પ્રચુરૈર્દેવૈઃ
સિદ્ધૈર્યોગમન્ત્રાદિસિદ્ધૈરાપુરુષૈઃ ઈશત્પુરુષાકારૈઃ કિન્નરાદિભિશ્ચ
સેવિતઃ ॥ ૧૧॥
ૐઆદિનિખિલામ્નાયમૂર્દ્ધન્યામ્નાયબોધિતઃ ।
ઔન્નત્યગર્વસન્નદ્ધદૈતેયકુલઘાતકઃ ॥ ૨.૨.૧૨॥
ૐકારાદિભિર્નિખિલાનામામ્નાયાનાં   મૂર્ધનિ
ભવૈર્મૂર્દ્ધન્યૈર્મહામન્ત્રૈરામ્નાયૈશ્ચ
જપોપાસનસ્વાધ્યાયજન્યચિત્તશુદ્ધિદ્વારા તાત્પર્યવત્પ્રમાણતયા
ચ તત્ત્વતો બોધિતઃ । ઔન્નત્યમૈશ્વર્યબલાદુત્કર્ષસ્તત્પ્રયુક્તેન
ગર્વેણ યુદ્ધાય
સન્નદ્ધસ્ય દૈતેયકુલસ્ય વિષ્ણ્વાદિરૂપેણ ઘાતકઃ ॥ ૧૨॥
અજ્ઞાનતિમિરાપ્લુષ્ટજગદાભાસદીપકઃ ।
અઃ કંજજહરેંન્દ્રાદિસર્વદૈવતકારણમ્ ॥ ૨.૨.૧૩॥

અજ્ઞાનલક્ષણેન તિમિરેણાન્ધકારેણાજ્ઞાનેન તિમિરેણ ચ પ્લુષ્ટસ્ય
દગ્ધપ્રાયસ્ય જગતઃ આભાસે પ્રકાશને બોધને ચ દીપકઃ ।
સાક્ષાદનુસ્વારાદેર્નામ્નોઽત્યન્તાપ્રસિદ્ધેરીષચ્છ્રુતિ -
સામ્યેનાજ્ઞાનેત્યાદિનામોક્તિઃ । અઃ ઇતિ વિસર્ગાત્મકમેવ નામ ।
અથ કકારાદીનિ નામાનિ । કઞ્જાજ્જાતઃ કઞ્જજો બ્રહ્મા
હરિર્વિષ્ણુરિન્દ્રાદયશ્ચેતિ   સર્વેષાં દૈવતાનાં કારણમ્ ॥ ૧૩॥
કાર્યકારણસઙ્ઘાતદેહાવાસમનોરથઃ  ।
ખાદિભૂતાદિભૂતાત્મા ગમ્યાગમ્યવિચક્ષણઃ ॥ ૨.૨.૧૪॥
કાર્યાણાં ભૌતિકાનાં કારણાનાં મહાભૂતાનાં ચ
સઙ્ઘાતરૂપા  યે વ્યષ્ટિસમષ્ટિદેહાસ્તેષુ સ્વસૃષ્ટેષુ
જીવભાવેન પ્રવિશ્ય આવાસે મનોરથો વાઞ્છા યસ્ય સઃ ।
“હન્તાહમિમાસ્તિસ્રો દેવતા અનેન જીવેનાત્મનાઽનુપ્રવિશ્ય નામરૂપે
વ્યાકરવાણિ”ઇત્યાદિશ્રુતેઃ । ખં આદિર્યેષાં તેષાં મહાભૂતાનાં
આદિભૂતઃ કારણત્વેન સ્થિતઃ આત્મા । ચક્ષુરાદિપ્રમાણગમ્યે
લૌકિકવિષયે તદગમ્યે અલૌકિકે ધર્મબ્રહ્મવિષયે ચ
કરતલામલકવદસન્દિગ્ધાપરોક્ષાદિહેતુત્વાદ્વિચક્ષણઃ ॥ ૧૪॥
ઘર્મરશ્મિપ્રભાકર્તા બહિર્મુખપરાઙ્મુખઃ ।
ચરાચરસ્વરૂપી ચ છેતૃછેદ્યાદિદૂરગઃ ॥ ૨.૨.૧૫॥
ઘર્મરશ્મેઃ સૂર્યસ્ય પ્રભાયાઃ પ્રકાશનશક્તેઃ કર્ત્તા,
“યેન સૂર્યસ્તપતિ તેજસેદ્ધઃ” ઇત્યાદિશ્રુતેઃ ।
બહિર્મુખેષ્વધ્યાત્મતત્ત્વવિચારવિમુખેષુ વિષયાસક્તજનેષુ
પરાઙ્મુખઃ । ચરા જઙ્ગમાઃ , અચરાઃ સ્થાવરાસ્તદાત્મત્વાત્તત્સ્વરૂપી ।
તથાત્વે પ્રસક્તં દોષં નિવારયતિ *છેતૃ ઇતિ*। આદિપદાદ્દગ્ધદાહ્યં
ક્લેદયિતૃક્લેદ્યં ભેતૃભેદ્યમિત્યાદિપ્રપઞ્ચરૂપં, તસ્ય દૂરગઃ,
અધ્યસ્તધર્માણામધિષ્ઠાનાસ્પર્શિત્વાદિતિ   ભાવઃ ॥ ૧૫॥
જપ્તૃસાહસ્રજપ્યશ્ચ ઝડિતિપ્રતિપાદિતઃ ।
સર્વજ્ઞોઽભિજ્ઞવિજ્ઞેયષ્ટઙ્કવાસ્યભિસાધિતઃ ॥ ૨.૨.૧૬॥
જપ્તારઃ સહસ્રમેવ સાહસ્રાઃ અસઙ્ખ્યાતાઃ યતયો યસ્ય, સુલોપશ્છાન્દસઃ,
મુમુક્ષુભિર્જપિતું યોગ્યો જપ્યઃ વાચિકમાનસજપાર્હઃ । જપ્યમાનેન
સ્વેનૈવ ઝટિતિ અવિલમ્બેનાઽઽવિર્ભૂતબ્રહ્માત્મભાવેન પ્રતિપાદિતઃ

અનુભાવિતઃ । તથાપ્રતિપત્ત્યા સર્વં સ્વાત્મતયા જાનાતીતિ સર્વજ્ઞઃ ।
અભિજ્ઞૈરનુભવનિષ્ઠૈરેવ વિજ્ઞાતું શક્યો વિજ્ઞેયઃ । ઇમાનિ નામાનિ
ઙકારાદિનામાલાભાત્પૂર્વવત્ । ટઙ્કઃ પાષાણદારણઃ, વાશી કાષ્ઠતક્ષણી
તાભ્યાં દ્વૈતબન્ધં વિચ્છિદ્ય મુક્તરૂપેણ સાધિતો ન, કિન્તુ
જ્ઞાનેનાજ્ઞાનબન્ધં વિચ્છિદ્ય નિત્યસિદ્ધસ્વરૂપેણૈવ પરિશેષિતઃ
ઇત્યર્થઃ ॥ ૧૬॥
નિષ્ઠુરાકૃત્તિસમ્પૃક્તો   દમ્ભેતરવિશેષિતઃ ।
ઢક્કાનિદાદસમ્પૃક્તઃ પ્રાણિત્રાણપરાયણઃ ॥ ૨.૨.૧૭॥
ઠકારાદિનામ્નોઽપ્યપ્રસિદ્ધેસ્તન્મધ્યં નામાહ *નિષ્ઠુરેતિ * ॥
દૃઢતરસંસારબન્ધચ્છેદે નિષ્ઠુરાકૃત્યા
નિર્દયાકારયા ચરમસાક્ષાત્કારવૃત્ત્યા સમ્પૃક્તઃ var નિર્દયાકૃત્યા
મિશ્રિતઃ । યતો દમ્ભેતરૈ“ર્દમ્ભો
દર્પોઽભિમાન”શ્ચેત્યાદિભગવદ્દર્શિતાદિશાઽઽસુરસમ્પદ્વિલક્ષણૈ  -
“રભયં સત્વસંશુદ્ધિર્જ્ઞાનયોગવ્યવસ્થિતિ-”
રિત્યાદિદૈવસમ્પદ્ભિર્વિશેષિતઃ   સમર્પિતઃ   । ઢક્કાઽત્ર
સકાર્યાવિદ્યાવિજયયશઃપટહસ્તન્નિનાદસદૃશૈઃ
“નિષ્કલં નિષ્ક્રિયં શાન્તં નિરવદ્યં નિરઞ્જનમ્, અમૃતસ્ય પરં
સેતુર્દગ્ધેંધનમિવાનલમિ”ત્યાદિશ્રુતિભિઃ સ્વતાત્પર્યોદ્ઘાટનાય
સમ્પૃક્તો મિલિતઃ । સ્વોપાસકાદિપ્રાણિનાં ત્રાણે પરાયણસ્તત્પરઃ ॥ ૧૭॥
તરુણારુણસન્દીપ્તજટામણ્ડલમણ્ડિતઃ ।
સ્થાણુઃ કૂટસ્થલક્ષ્મા ચ દાનાદાનવિચક્ષણઃ ॥ ૨.૨.૧૮॥
શિવરૂપત્વાત્તરુણારુણેન પ્રતપ્તકનકવત્સન્દીપ્તેન જટામણ્ડલેન મણ્ડિતઃ ।
સર્વસંસારશાખાસ્કન્ધચ્છેદપરિશિષ્ટપુરુષાકૃતિત્વાત્સ્થાણુઃ  ।
કૂટમિવ નિર્વિકારં   સ્થિતસ્વરૂપમેવ લક્ષ્મ સ્વરૂપલક્ષણં યસ્ય ।
સૃષ્ટિસ્થિતિકાલયોઃ સર્વવસ્તુષુ તત્તદર્થક્રિયાશક્તીનાં દાને પ્રલયકાલે
ઉપસંહારેણ પુનરાદાને ચ વિચક્ષણઃ ॥ ૧૮॥
ધનાધિપસમારાધ્યો નક્ષત્રોડુપમણ્ડનઃ ।
પૂજ્યપૂજકપૂજા ચ ફલરૂપી ફલાત્મનામ્ ॥ ૨.૨.૧૯॥
ધનાધિપેન કુબેરેણ સમારાધ્યઃ । નિશાકારરૂપેણ નક્ષત્રોડુપમણ્ડનઃ ।
પૂજ્યઃ પૂજનાર્હઃ । પૂજકઃ પૂજાકર્તા પૂજા પૂજનક્રિયા તત્તદ્રૂપ ઇત્યર્થઃ ॥

એવં કામ્યકર્માનુષ્ઠાનેન સ્વર્ગાદિ ફલાસક્ત્યા ફલાત્મનાં ફલરૂપી ॥ ૧૯॥
બિમ્બિનીશતસમ્પૂજ્યો ભયાભયસુકોવિદઃ ।
મર્યાદાસ્થાપનાધ્યક્ષો યાયજૂકાભિવાઞ્છિતઃ ॥ ૨.૨.૨૦॥
ધ્યેયાકારપ્રતિબિમ્બવત્પશ્ચિમવૃત્તવૃત્તયો બિમ્બિન્યસ્તાસાં
શતૈર્ધ્યાનયજ્ઞૈઃ સમ્પૂજ્યઃ । બાહ્યે દ્વૈતાભિનિવેશસ્તન્મૂલમજ્ઞાનં
ભયહેતુત્વાદ્ભયં બ્રહ્માત્મૈક્યપ્રતિષ્ઠા હ્યભયહેતુત્વાદભયં તયોઃ
પાદશો વિભાગેન સ્ફુટમ્પ્રતિપાદકત્વાદ્ભયાભયસુકોવિદઃ ।
“ભીષાસ્માદ્વાતઃ પવતે”, “તત્ત્વેવ ભયં
વિદુષોઽમન્વાનસ્ય”ઇત્યાદિશ્રુતેઃ । અત એવ જગન્મર્યાદાસ્થાપને
અધ્યક્ષઃ સ્વામી । યજ્ઞાદિસાધનત્વાત્તત્ફલદત્વાચ્ચ
યાયજૂકૈરભિવાઞ્છિતઃ ॥ ૨૦॥
રમ્ભાવનવિહારી ચ લાવણ્યકમનીયદઃ ।
વન્દારુવન્દનીયશ્ચ શઙ્કરો લોકવાસિનામ્ ॥ ૨.૨.૨૧॥
યજ્ઞાદિફલભોક્તૃત્વરૂપેણ રમ્ભાદ્યપ્સરસાં સમ્બન્ધિનિ નન્દનાદિવને
વિહારી । સ્વર્ગિણાં   લાવણ્યકમનીયં ચન્દ્રકલામયં શરીરં દદાતીતિ
લાવણ્યકમનીયદઃ । અત એવ
વન્દારુભિર્નતિસ્તુતિપરૈભક્તૈર્વન્દનીયઃ નમ્યઃ સ્તુત્યશ્ચ ।
સ્વર્ગાદિલોકવાસિનાં તદ્વિષયભોગવૂત્તિતારતમ્યાનુસારેણ
માનુષાનન્દાદિહિરણ્યગર્ભાનન્દાન્તં શં સુખં કરોતીતિ શઙ્કરઃ,
“એતસ્યૈવાનન્દસ્યાન્યાનિ ભૂતાનિ માત્રામુપજીવન્તીતિ ” શ્રુતેઃ ॥ ૨૧॥
ષડાનનજનૌ હેતુઃ સઙ્કલ્પિતપદાર્થદઃ ।
સર્વાત્મા સર્વસમ્પદઃ સર્વસાક્ષી ચ સર્વદઃ ॥ ૨.૨.૨૨॥
શઙ્કરત્વાદેવ ષડાનનસ્યસ્કન્દસ્ય જનૌ જન્મનિ હેતુઃ ।
ભક્તસઙ્કલ્પિતધર્માર્થકામમોક્ષપદાર્થદઃ । જ્ઞાનિનાં સર્વાત્મા ।
સમ્પદર્થિનાં   સર્વસમ્પદઃ । સર્વં સાક્ષાત્પશ્યતીતિ સર્વસાક્ષી । સર્વં
દદાતિ દ્યતીતિ વા સર્વદઃ ॥ ૨૨॥
સર્વકર્ત્તા સર્વભોક્તા સર્વેશ્વરનિયામકઃ ।
સર્વભૂતહૃદાવાસઃ સર્વવસ્તુસ્વરૂપકઃ ॥ ૨.૨.૨૩॥

સર્વસ્ય કર્તા । સર્વસ્ય ભોજ્યસ્ય ભોક્તા ।
સુરેશ્વરનરેશ્વરભુજગેશ્વરાદીનાં સર્વેષામીશ્વરાણાં નિયામકો
નિયન્તા । સર્વેષાં ભૂતાનાં પ્રાણિનામાત્મત્વાત્સર્વભૂતહૃદાવાસઃ ।
સર્વનામરૂપકલ્પનાસ્પદત્વાત્સર્વવસ્તુસ્વરૂપકઃ ॥ ૨૩॥
હવ્યકવ્યાદિભોક્તા ચ કૃપાલુજનશેખરઃ ।
ક્ષિતિનીરાગ્નિપવનખસોમરવિપુંઙ્કૃતિઃ  ॥ ૨.૨.૨૪॥
દૈવે યજ્ઞે હવ્યાનાં પિત્રે કવ્યાનામ્,આદિપદાન્માનુષે
હન્તકારાન્નાનાં ચ ભોક્તા । લકારાદિનામદૌર્લભ્યાત્તદુપાન્ત્યં
નામાહ *કૃપાલુજનશેખર ઇતિ* । કૃપાલુનાં જનાનાં શેખરઃ
શિરોભૂષણવચ્છિરસા માન્યઃ પરમકૃપાલુરિત્યર્થઃ ।
ક્ષિત્યાદ્યષ્ટમૂર્તિરૂપત્વાત્ક્ષિત્યાકૃતિરિત્યાદ્યષ્ટૌ    નામાનિ સમસ્ય
નિર્દિષ્ટાનિ   । કૃતિશબ્દઃ  આકૃતિપરઃ પ્રત્યેકં સમ્બધ્યતે ॥ ૨૪॥
શબ્દબ્રહ્મ પરબ્રહ્મ કાર્યબ્રહ્મ ચ બ્રહ્મ ચ ॥
સૂત ઉવાચ–
ઇતીદં પ્રણવસ્યાસ્ય નામ્નામષ્ટોત્તરં શતમ્ ।
સર્વદૈવતપૂજાયૈ નિમિત્તં વેદસમ્મતમ્ ॥ ૨.૨.૨૫॥
નામાખ્યાતોપસર્ગનિપાતપ્રકૃતિપ્રત્યયાદિઘટિતમૂર્તિ   -
વેદવ્યાહૃતિસારત્વાચ્છબ્દબ્રહ્મ ।
વિરાઠિરણ્યગર્ભાદ્યાત્મકાપરબ્રહ્મોપેક્ષયા કારણત્વેન પરત્વાત્પરબ્રહ્મ
મકારાર્થઃ । તત્સર્વસૂક્ષ્મસ્થૂલસૃષ્ટ્યુપહિતં કાર્યબ્રહ્મેતિ
અકારૌકારાર્થઃ । એતાવેવ તત્ત્વમ્પદાર્થૌ
તયોઃ કાર્યકારણોપાધિપરિત્યાગેન શોધને અખણ્ડૈકરસં
સમસ્તપ્રણવલક્ષ્યમર્દ્ધમાત્રાલક્ષ્યં વા બ્રહ્મ, સ એવ પ્રણવાર્થો
મહાવાક્યાર્થશ્ચ તદ્રૂપ ઇત્યર્થઃ ॥ અત્રઆદૌ એકત્રિંશન્નામાનિ  ,
અન્તે એકાદશ નામાનિ માતૃકાક્ષરક્રમં વિનૈવ નિર્દિષ્ટાનિ  , મધ્યે
ષડ્ષષ્ટિનામાનિ યથાસમ્ભવં માતૃકાક્ષરક્રમેણ નિર્દિષ્ટાનિ   ।
ઇતિશબ્દઃ સમાપ્તૌ । વેદાનાં સારત્વેન સમ્મતમ્ ॥ ૨૫॥
ચિદ્વિલાસવિલાસાય ૐકારાય નમો નમઃ ।
યઃ પઠેત્સતતં જન્તુર્મુચ્યતે સર્વપાતકૈઃ ।
યતિભિઃ પઠનીયં ચ નિયમેન ત્રિકાલતઃ ॥ ૨.૨.૨૬॥

યો જન્તુરધિકારી સતતં નિત્યં પઠેત્સઃ । તત્ર યતીનાં નિત્યઃ અન્યેષાં
કામ્યઃ તત્પાઠ ઇતિ દર્શયતિ *યતિભિરિત્યાદિના* ॥ ૨૬॥
સર્વવેદફલં પ્રૈતિ બ્રહ્મચારી પઠેદ્યદિ ।
વનસ્થસ્તાપસીં  સિદ્ધિં  ગૃહસ્થઃ કર્મણાં ફલમ્ ॥ ૨.૨.૨૭॥
સર્વવેદફલમેકૈકશાખાધ્યયનફલમ્ । એવં વનસ્થ એકૈકતપસાપિ
સર્વતપઃસમ્બન્ધિનીં  સિદ્ધિમ્ । એવં ગૃહસ્થોઽપિ સર્વત્ર નિર્વિઘ્નતયા 
તત્ફલસિદ્ધિમિતિ વા ॥ ૨૭॥
નિત્યં નિર્દુઃખમાનન્દં સંન્યાસી લભતે તદા ।
યસ્મિન્દેવે યસ્ય ભક્તિસ્તેન નામભિરેતકૈઃ ॥ ૨.૨.૨૮॥
એતકૈઃ - એતૈઃ, સર્વનામત્વાત્પ્રશંસાયામકચ્ ॥ ૨૮॥
ચતુર્થીનમૐકારપૂર્વૈર્દેવઃ સ પૂજ્યતામ્ ।
નામાન્યેતાનિ પાર્વત્યૈ ઇત્યેવં શમ્ભુરબ્રવીત્ ॥ ૨.૨.૨૯॥
*ચતુર્થીનમૐકારપૂર્વૈરિતિ* ચતુર્થ્યંતૈર્નમ ૐકારપૂર્વૈરિત્યર્થઃ ।
ચતુર્થીનમોઽન્તૈરોઙ્કારપૂર્વૈરિતિ વા શાકપાર્થિવાદિત્વકલ્પનયા 
મધ્યમપદલોપી સમાસઃ । ઉપસંહરતિ *નામાન્યેતાનીતિ* ॥ ૨૯॥
ઇતિ પ્રણવાષ્ટોત્તરશતનામ સમાપ્તમ્ ॥
સૂત ઉવાચ –

અથર્વરહસ્યપ્રણવષોડશાનામાનિ વક્તું પ્રતિજાનીતે –

અથાતઃ સમ્પ્રવક્ષ્યામિ રહસ્યં દેવદુર્લભમ્ ।
સાઙ્ગોપાઙ્ગાગમાનાં   ચ પઠને તુલ્યદં ફલમ્ ॥ ૨.૩.૧॥
*અથાત ઇતિ ।
સાઙ્ગોપાઙ્ગાનામાગમાનાં   વેદાનામઙ્ગાનિ  શિક્ષાદીનિ ષટ્ , ઉપાઙ્ગાનિ  પુરાણાદીનિ
ચત્વારિ, વેદાશ્ચત્વારોઽઙ્ગિન  ઇતિ । ચતુર્દશવિદ્યાસ્થાનાનાં પઠને
યત્ફલં તત્તુલ્યફલદમિતિ વક્તવ્યે તુલ્યદં ફલમિતિ છાંદસમ્ ॥ ૧॥
ૐકારઃ પ્રણવોઽનન્તઃ સર્વવ્યાપી ચ તારકમ્ ।
શુક્લં સૂક્ષ્મં વૈદ્યુતં ચ પરં બ્રહ્મ તથૈવ ચ ॥ ૨.૩.૨॥
ૐકાર ઇત્યાદીનિ પઞ્ચદશનામાન્યથ કસ્માદુચ્યન્તે ?ૐકારો
યસ્માદુચ્ચાર્યમાણ એવ સર્વં શરીરમૂર્ધ્વમુન્નામયતીત્યાદિના અથર્વશિરસિ

શ્રુત્યૈવ વ્યાખ્યાતાનિ તત એવાવગન્તવ્યાનિ ॥ ૨॥
એકશ્ચ એકરુદ્રશ્ચ ઈશાનો ભગવાંસ્તથા ।
મહેશ્વરો મહાદેવઃ પ્રત્યગાત્મા તથૈવ ચ ॥ ૨.૩.૩॥
પ્રત્યગાત્મેતિ નામ તુ તાપનીયાદૌ પ્રસિદ્ધં સર્વાન્તરસાક્ષિચૈતન્યં
પરમ્ ॥ ૩॥
ષોડશૈતાનિ નામાનિ પ્રણવબ્રહ્મણો દ્વિજાઃ ।
મુમુક્ષોર્મોક્ષદાનાય જગાદાથર્વણી શ્રુતિઃ ॥ ૨.૩.૪॥
આથર્વણી અથર્વશિરસ્તાપનીયાદિરૂપા શ્રુતિઃ ॥ ૪॥
યઃ પઠેત્ત્રિષુ કાલેષુ જ્ઞાત્વા માહાત્મ્યમેષુ સઃ ।
અપવર્ગં શુભં પ્રૈતિ જન્તુસ્તેનાઽભિવીક્ષિતઃ ॥ ૨.૩.૫॥
માહાત્મ્યમથર્વશિરાદ્યુક્તં જ્ઞાત્વા યઃ પઠેત્સઃ જન્તુઃ જન્તુપ્રાયઃ
અલ્પજ્ઞાનતપસ્કોઽપિ તેન પ્રણવાત્મના મહેશ્વરેણ અભિવીક્ષિતઃ સન્
અપવર્ગફલોપહિતં શુભં તત્ત્વજ્ઞાનમ્ પ્રૈતિ ॥ ૫॥
ઇતિ પ્રણવષોડશનામ સમાપ્તમ્ ॥
ઈદૃશં નામાદિરહસ્યગર્ભં કલ્પમેવ પઠનાદિના પરિશીલનીયં
પરમપુરુષાર્થિભિરિતિ 
પ્રરોચયન્નુપસંહરતિ -

પઠન્તુ શ‍ૃણ્વન્તુ ચ વાચયન્તુ લિખન્તુ ગાયન્તુ ચ બોધયન્તુ ।
ઓઙ્કારકલ્પં યતિવૃન્દસેવ્યં સૂતોક્તમીશોક્તમનિન્દિતં ચ ॥ ૨.૩.૬॥
ઇતિ શ્રી સ્કન્દપુરાણે વૈષ્ણવસંહિતાયાં મન્ત્રપ્રસ્તાવે પ્રણવકલ્પે
દ્વિતીયોઽધ્યાયઃ ॥ ૨॥
*પઠન્ત્વિતિ* ॥ અન્તે સૂતોક્તં આદૌ ઈશોક્તમિતિ શુદ્ધસામ્પ્રદાયિકત્વં
દર્શિતમ્   । અનિન્દિતમિતિ પ્રમાણાન્તરાવિરુદ્ધત્વં દર્શિતમ્   ॥ ૬॥
ઇતિ શ્રીપ્રણવકલ્પપ્રકાશે દ્વિતીયોઽધ્યાયઃ ॥ ૨॥

38 sanskritdocuments.org



પ્રણવકલ્પઃ પ્રણવકલ્પપ્રકાશાખ્યભાષ્યયુતઃ

અથ તૃતીયોઽધ્યાયઃ ।
પ્રણવઃ પરમં બ્રહ્મ પ્રણવઃ પરમઃ શિવઃ ।
પ્રણવઃ પરમો વિષ્ણુઃ પ્રણવઃ સર્વદેવતાઃ ॥ ૩.૧.૧॥
પ્રણવઃ પરમં બ્રહ્મેતિ પ્રાગ્વ્યાખ્યાતમ્ ॥ ૧॥
ઇદાનીં  પ્રણવોપાસકાનાં જપાદિવિઘ્નકારિભ્યો રક્ષઃપિશાચાદિભ્યો બાધા મા
ભૂત્ ઇતિ સર્વવિઘ્નનિવારકં સર્વતોરક્ષાકરં પ્રણવપઞ્જરં વક્તવ્યં
સૂતઃ પ્રતિજાનીતે

સૂત ઉવાચ
અથાતઃ સમ્પ્રવક્ષ્યામિ પઞ્જરં વજ્રપઞ્જરમ્ ।
પ્રણવબ્રહ્મણો વિપ્રાઃ ! પાપઘ્નં શમ્ભુરબ્રવીત્ ॥ ૩.૧.૨॥
*અથાત* ઇતિ ॥ વજ્રપઞ્જરં વજ્રમયં પઞ્જરમિવાભેદ્યમ્ । યદ્યપિ
પ્રથમપઞ્જરપદસ્ય ક્રતુનામશ્યેનાદિપદવત્સાદૃશ્યગર્ભગૌણ્યૈવ
પ્રવૃત્તેઃ પુનઃ પઞ્જરપદં પુનરુક્તમિવ, તથાપિ “ઉદપેષં
પિનષ્ટી”ત્યત્ર પિષેરિવાપૌનરુક્ત્યં બોધ્યમ્ ॥ ૨॥
ઓઙ્કારઃ પાતુ તિષ્ઠન્તં શયાનં પ્રણવોઽવતુ ।
ગાયન્તં પાત્વનન્તો માં ભુઞ્જાનં પરમેશ્વરઃ ॥ ૩.૧.૩॥
અત્ર દ્વિતીયાન્તાનિ મામિત્યનેન સમ્બધ્યન્તે, પ્રથમાન્તાનિ પ્રણવ
ઇત્યનેન । તિષ્ઠન્તમ્-ઉપવિષ્ટમ્ । શયાનં નિદ્રોચિતાઙ્ગવિન્યાસમ્ ,
ભુઞ્જાનમભ્યવહરન્તમ્ ॥ ૩॥
સર્વવ્યાપી સર્વદિક્ષુ સર્વાણ્યઙ્ગાનિ  સર્વગઃ ।
સમ્યક્કર્મસુ માં દેવઃ સર્વશાસ્ત્રેષુ માયિકઃ ॥ ૩.૧.૪॥
સમ્યક્કર્મસુ શાસ્ત્રવિહિતકર્મોપાસનેષુ
દેવસ્તત્તત્કર્મોપાસનારાધ્યદેવતાસ્વરૂપઃ શાસ્ત્રેષુ જ્ઞાનોપાયેષુ પ્રમાણેષુ
માયિકો માયાધિષ્ઠાતા, માયાશબ્દાન્મત્વર્થીયેણ । var યેઽણ્
માયાનિવૃત્તિલક્ષણસ્ય શાસ્ત્રફલસ્ય તદધીનત્વાદિતિ ભાવઃ ॥ ૪॥
નિદ્રાણં પાતુ માં ભદ્રઃ કરોતુ શુભમવ્યયમ્ ।
પાદાદિમસ્તકાન્તાનિ રક્ષત્વઙ્ગાનિ  રક્ષકઃ ॥ ૩.૧.૫॥
ભદ્રો મઙ્ગલરૂપઃ , સ એવ પ્રમાદપ્રસક્તદિવાસન્ધ્યાદિકં

praNavakalpaH.pdf 39



પ્રણવકલ્પઃ પ્રણવકલ્પપ્રકાશાખ્યભાષ્યયુતઃ

નિદ્રાપ્રસક્તં શુભકર્મણો વ્યયં નિવાર્ય તદવ્યયં કરોત્વિત્યર્થઃ ।
રક્ષકસ્તત્તદઙ્ગાધિષ્ઠાતૃદેવતારૂપેણ  તત્તદઙ્ગરક્ષકઃ  ॥ ૫॥
વિનાશયેદહઙ્કારં બુદ્ધિમાત્મનિ ચોદયેત્ ।
કરોતુ નિર્મલં ચિત્તં નિર્મમત્વાદિચિન્તિતઃ ॥ ૩.૧.૬॥
અહઙ્કારાદ્યુપહિતચિદ્રૂપેણ તત્તદધિષ્ઠાતૃદેવતાત્મના વા ચિન્તિતઃ ॥ ૬॥
દૌર્જ્જન્યં વર્જ્જયેદ્દૂરં  મયિ સર્વબલં બલઃ ।
સુખીકરોતુ મામાત્મા પૈશાચ્યાદિભયં હરેત્ ॥ ૩.૧.૭॥
દૌર્જન્યં દુષ્ટબીજયોનિકાલદેશાદિજન્મયુતં દુર્બુદ્ધિદોષં વર્જયેદિતિ,
ચુરાદિણ્યન્તાદ્ધેતુમણ્ણિચિ પ્રાર્થનાય લિઙ્ । પૈશાચ્યાદિભયં
દુષ્કર્મવશાદ્ભાવિ પૈશાચ્યાદિપ્રયુક્તં સામ્પ્રતિકપિશાચાદિચેષ્ટાપ્રયુક્તં
ચ ભયમ્ ॥ ૭॥
સમ્પન્નઃ સમ્પદો દદ્યાદ્વિપદો વિનિવર્તયેત્ ।
મૂલાધારાદિષટ્ચક્રં પાતુ ષટ્ચક્રગોચરઃ ॥ ૩.૧.૮॥
અણિમાદ્યૈશ્વર્યસમ્પન્નઃ સમ્પદઃ ઐહિકીઃ પુત્રધનાદિસમ્પદઃ,
આમુષ્મિકીરણિમાદિસમ્પદશ્ચ વિપદોપ્યૈહિકીરામુષ્મિકીશ્ચ । ગણપત્યાદિ
દેવતારૂપેણ મૂલાધારાદિષટ્ચક્રગોચરઃ, યોગબલોત્થાપિતકુણ્ડલિનીરૂપેણ
ક્રમાન્મૂલાધારાદિષટ્ચક્રગોચરઃ સન્ ઇતિ વા ॥ ૮॥
ભવાબ્ધિપોતાન્માન્તત્ર પતન્તમભિરક્ષતુ ।
યમભીતિકરસ્તસ્માદવ્યાન્મામતિઘોરતઃ ॥ ૩.૧.૯॥
યમસ્યાપિ ભીતિકરો ભીષયિતા “ભીષાસ્માદગ્નિશ્ચેન્દ્રશ્ચ
મૃત્યુર્દ્ધાવતિ પઞ્ચમઃ” ઇતિ શ્રુતેઃ । અતિઘોરતસ્તસ્માદ્યમાત્ ॥ ૯॥
પુનર્જન્મ નિરાકુર્યાદાનન્દં સ પ્રયચ્છતુ ।
પાપકર્મસુ માં શુભ્રો વિમુખં વિદધાતુ ચ ॥ ૩.૧.૧૦॥
શુભ્રઃ શુક્લઃ, માં વિમુખં પરાઙ્મુખમ્ ॥ ૧૦॥
સન્ધિભ્યો માં સન્ધિકર્તા પાયાન્મર્મસુ મર્મગઃ ।
નિર્મમત્વં સદા દદ્યાત્પ્રણવઃ સર્વગોચરઃ ॥ ૩.૧.૧૧॥
સન્ધિભ્યઃ સન્ધિપ્રભવેભ્યો રોગેભ્યઃ, સર્વ દેહાવયવસન્ધીનાં
નિર્માણકર્તા । સર્વગોચરઃ સર્વમમતાવિષયાવભાસચૈતન્યરૂપઃ ॥ ૧૧॥

રાજ્ઞો ભયાત્ મન્ત્રરાજોઽરાજભીત્યા અરાજકઃ ।
પાદાક્રાન્તાનરીન્કુર્યાચ્છત્રુસઙ્ઘભયઙ્કરઃ  ॥ ૩.૧.૧૨॥
અરાજભીત્યા ઇતિ પદચ્છેદઃ । અરાજકપ્રયુક્તાદ્ભયાદિત્યર્થઃ । ન
વિદ્યતે નિયન્તા યસ્ય સ અરાજકઃ ॥ ૧૨॥
સર્વં વશ્યં કરોત્વાર્યઃ સર્વદા મયિ તિષ્ઠતુ ।
સૂત ઉવાચ–
ઇતીદં પઞ્જરં દિવ્યં પ્રણવબ્રહ્મણો દ્વિજાઃ ॥ ૩.૧.૧૩॥
આર્યઃ પૂજ્યઃ । મયિ રક્ષકત્વેન સર્વદા સર્વાઙ્ગેષુ
પઞ્જરીભૂતસ્તિષ્ઠતુ ॥ ૧૩॥
યઃ પઠેત્સતતં જન્તુર્મહાપાતકનાશનમ્ ।
કાવ્યાનાં નાટકાનાં ચ દર્શનાનાં ચ સર્વશઃ ॥ ૩.૧.૧૪॥
મહાપાતકનાશનમિતીદં પઞ્જરં જન્તુરધિકારિજન્મવાન્યો
ભવેત્સ મહામતિઃ સન્કાવ્યાદિવેદપર્યન્તાનાં સર્વસ્ય ચ
ગ્રન્થજાલસ્ય, અર્થં વેદેતિ વ્યવહિતેન સમ્બન્ધઃ । દર્શનાનાં
ન્યાયવૈશિષકસાઙ્ખ્યયોગમીમાંસાદ્વયલક્ષણાનાં ષટ્દર્શનાનામ્ ॥ ૧૪॥
અલઙ્કારમતાનાં ચ પુરાણાનાં ચ સર્વશઃ ।
વેદાન્તાનાં ચ વેદાનાં ગુરુશિક્ષા વિના સ્વતઃ ॥ ૩.૧.૧૫॥
અલઙ્કારાણાં પ્રસિદ્ધાનાં મતાનાં બાહ્યષણ્મતાનામ્,
ચકારાદશ્વગજરત્નાદિપરીક્ષાશાસ્ત્રાણામ્, પુરાણાનાં ચકારાત્સ્મૃતીનામ્,
વેદાન્તાનામુ પનિષદાં, ચકારાદ્વ્યાસસૂત્રભાષ્યાદીનામ્, વેદાનાં
કર્મોપાસનાકાણ્ડાનામ્ ॥ ૧૫॥
ગ્રન્થજાલસ્ય સર્વસ્ય સ વેદાર્થં મહામતિઃ ।
જ્ઞાત્વા ગ્રન્થાર્થમેતેષાં વ્યાખ્યાય છાત્રકાન્પ્રતિ ॥ ૩.૧.૧૬॥
ગ્રન્થજાલસ્ય સર્વસ્યેતિ
શિક્ષાદ્યઙ્ગાનામાયુર્વેદધનુર્વેદગાન્ધર્વાર્થશાસ્ત્રાણાં
નિધિમન્ત્રશિલ્પાદિવિદ્યાનાં ચ સઙ્ગ્રહાર્થમ્  । એતેષાં સર્વવાઙ્મયાનાં
ગ્રન્થાર્થં જ્ઞાત્વા છાત્રકાન્ શિષ્યાન્પ્રતિ વ્યાખ્યાય ॥ ૧૬॥
અન્તે વેદાન્તસિદ્ધાન્તબ્રહ્મ પ્રાપ્નોત્યનુત્તમમ્ ।
ઓઙ્કારપઞ્જરં ગૌર્યૈ ઇત્યેવં શમ્ભુરબ્રવીત્ ॥ ૩.૧.૧૭॥

ઇતિ પ્રણવપઞ્જરં સમ્પૂર્ણમ્ ॥
અન્તે પ્રારબ્ધભોગાવસાને ॥ ૧૭॥
ઇતિ પ્રણવપઞ્જરવ્યાખ્યા સમ્પૂર્ણા ॥
સૂત ઉવાચ
અથાતઃ સમ્પ્રવક્ષ્યામિ પ્રણવબ્રહ્મણો દ્વિજાઃ ।
માલામન્ત્રં પુરા શમ્ભુર્યથા પ્રોવાચ પાર્વતીમ્ ॥ ૩.૨.૧॥
માલામન્ત્રં નામમાલાન્વિતં મન્ત્રમ્ ॥ ૧॥
ૐ નમો ભગવતે ૐકારાય નિખિલવેદવિદિતાય વેદસ્વરૂપિણે
અખિલવાગ્રૂપિણે વાગભિન્નપ્રપઞ્ચરૂપાય પરબ્રહ્મણે
કરુણાકરવિગ્રહાય શબ્દબ્રહ્મણે પ્રતીચે પરાચે
સંસારપારાવારતારકાય સકલકર્ત્ત્રે સકલભોક્ત્રે સુરાસુરસ્વરૂપાય
ચરાચરકલેવરાયાઽત્યન્તપુરુષાર્થાય સમસ્તમુનિપ્રાપ્યાય
પ્રણવાય સર્વભૂતહૃદયાય અરૂપિણે અદેહાયાઽદ્વૈતાત્મને ।
ભગવતે ષડ્ગુણૈશ્વર્યયુક્તાય,ૐકારાયેતિ વિશેષ્યમ્ । અન્યાનિ
ચતુર્થ્યન્તપદાનિ વિશેષણાનિ । નિખિલાનાં વેદાનાં સારત્વેન
કારણત્વેન વેદ્યત્વેન ઉપાસ્યત્વેન ચ વિદિતાય । અત એવ વેદસ્વરૂપિણે ।
પરાત્મકસ્ય પ્રણવસ્યેવ પ્રાણસઙ્ગાન્નાભ્યુરઃકણ્ઠાદિદેશેષુ
પશ્યતીમધ્યમાવૈખરીભાવેનાખિલવાગ્રૂપિણે “સર્વં
હીદં નામતી”ત્યાદિશ્રુતેઃ । ઘટોઽયં પટોઽયમિતિ
નામતાદાત્મ્યાનુભવાચ્ચ નામાભિન્નઃ પ્રપઞ્ચસ્તદ્રૂપાય ।
“એતદ્વૈ સત્યકામ પરં ચાપરં ચ બ્રહ્મ યદોઙ્કારઃ,
યચ્ચાન્યત્ત્રિકાલાતીતં તદપ્યોઙ્કાર એવ”ઇત્યાદિશ્રુતેઃ
પરબ્રહ્મણે । ગુરુદેવતાદિરૂપેણાનુગ્રાહકત્વાત્કરુણાકરવિગ્રહાય ।
સર્વશબ્દાત્મના બૃંહણાચ્છબ્દબ્રહ્મણે । પ્રત્યગ્દૃશાં પ્રતીચે ।
પરાગ્દૃશાં પરાચે । સંસારલક્ષણસ્ય પારાવારસ્ય તારકાય ।
સકલસ્ય જગતઃ કર્ત્ત્રે નિર્માત્રે । તથા સકલસ્ય ભોક્ત્રે
ઉપભોક્ત્રે । તત્ર સદસત્કર્મ કર્ત્તું ચ ક્રમાત્સુરાસુરસ્વરૂપાય ।
અત એવ સદસન્મિશ્રકર્મજનિતચરાચરકલેવરાય । અત્યન્તં
પુરુષૈરર્થ્યતે ઇત્યત્યન્તપુરુષાર્થઃ પરમપુરુષાર્થસ્તસ્મૈ

જ્ઞાનફલાય । સમસ્તૈર્મનનશીલા મુનયસ્તૈઃ પ્રાપ્યાય ।
સ્વોપાસ્તિજપયજ્ઞપરાણાં બ્રહ્મ પ્રણામયતિ બહ્વીકરોતીતિ પ્રણવસ્તસ્મૈ ।
સર્વભૂતાનામાત્મત્વાદ્રહસ્યત્વાચ્ચ હૃદયાય । અરૂપિણે ઇતિ
ચક્ષુરાદ્યવિષયત્વોક્તિઃ । અદેહાયેતિ સ્થૂલસૂક્ષ્મકારણદેહપ્રતિષેધઃ ।
અત એવાદ્વૈતાત્મને । એતદન્તાનાં ૐ નમો ભગવતે ૐકારાયેત્યત્રાન્વયઃ ॥
ભો ભો નિત્યશુદ્ધમુક્તસ્વરૂપ ! ભેદબુદ્ધિપ્રદાયિનીં
ગ્રહણાગ્રહણરૂપિણીં સકાર્યાં સવિલાસિનીં  મહામાયાં વિનાશય
વિનાશય, કામક્રોધલોભાદિશત્રૂન્મારય મારય, શમદમાદીન્
સચિવાન્સંયોજય સંયોજય, સુધર્મિણીં    મહાજાયાં મોક્ષલક્ષ્મીં  વિવાહય
વિવાહય, અપવર્ગસામ્રાજ્યે મામભિષેચયાભિષેચય, સ્વરૂપં
પ્રકટય પ્રકટય, જરામરણાદિપિશાચાનુચ્ચાટયોચ્ચાટય,
શબ્દાદિવૃશ્ચિકભયં નિવારય નિવારય, માતૃયોનિયંત્રપ્રપીડનં
નિવર્તય નિવર્ત્તય ॥
ઇત ઊર્ધ્વં સમ્બુધ્યન્તાનાં પદાનાં વિષયે તત્તત્ક્રિયાસ્વન્વયઃ ।
ભો ભો ઇતિ આદરેણ સમ્બોધનાદ્દ્વિર્વચનમ્  । નિત્યં શુદ્ધં બુદ્ધં
મુક્તં સ્વરૂપં યસ્યેતિ બહુવ્રીહિઃ । નિત્યેત્યાદિ પ્રત્યેકસમ્બોધનાનિ
વા । “નાહં બ્રહ્મેતિ” સ્વાત્મનિ ભેદબુદ્ધિપ્રદાયિનીમ્ ।
ગ્રહણમન્યથા ગ્રહણં દેહદાવાત્મબુદ્ધિઃ, અગ્રહણ
બ્રહ્મસ્વભાવાસ્ફૂર્તિસ્તદુભયરૂપિણીમ્   ॥ સકાર્યાં વિયદાદિકાર્યસહિતામ્ ॥
જાગ્રદાદિવિલાસૈઃ સવિલાસિનીમ્ । સર્વાવિદ્યાસમષ્ટિરૂપત્વાન્મહતીં
માયામ્ । સ્વાર્થતત્ત્વસાક્ષાત્કારજનનેન વિનાશય, ભૃશાર્થં
દ્વિર્વચનમ્ । તદર્થં પ્રથમં કામાદીન્ શત્રૂન્મારય । શમાદીન્
સચિવાન્ સહાયાન્સંયોજય । શમદમોપરતિતિતિક્ષાશ્રદ્ધાસમાધાનાનિ
શમાદયઃ । અનપાયિત્વાત્સુધર્મિણીમ્   । મહાન્ ત્રિવિધપરિચ્છેદશૂન્યો
જાયતે અસ્યાં સ્વયમિતિ મહાજાયા તથાવિધામ્ । મોક્ષલક્ષ્મીં  વિવાહય ।
અપવર્ગશ્ચરમપ્રમાણફલા નિરતિશયાનન્દાવાપ્તિસ્તદ્રૂપે
સામ્રાજ્યે મામભિષેચય । સ્વસ્ય પારમાર્થિકં   રૂપં પ્રકટય ।
જરામરણાન્તાઃ ષડૂર્મયો જરામરણાદયઃ પિશાચાઃ શબ્દાદયઃ પઞ્ચ
શ્રોત્રાદીનાં વિષયાસ્ત એવ વૃશ્ચિકાસ્તેભ્યો ભયમ્ । માતૃયોનિ
યન્ત્રપીડનં જરાયુજેષુ પ્રસિદ્ધં જન્મપીડામાત્રોપલક્ષણમ્ ॥

મહાભાવૈકગમ્ય! નિરુપદ્રવ! નિરતિશયૈશ્વર્ય! બહુભયસંરક્ષક !
સાન્તં સલક્ષણં સાઙ્ગોપાઙ્ગં   સોપનિષત્કં સરહસ્યં
વેદં બોધય બોધય, મૂર્તિત્રય   ! મૂર્તિરહિત  ! શક્તિત્રય !

શક્તિરહિત !આશાપાશં છિન્ધિ છિન્ધિ, ત્રિલોચનસ્યાપિ
વ્યામોહૈકનિદાનં ભગવન્તં મકરધ્વજં ભિન્ધિ ભિન્ધિ,
ચતુર્દશભુવનાત્મક ! નિઃસીમદર્શનદરીદૃશ્યમાન !
ચતુઃષષ્ટિકલાપરાઙ્મુખ ! નિખિલમન્ત્રયન્ત્રપ્રવર્તક !
માતૃકાવર્ણસ્વરૂપ! કલિમલપ્રધ્વંસિન્ ! કાલભયપરાવર્ત્ત !
વિષયવિપિને પતન્તં માર્ગાદર્શિનં   માર્ગમાણં ત્રાતારમાક્રોશન્તં
ક્ષુત્તૃષ્ણાવ્યાઘ્રાદિભિઃ પેપીયમાનમાર્ત્તં મુમુક્ષું મામુદ્ધરોદ્ધર,
આત્મન્ ! પ્રત્યક્શબ્દવાચ્ય ! નિરુપમવૈભવ ! નિત્યોત્સવ !
અતીતદ્વન્દ્વદુઃખ ! મૂઢજનદુઃખપ્રદ ! ભક્તજનકલ્પદ્રુમ !

ઉપનિષદેકવેદ્ય ! સમસ્તવેદબન્દિસ્તુત્ય ! બ્રહ્માદિસમારાધ્ય !

સ્વાત્માનં માં પ્રાપય પ્રાપય સ્વાહા ॥ મહાન્ભાવનં
ભાવશ્ચિત્તૈકાગ્ર્યે નિર્વિકલ્પસમાધિપર્યન્તં   તદેકગમ્ય !

નિરુપદ્રવ ! હૈરણ્યગર્ભાન્તાનામૈશ્વર્યાણાં સોપદ્રવતાપ્રસિદ્ધેઃ ।
નિરતિશયૈશ્વર્ય! બહુભ્યો ભયેભ્યઃ સંરક્ષક! સાન્તં
વેદાન્તસહિતમ્ । સલક્ષણમૂહાદિલક્ષણગ્રન્થસહિતમ્ ।
અઙ્ગૈઃ  શિક્ષાદિષડઙ્ગૈરુપાઙ્ગૈઃ 
પુરાણન્યાયમીમાંસાધર્મશાસ્ત્રલક્ષણૈરષ્ટભિર્વિદ્યાસ્થાનૈઃ 
સહિતમ્ । ઉપનિષદો ગુહ્યવિદ્યા તત્સહિતમ્ । સરહસ્યમિત્યાદિના
મન્ત્રરહસ્યસહિતમ્ । વેદં માં બોધય બોધય । સર્ગાદિવ્યવહારાર્થં
હે બ્રહ્મવિષ્ણુમહેશ્વરાખ્યમૂર્ત્તિત્રય   ! પરમાર્થતો
મૂર્તિત્રયરહિત  ! જ્ઞાનેચ્છાક્રિયાખ્યશક્તિત્રય! પરમાર્થતસ્તુ
તદ્રહિત ! આશાપાશં છિન્ધિ છિન્ધિ। ત્રિલોચનસ્ય
કૃશાનુરેતસઃ સર્વજ્ઞસ્ય રુદ્રસ્યાપિ વ્યામોહે
કિમુતાન્યેષામેકનિદાનમ્ । ભગવન્તં જગજ્જયૈશ્વર્યોદ્ધતં
મકરધ્વજં કામં ભિન્ધિ ભિન્ધિ । હે ચતુર્દશભુવનાત્મક !
અત એવ નિરતિશયસાર્વજ્ઞ્યલક્ષણેન નિઃસીમદર્શનેન
અપરિચ્છિન્નસર્વવસ્તુતત્ત્વસાક્ષાત્કારેણ દરીદૃશ્યમાન
સ્ફુટં સર્વતઃ સર્વં પશ્યન્ ! દૃશેર્યઙતાચ્છાનચિ
અભ્યાસસ્ય રીગૃદુપધસ્ય ચેતિ રીગાગમઃ । નિત્યસિદ્ધે સાર્વજ્ઞ્યે

ચક્ષુર્લિઙ્ગશબ્દાદિપ્રમાણાપેક્ષાભાવાચ્ચતુઃષપ્ટિકલાશ્ચતુઃષષ્ટિ   -
વિદ્યાસ્તત્પરાઙ્મુખ, અષ્ટાદશ વિદ્યાસ્થાનાનિ
ચતુર્દશોપવિદ્યાઃ દ્વાત્રિંશચ્છિલ્પવિદ્યાશ્ચેતિ 
ચતુઃષષ્ટિકલાસ્તદથપ્રથાયાં[?] તન્નિરપેક્ષેતિ યાવત્ ।
નિખિલમન્ત્રાણાં યન્ત્રાણાં તત્પ્રતિપાદકતન્ત્રાણાં ચ પ્રવર્તક !
માતૃકાવર્ણાનાં વૈખરીપ્રભવત્વાત્પરાપશ્યન્તીમધ્યમાવૈખરીતિ
ક્રમેણ તત્પ્રવર્ત્તક ! કારણસ્યૈવ
કાર્યાત્મનાવસ્થાનાન્માતૃકાવર્ણસ્વરૂપ ! સ્વોપાસકાનાં કલિમલપ્રધ્વંસિન્ !
કાલાદ્ભયં કાલભયં તત્પરાવર્ત્તયતીતિ કાલભયપરાવર્ત્ત !
કર્મણ્યણ્ । ચોરાપનીતબદ્ધાક્ષગાન્ધારપુરુષવદ્વિષયલક્ષણે
વિપિને ગિરિપ્રપાતારણ્યે પુનઃ પુનરધોઽધઃ પતિતમ્,
મોક્ષમાર્ગાદર્શિનમ્  , અત એવ માર્ગપ્રદર્શકં
ત્રાતારં માર્ગમાણમન્વિષ્યન્તં, તમેવાક્રોશન્તં,
ક્ષુત્તૃષાલક્ષણૈર્વ્યાઘ્રવૃશ્ચિકદંશકીટાદિભિઃ
રક્તશોષણાત્પેપીયમાનમ્,આર્ત્તમત્યન્તભીતં,
ગ્રહાતિગ્રહાદિસંસારબન્ધાન્મુમુક્ષું માં સંસારારણ્યગર્ત્તાદુદ્ધરોદ્ધર ।
હે આત્મન્ ! ભૂતાત્મા ચેન્દ્રિયાત્મા ચેત્યાદાવિવામુખ્યાત્મતાં
વારયતિ *પ્રત્યક્શબ્દવાચ્યેતિ* ॥ “કશ્ચિદ્ધીરઃ
પ્રત્યગાત્માનમૈક્ષદાવૃત્તચક્ષુરમૃતત્વમિચ્છન્”ઇતિ
શ્રુત્યુક્તપ્રત્યક્શબ્દવાચ્યેત્યર્થઃ । તર્હિ  કિં  પરિમિતવિભવો
જીવઃ નેત્યાહ *નિરુપમવૈભવેતિ* ॥ તદુપપત્તયે *નિત્યોત્સવ
અતીતદ્વંદ્વદુઃખેતિ* । યદ્યેવંવિધ આત્મા કુતસ્તહિં  જનાનાં
દુઃખં તત્રાહ મૂઢજનદુઃખપ્રદેતિ* । “તત્ત્વેવ ભયં
વિદુષોઽમન્વાનસ્ય”ઇતિશ્રુતેઃ । મન્વાનસ્ય તર્હિ  કિં  તત્રાહ
*ભક્તજનકલ્પદ્રુમેતિ* । આર્તજિજ્ઞાસ્વર્થાર્થિજ્ઞાનિલક્ષણાનાં 
ચતુર્વિધભક્તજનાનાં   કલ્પદ્રુમવત્તત્તદભિલષિતફલપૂરકેત્યર્થઃ ।
તત્ર દ્વિતીયસ્ય તજ્જ્ઞાનોપાયપ્રમાણમાહ *ઉપનિષદેકવેદ્યેતિ* ।
“ સર્વે વેદા યત્પદમ્”આમનન્તીતિશ્રુતેઃ ।
સર્વશ્રુતીનામપિ તત્રૈવ પરમતાત્પર્ય પર્યવસાનમિત્યાશયેનાહ
*સમસ્તવેદબન્દિસ્તુત્યેતિ* ॥ સર્વદેવારાધ્યત્વેન સર્વોત્કર્ષોઽપિ
તસ્યૈવેત્યાહ *બ્રહ્માદિસમારાધ્યેતિ । અતઃ સ્વાત્મતયા તલ્લાભમેવ
પ્રાર્થયન્ “યથોદકં શુદ્ધે શુદ્ધમાસિક્તં તાદૃગેવ ભવત્યેવં

મુનેર્વિજાનત આત્મા ભવતિ ગૌતમ ” ઇતિ શ્રુતિદર્શિતદિશા 
સ્વાત્માનં તત્ર જુહોતિ -“ બ્રહ્માદિસમારાધ્ય સ્વાત્માનં મા પ્રાપય
સ્વાહા ”ઇતિ ॥ ઉક્તમુપસંહરંસ્તત્ફલમાહ

સૂત ઉવાચ–
ૐકારમાલિકામન્ત્રમિત્યેવં શમ્ભુરબ્રવીત્ ।
સ્મરન્નેતન્મન્ત્રરાજમનિચ્છન્નપિ મુચ્યતે ॥ ૧॥
ઇતિ પ્રણવમાલામન્ત્રઃ ॥
ૐકારમાલિકામન્ત્રમિતિ* ॥ ૧॥
ઇતિ પ્રણવમાલામન્ત્રઃ ॥
અથ પ્રણવગાયત્રીમાહ -

ૐકારાય વિદ્મહે ભવતારાય ધીમહિ તન્નઃ પ્રણવઃ પ્રચોદયાત્ ॥
ઇતિ પ્રણવગાયત્રી ॥ ૩.૩.૧
*ઓઙ્કારાયેતિ* ॥ ૐ ઇત્યવસ્થાત્રયાતીતં તુરીયં પરં બ્રહ્મોચ્યતે
તત્સ્વં બોધેન કરોતીત્યોઙ્કારઃ સ એવ, કર્મણ્યણ્ । ૐ કૃતિરોઙ્કારઃ
પ્રતીચસ્તરભાવાપત્તિઃ । કરોતેર્ભાવે ઘઞ્ । ભવતારપદેઽપ્યેવમ્ ।
શબ્દપદત્વે તુ વર્ણાત્કાર ઇતિ સ્વાર્થે કારપ્રત્યયાનુશાસનાદોમેવોઙ્કારઃ ।
શબ્દાર્થયોરભેદકલ્પનાદર્થાત્મના શબ્દો ધ્યેયઃ । અર્થતત્ત્વાત્મના તુ
જ્ઞેયઃ । તત્રાર્થાનુસન્ધાનપ્રકર્ષજં સાક્ષાત્કારજ્ઞાનં ફલમ્ ।
તદુદ્દિશ્યાર્થાત્મકશબ્દાનુસ્મરણધારાત્મકં ધ્યાનમનુષ્ઠીયમાનં
પ્રકાશ્યતે । ધ્યાનાવિચ્છિત્યૈ ચ તદાત્મા પરમેશ્વરઃ પ્રેરયત્વિતિ
પ્રાર્થ્યતે ॥
ઇતિ પ્રણવગાયત્રીતાત્પર્યાર્થઃ ॥
તત્રાક્ષરાણિ યોજ્યન્તે-ૐકારાય ઘઞન્તપક્ષે “તુમર્થાચ્ચ
ભાવવચનાદ્”ઇતિ
ચતુર્થી ૐ કર્તુમ્ । અણન્તાદિપક્ષે તુ ક્રિયાર્થોપપદસ્યેતિ ।
ૐકારાત્મકં પ્રત્યગભિન્નં પરં બ્રહ્મ પ્રાપ્તું વિદ્મહે
સાક્ષાત્સ્વાભેદેન જાનીમઃ । તદુપાયતયા સકાર્યાવિદ્યાલક્ષણં
ભવં તર્તું ભવતારકં તં સાધયિતું વા યથાશાસ્ત્રં ધીમહિ
ધ્યાયેમહિ, ધ્યાયતેર્લિઙિ   છાન્દસો વિકરણલુક્સમ્પ્રસારણં ચ ।

46 sanskritdocuments.org



પ્રણવકલ્પઃ પ્રણવકલ્પપ્રકાશાખ્યભાષ્યયુતઃ

તત્તાદૃશેન ધ્યાનેન અસ્માન્ પ્રણવઃ પ્રણવાત્મા પરમેશ્વરઃ પ્રચોદયાત્
પ્રચોદયેત્ । છાન્દસત્વાદતોયેય ઇત્યસ્યાપ્રવૃત્તિઃ । પ્રાર્થનાયાં
લિઙ્ મન્ત્રાર્થપર્યાલોચનેનૈવ જપોપાસનફલબોધસિદ્ધેઃ પૃથક્
તત્ફલં ન કીર્તિતમ્   ॥
ઇતિ પ્રણવગાયત્રીવ્યાખ્યા ॥
અથ પ્રણવયન્ત્રમ્ । તલ્લક્ષણં તુ શિવોક્તમેવ
મન્ત્રદેવતાપ્રકાશિકાયામુક્તમ્ -
ષટ્કુક્ષિં   પીઠસંસ્થં તદુપરિવિલસત્સોમસૂત્રં સબિન્દું
તન્મધ્યે નાદસંજ્ઞં પ્રણવમભિવૃતં બિન્દુનાદૌ પુનશ્ચ ॥
એવં સંચિન્ત્ય યોનિપ્રણવમનુદિતં તારકં વ્યોમસંસ્થં
સર્વાધારં મહેશં સકૃદપિ મનસા સંસ્મરેદ્યઃ સ મુક્તઃ ॥ ઇતિ ॥
અસ્યાર્થસ્તત્રૈવોક્તઃ । ષટ્કુક્ષિરિત્યકારોઽન્વર્થસંજ્ઞઃ  । પીઠમિત્યુકારઃ ।
સોમસૂત્રમિતિ
તિર્યગ્ભૂતરેખાદ્વયમ્ । નાદમિતિ તત્ર દીર્ઘરેખા । તારકં પ્રણવઃ ।
તદુપરિ ચ બિન્દુનાદૌ । વ્યોમ હકારઃ । શેષં પ્રસિદ્ધમિતિ ।
તલ્લેખનપ્રકારસ્તુ સમ્પ્રદાયતોઽવગન્તવ્ય ઇત્યાહુઃ  ॥
આદાવકારમથ ૐ પ્રણવેન સન્ધિં  બિન્દુદ્વયં તદનુવેષ્ટનલેખનં ચ ।
હઙ્કારતશ્ચ યરવાન્ લમધઃ પૃથિવ્યાં યન્ત્રં નવસ્ય મુનિભિઃ
પરિકીર્તિતમ્   ચ॥ ૩.૪.૧॥
અન્યે તુ મન્યન્તે । ઉકારોપર્યકારસ્ય તદુપરિ મકારસ્ય ચ વિન્યાસે
સંહિતાયાં પ્રણવાનિષ્પત્તેઃ, “આદાવકારમર્થ ૐપ્રણવેન
સન્ધિં  બિન્દુદ્વયં તદનુ વેષ્ટનલેખનં ચ । હઙ્કારતશ્ચ
યરવાન્ લમધઃ પૃથિવ્યાં યન્ત્રં નવસ્ય મુનિભિઃ પરિકીર્તિતં 
ચ” ॥ ૧॥ કલ્પોક્તપ્રકારવિરોધાચ્ચ નાયં પ્રકારો યુક્ત
ઇતિ । “ષટ્કુક્ષિ ”મિતિશ્લોકઃ કલ્પોક્તપ્રકારાનુરોધેન
વ્યાખ્યાયતે-પીઠમધારઃ, પૃથિવીચક્રં
ચતુરસ્રં તત્સંસ્થં ષટ્કુક્ષિમર્દ્ધચન્દ્રાકારં
જલચક્રમાદ્યઃ કુક્ષિરિતિ  લિઙ્ગસ્યાધસ્તનં  પીઠમ્ ।
તદુપરિ ત્રિકોણાકારં વહ્નિચક્રં દ્વિતીયઃ કુક્ષિસ્તદુપરિ
ષટ્કોણં વાયુચક્રં તૃતીયઃ કુક્ષિરિતિ  લિઙ્ગસ્યોર્ધ્વપીઠમ્  ।

તત્પાર્શ્વયોર્લિઙ્ગમૂલરેખાદ્વયેન    કોષ્ઠદ્વયનિષ્પત્તેર્દ્વૌ
કુક્ષી, તદુપરિ બિન્દ્વાત્મવર્તુલમાકાશચક્રં લિઙ્ગમેકં  કુક્ષિરિતિ
ષટ્કુક્ષિમ્  । તદુપરિ વિલસત્સોમસૂત્રમિતિ । દ્વિતીયપીઠોપરિ લિઙ્ગમૂલે
તિર્યગ્રેખાદ્વયે ચોત્તરતઃ સોમસૂત્રાકારો લેખ્યઃ, તસ્ય લિઙ્ગસ્ય
મધ્યે નાદસંજ્ઞં વામત એકોર્ધ્વરેખા તત્સમીપે વ્યોમસંસ્થં
હકારકુક્ષિગતં  પ્રણવં પુચ્છેન સર્વં સપીઠં લિઙ્ગમભિવૃતં
લિખેત્ । તચ્છિરસિ સૂક્ષ્મબિન્દું તદ્વામતશ્ચ પુનર્નાદાખ્યાં
પૂર્વવદૂર્ધ્વરેખાં પુનશ્ચ લિખેદિત્યર્થઃ । શેષઃ સ્પષ્ટઃ ॥
ૐૐ ॥ અત્ર કલ્પોક્તપ્રકારૈકવાક્યસિદ્ધયે વાયુચક્રે યકારોદરે
મકારં અગ્નિચક્રે રેફોદરે ઉકારં જલચક્રે ચકારોદરે અકારં ,
તત્ત્રિતયગર્ભસંહિતમોઙ્કારં ચ લિખેત્ । પૃથિવીચક્રે કેવલં
લકારમેવેતિ ॥ આદાવકારમિત્યસ્યઆદ્યકુક્ષૌ અકારમથ દ્વિતીયકુક્ષૌ
ઉકારમ્, ઉમિતિ મકારનિર્દેશસ્ય વિવક્ષિતત્વાત્તૃતીયકુક્ષૌ
મકારમ્, ત્રયાણાં પ્રણવભાવેન સંહિતાયાં સન્ધિં  ઓઙ્કારં
બિન્દુદ્વયમિતિ દ્વયોઃ પ્રણવયોર્બિન્દુદ્વયમ્  , અવશિષ્ટકુક્ષિદ્વયે
વા ચન્દ્રસૂર્યાત્મકબિન્દુદ્વયયોઃ પ્રણવયોરન્યતરસ્ય વા પુચ્છેન
સપીઠલિઙ્ગં  વેષ્ટનમ્ । આકાશાદિકોષ્ઠેષુ યં રં વં ઇતિ લિખિત્વા
અધઃ પૃથિવ્યાં પૃથિવીચક્રે ચતુરસ્રે લં લિખેત્ । ઇતિ નવસ્ય
પ્રણવસ્ય યન્ત્રં પરિકીર્તિતમિત્યર્થઃ   ॥ ૧॥
અથાતઃ સમ્પ્રવક્ષ્યામિ સ્તવરાજં ભયાપહમ્ ।
પ્રણવબ્રહ્મણો વિપ્રાઃ ! સાક્ષાન્મોક્ષૈકદાયકમ્ ॥ ૩.૫.૧॥
અથ યન્ત્રકથનાનન્તરમ્, અતઃ અસ્માદ્યન્ત્રવત્
સ્તવરાજસ્યાપ્યુપાસકાનામાવશ્યકત્વાત્, સાક્ષાન્મોક્ષસ્યૈકં મુખ્યં દાયકં ,
કર્તરિ ણ્વુલ્યાતો યુક્ ॥ ૧॥
ઉત્પત્તિસ્થિતિભઙ્ગાનિ  જાયન્તે જગતો યતઃ ।
કાર્યકારણકર્તારમોઙ્કારં પ્રણમામ્યહમ્ ॥ ૩.૫.૨॥
ઉત્પત્તિશ્ચ સ્થિતિશ્ચ ભઙ્ગશ્ચૈષાં  સમાહાર ઉત્પત્તિસ્થિતિભઙ્ગમ્
, કલ્પાનન્ત્યેન સમાહારાણામપિ બહુત્વાદુત્પત્તિસ્થિતિભઙ્ગાનિ  , અનન્તાનાં
જગતાં યતો જાયન્તે । સર્વક્રિયાણાં કાર્યં ફલં કારણમસ્વતન્ત્રમ્
અચેતનં કારકાન્તરમ્, કર્ત્તા સ્વતન્ત્રશ્ચેતનસ્તદાત્મકમ્, કાર્યકારણયોઃ

કર્તારમિતિ વા, યચ્છબ્દદર્શનાત્તમિતિ સર્વત્રાધ્યાહાર્યમ્ ॥ ૨॥
યો ગૂઢઃ સર્વભૂતેષુ સર્વભૂતાનિ શાસ્તિ યઃ ।
સર્વભૂતસ્વરૂપી ચ ૐકારં પ્રણમામ્યહમ્ ॥ ૩.૫.૩॥
સર્વભૂતોપાદાનાજ્ઞાનાવૃતત્વાદ્ગૂઢઃ । અત એવ
યાવદજ્ઞાતસ્તાવત્પ્રભુર્ભૂત્વા સર્વભૂતાનિ શાસ્તિ । સર્વભૂતસ્વરૂપી ચ
યાવન્મોક્ષં સ્વયમેવાસ્તે ॥ ૩॥
વિશ્વં ચરાચરં સૃષ્ટ્વા તદન્તઃ પ્રવિવેશ યઃ ।
તિલેષુ તૈલવત્સૂક્ષ્મઃ પ્રણવં પ્રણમામ્યહમ્ ॥ ૩.૫.૪॥
તદન્તરધિષ્ઠાનભાવેન જીવભાવેન ચ યઃ પ્રવિવેશ ॥ ૪॥
અગ્રે સૃષ્ટેઃ પ્રપઞ્ચસ્ય યઆસ્તે વટબીજવત્ ।
સ્રષ્ટારં ચ પુનસ્તસ્ય પ્રણવં પ્રણતોસ્મ્યહમ્ ॥ ૩.૫.૫॥
સૃષ્ટેઃ અગ્રે પ્રાક્ પુનઃસૃષ્ટિકાલે તસ્ય પ્રપઞ્ચસ્ય સ્રષ્ટારમ્ ॥ ૫॥
આબ્રહ્મસ્તમ્બપર્યન્તં ભૂતાનિ વ્યાપ્ય જીવવત્ ।
યઃ સંસરતિ ભૂતાત્મા પ્રણવં પ્રણતોસ્મ્યહમ્ ॥ ૩.૫.૬॥
ભૂતાનિ તત્પ્રાણિશરીરાણિ ભૂતાત્મા તત્તદ્દેહાત્મભાવાપન્નો યઃ સંસરતિ
દેહાદ્દેહાન્તરં સઞ્ચરતિ ॥ ૬॥
ઈશ્વરબ્રહ્મવિષ્ણૂનાં રજઃસત્ત્વતમોગુણૈઃ ।
જનકં યત્પરં વસ્તુ તારકં પાતુ નઃ સદા ॥ ૩.૫.૭॥
ઈશ્વરબ્રહ્મવિષ્ણૂનાં પઞ્ચમુખચતુર્ભુજશરીરાણાં જનકં સ્વેચ્છયા
કલ્પકમ્ ॥ ૭॥
સર્વભૂતહૃદાકાશે કાશતે નિર્મલં પરમ્ ।
આકાશવત્સર્વગં યત્તારકં પાતુ સર્વદા ॥ ૩.૫.૮॥
કાશતે-અહમહમિત્યાત્મભાવેન સર્વાન્તઃ બહિઃકરણવ્યાપારસાક્ષિતયા ચ
પ્રકાશતે, હૃદયપરિચ્છેદસ્ય મિથ્યાત્વાત્ । આકાશવત્સર્વગતમ્ ॥ ૮॥
વેદા યસ્ય શિરઃ પ્રોક્તં શાસ્ત્રાણ્યઙ્ગાનિ  યસ્ય ચ ।
અઙ્ગાનિ  યસ્ય રોમાણિ પ્રણવઃ સ વિરાજતે ॥ ૩.૫.૯॥
પુરાણં વાચકં યસ્ય જ્ઞાપકં ધર્મશાસ્ત્રકમ્ ।

ઇતિહાસા યસ્ય હાસાઃ પ્રણવઃ સ વિરાજતે ॥ ૩.૫.૧૦॥
વાચકં સુહૃત્સમ્મિતત્વાન્મનોરઞ્જનેન હિતવક્તૃ ।
જ્ઞાપકં પ્રભુવદાજ્ઞાપકમ્ । ઇતિહાસા ભારતાદિસત્કાવ્યાનિ યસ્ય
કાન્તાસમ્મિતેહિતોપદેશકત્વાદ્ધાસાઃ સ્મિતાનિ । વિરાજતે
સમ્મિતતયા
સર્વોત્કર્ષેણ શોભતે ॥ ૧૦॥
વેદાન્તા યસ્ય સર્વેઽપિ શરીરશ્રુતિમસ્તકમ્ ।
વાગ્જાલં યેન સંવ્યાપ્તં પ્રણવઃ સ વિરાજતે ॥ ૩.૫.૧૧॥
યસ્ય પ્રણવસ્ય સર્વેઽપિ વેદાન્તાઃ શરીરવન્મુખ્યાભિવ્યક્તિસ્થાનં
શ્રુતયો મસ્તકાનિ યસ્ય તથાવિધમ્, સર્વં વાગ્જાલં યેન સમ્યગ્ વ્યાપ્તં
“તદ્યથા શઙ્કુના સર્વાણિ પર્ણાનિ સન્તૃણ્ણાન્યેવમોઙ્કારેણ સર્વા
વાક્સંતૃણ્ણા”ઇતિ શ્રુતેઃ ॥ ૧૧॥
યજ્જપ્ત્વા પરમાત્માનં વિશ્વામિત્રાદયો દ્વિજાઃ ॥
બ્રાહ્મણ્યં લેભિરે બ્રહ્મ તારં દિશતુ નઃ ફલમ્ ॥ ૩.૫.૧૨॥
યં મત્વા વિભુમીશાનં દુઃખં નોપૈતિ સાધકઃ ।
સર્વદુઃખૌઘસંહર્તૃ તારં દિશતુ નઃ ફલમ્ ॥ ૩.૫.૧૩॥
યત્તારં બ્રહ્મ જપ્ત્વા વિશ્વામિત્રાદયઃ,આદિપદાદ્વિશ્વામિત્રગોત્રજા અન્યે
ચ ગૃહ્યન્તે, બ્રાહ્મણ્યં અગ્ર્યાં જાતિમ્ “અમૌનં ચ નિર્વિદ્યાથ   બ્રાહ્મણ
“ઇતિ શ્રુતિપ્રસિદ્ધં બ્રહ્મનિષ્ઠત્વં ચ લેભિરે । તત્તાદૃશં
તારં નસ્તાદૃશં બ્રહ્મવેદનફલં દિશત્વિત્યર્થઃ ॥ ૧૨॥ ૧૩॥
આલોડ્ય સર્વશાસ્ત્રાણિ નિશ્ચિન્વન્તિ મુનીશ્વરાઃ ।
ધ્યેયં તારકમિત્યેવ તારકં તદુપૈમ્યહમ્ ॥ ૩.૫.૧૪॥
મુનીશ્વરાઃ સર્વશાસ્ત્રાણ્યાલોઙય સમ્યઙ્ન્યાયૈર્વિચાર્ય  
યત્તારકમેવૈકં ધ્યેયં નિશ્ચિન્વન્તિ । “શિવ એકો ધ્યેયઃ શિવઙ્કરઃ
સર્વમન્યત્પરિત્યજ્ય” “ૐમિત્યેવં ધ્યાયથ આત્માન”મિત્યાત્માનં
યુઞ્જીતે”ત્યાદિશ્રુતિનિષ્કર્ષાદિતિ ભાવઃ ॥ ૧૪॥
વેદાન્તામ્ભોજસઙ્ઘાનાં  ભાસ્કરાય પ્રકાશિને ।
નિર્મલાય સ્વરૂપાય પ્રણવાય નમો નમઃ ॥ ૩.૫.૧૫॥

વેદાન્તામ્ભોજસઙ્ઘાનાં  પ્રકાશિને વિકાસિને ભાસ્કરાય, સ્વમાત્મા
તદ્રૂપાય ॥ ૧૫॥
જીવા જીવન્તિ યેનૈવ પ્રાણાપાનાદિચેષ્ટયા ।
યમાશ્રિતાવુભૌ તસ્મૈ પ્રણવાય નમો નમઃ ॥ ૩.૫.૧૬॥
જીવાઃ સર્વે યેનૈવાત્મના જીવન્તિ ચેતયન્તિ, ઉભૌ પ્રાણાપાનૌ યં
પરમાત્માનમાશ્રિતૌ, તથા ચ શ્રુતિઃ -
ન પ્રાણેન નાપાનેન મર્ત્યો જીવતિ કશ્ચન ।
ઇતરેણ તુ જીવન્તિ યસ્મિન્નેતાવુપાશ્રિતૌ ॥ ઇતિ ॥ (કઠ ૨.૫.૫)
ઊર્ધ્વં પ્રાણમુન્નયત્યપાનં પ્રત્યગસ્યતિ ।
મધ્યે વામનમાસીનં વિશ્વે દેવા ઉપાસતે ॥ ઇતિ ચ ॥ ૧૬॥ (કઠ ૨.૫.૩)

ઇતરસ્ય મહામન્ત્રજાલસ્ય ફલદોઽપિ યઃ ।
સર્વમન્ત્રાદિરૂપાય પ્રણવાય નમો નમઃ ॥ ૩.૫.૧૭॥
ઇતરસ્ય સ્વાતિરિક્તસ્ય વૈદિકસ્ય તાન્ત્રિકસ્ય વા મહામન્ત્રજાલસ્ય
તત્તદ્દેવતારૂપેણ પ્રસન્નસ્તત્તત્સાધકાભિલષિતફલપ્રદોઽપિ યઃ પ્રણવ
એવ, અતઃ સર્વમન્ત્રદેવતાદિરૂપાય પ્રણવાય નમો નમઃ પુનઃ પુનર્નમ
ઇત્યર્થઃ ॥ ૧૭॥
પ્રત્યગ્રૂપાય દિવ્યાય રવિમણ્ડલવાસિને ।
પુરુષેષ્વધિવાસાય તારકાય નમો નમઃ ॥ ૩.૫.૧૮॥
સર્વપ્રાણિનાં હૃદિ પ્રત્યગાત્મરૂપાયેત્યધ્યાત્મમ્ । દિવ્યાયેત્યધિદૈવતમ્ ।
રવિમણ્ડલવાસિને “સ યશ્ચાયં પુરુષે યશ્ચાસાવાદિત્યે સ એકઃ” ઇતિ
શ્રુતેઃ । અત એવ વ્યષ્ટિસમષ્ટિપુરુષેષ્વધિવસતીત્યધિવાસસ્તસ્મૈ ॥ ૧૮॥
રજ્જુર્યથા  સર્પરૂપા ભ્રાન્ત્યા ભાતિ તથાઽવ્યયમ્ ।
તારકં વિશ્વરૂપેણ ભાતિ તસ્મૈ નમો નમઃ ॥ ૩.૫.૧૯॥
યથા રજ્જુર્ભ્રાન્ત્યા સર્પરૂપા ભાતિ તથા યદવ્યયં તારકં વિશ્વરૂપેણ
ભાતિ તસ્મૈ તારકાય નમો નમઃ ॥ ૧૯॥
વિશ્વસ્ય યં હિ ગાયત્રીં  ત્યજન્તિ યતિપુઙ્ગવાઃ  ।
ઓઙ્કારાય નમસ્તસ્મૈ ઓઙ્કારાય નમો નમઃ ॥ ૩.૫.૨૦॥
યતિપુઙ્ગવાઃ  યં પ્રણવં બ્રાહ્મણ્યસ્થાપકં તારકં ચ વિશ્વસ્ય
વિશ્વાસેનાવલમ્બ્ય નિઃશઙ્કં શિખાસૂત્રાદ્યઙ્ગસહિતાં  ગાયત્રીં  ત્યજ્યન્તિ,

તસ્મૈ ૐકારાય યતિજનાનઙ્ગીકુર્વાણાય  ઓઙ્કારાય નમો નમઃ ॥ ૨૦॥
પૂર્વોક્તો ગાયત્રીત્યાગોઽગ્નિત્યાગવદ્વાચિ ગાયત્ર્યોઃ સમારોપમાત્રં તદપિ
તત્સારપ્રણવતત્ત્વદર્શનાર્થં ન તુ સ્ત્રીપુત્રાદિવત્પ્રહાણિરિતિ
દર્શયન્નુપસંહરતિ –

આરોપયન્તિ વાચાઽગ્નૌ ગાયત્રીં  યદ્દિદૃક્ષયા ।
ૐકારાય નમસ્તસ્મૈ ઓઙ્કારાય નમો નમઃ ॥ ૩.૫.૨૧॥
*આરોપયન્તીતિ* ॥ વાચા વાક્સામાન્યાત્મા ૐકારસ્તલ્લક્ષણે
સકાર્યાવિદ્યાદાહકત્વાદગ્નૌ સવ્યાહૃતિકાં ગાયત્રીં  સન્ન્યાસકાલે આરોપયન્તિ
સમારોપયન્તીત્યર્થઃ ॥ શેષં પૂર્વવત્ ॥ ૨૧॥
સૂત ઉવાચ–
સ્તવરાજં સ્તવશ્રેષ્ઠં શ‍ૃણ્વન્તિ ચ પઠન્તિ ચ ।
યે માનવા વિપાપાસ્તે યાન્તિ મુક્તિં  સુદુર્લભામ્ ॥ ૩.૫.૨૨॥
સર્વસ્તવાનાં રાજા અધિપતિઃ, ન કેવલમાધિપત્યમેવ કિન્તુ ગુણપ્રભાવાદિના
શ્રૈષ્ઠ્યમપ્યસ્તીતિ સ્તવશ્રેષ્ઠમ્ ॥ ૨૨॥
મુનીન્ સમ્બોધ્યાહ –

તસ્માત્પઠન્તુ સર્વેઽપિ મોક્ષવાઞ્છાઽસ્તિ વો યદિ ।
સ્તવરાજં મહાદેવ્યૈ ઇત્યેવં શમ્ભુરબ્રવીત્ ॥ ૩.૫.૨૩॥
ઇતિ પ્રણવકલ્પે પ્રણવસ્તવરાજઃ સમાપ્તઃ ॥
*તસ્માદિતિ । ઇત્યેવમિત્યુપસંહારઃ ॥ ૨૩॥
ઇતિ પ્રણવસ્તવરાજવ્યાખ્યા સમાપ્તા ।
ઇદાનીં  પ્રાગુક્તપ્રણવનવાંશાનાં પ્રત્યેકં
ગુણમાહાત્મ્યાદિપ્રકાશકમક્ષરમાલિકાસ્તોત્રમાહ

સૂત ઉવાચ–
ઓઙ્કારાક્ષરમાલિકામનુમિમં વક્ષ્યામિ હે ભૂસુરાઃ !
મોક્ષપ્રાપ્તિકરં વિશેષસુખદં નિત્યોત્સવં શાશ્વતમ્ ।
પાર્વત્યૈ સુરસેવિતાઙ્ઘ્રિકમલઃ  શમ્ભુર્યથા ભાષતે
યો મન્ત્રો યતિપાપનાશકરણોપાયાય સન્નિર્મિતઃ   ॥ ૩.૬.૧॥
ૐકારાક્ષરેત્યાદિના* હે ભૂસુરા બ્રાહ્મણાઃ ! અહમિદાનીં

ૐકારાક્ષરમાલિકાસ્તવલક્ષણં મનુવત્પ્રયતજપ્યં સ્તોત્રં વક્ષ્યામિ ।
મુમુક્ષૂણાં મોક્ષપ્રાપ્તિકરં , ભોગસુખાર્થિનાં   વિશેષસુખદમ્,
ઉભયેષાં નિત્યં પ્રતિદિનમુત્સવો
હૃદયાનન્દો યસ્માત્તથાવિધમ્, શશ્વદ્ભવં શાશ્વતં
સદૈવાવિહતસામર્થ્યમ્ । ન ચાત્ર વિપ્રતિપત્તવ્યમિત્યાહ *પાર્વત્યૈ
ઇતિ* જગદીશ્વરસર્વજ્ઞવચનત્વાદવ્યાહતશક્તિકમિત્યર્થઃ ।
કિઞ્ચ યો મન્ત્રો રહસ્યભૂતસ્તવઃ યતીનાં
પ્રમાદપ્રસક્તબ્રહ્મચર્યાપરિગ્રહાહિંસાદિધર્મવિપ્લવપ્રયુક્તપાપાનાં 
નાશકરણાય શમદમાદિજ્ઞાનોપાયસિદ્ધયે ચ જગદીશ્વરેણૈવ
સમ્યઙ્નિર્મિતઃ    ન મયા સ્વબુદ્ધ્યોહિત ઇત્યર્થઃ ॥ ૧॥
તત્ર નવાંશવિશિષ્ટ ૐકારો પ્રથમમેવંપ્રભાવો ધ્યેય ઇત્યાશયેનાહ

ૐકારં પરમીશત્તત્ત્વમખિલં વેદાર્થતત્વપ્રદં
નિત્યં નિર્મલમવ્યયં નિરુપમં નિઃશેષબીજાભિધમ્ ।
કાર્યં કારણમાત્મનિષ્ઠમખિલં પ્રોત્સાહપૂર્વં સ્મૃતં
ભેદાભેદવિવર્જિતં   શ્રુતિશિરોમાનં સદા ધ્યાયતિ ॥ ૩.૬.૨॥
*ૐકારમિતિ* । યતોઽયમોઙ્કારો યતીનાં મોક્ષપ્રાપ્તિકરઃ
સર્વપાપહરશ્ચ અતઃ આત્મન્યેવ નિષ્ઠા વિશ્રાન્તિર્યસ્ય તથાવિધમખિલં
કૃત્સ્નમારુરુક્ષુમારૂઢં  ચ યતિવૃદ્ધમ્
પ્રોત્સાહપૂર્વં પ્રકૃષ્ટોત્સાહપૂર્વકં ત્રિસન્ધ્યં નિયમેન
સ્મૃતમ્ ૐકારમેવં સદા ધ્યાયતીતિ સમ્બન્ધઃ । કીદૃશં ૐકારં
વેદાર્થતત્ત્વપ્રદં કર્મોપાસનાજ્ઞાનકાણ્ડાત્મકવેદાનામર્થાઃ
પ્રયોજનાનિ સ્વર્ગાદીનિ તેષાં યત્તત્વં નિરતિશયાનન્દરૂપં યત્ર
કાણ્ડત્રયફલમન્તર્ભવતિ તત્પ્રદં “સોઽશ્નુતે સર્વાન્કામાન્સહ બ્રહ્મણા
વિપશ્ચિતા”ઇતિ શ્રુતેઃ । કુતોઽસ્ય તત્પ્રદાનસામર્થ્યં તત્રાહ અખિલં
પરમીશતત્ત્વમિતિ । યતોઽસૌ અખિલં નિરઙ્કુશં પરમુત્કૃષ્ટમ્ ઈશસ્ય
સર્વશક્તિસમ્પન્નસ્ય જગદીશ્વરસ્ય
તત્ત્વં પારમાર્થિકં   સ્વરૂપમ્, અત એવ નિત્યં કાલાપરિચ્છેદ્યમ્,
નિર્મલમવિદ્યારાગાદિમલરહિતમ્, અવ્યયં ષડ્ભાવવિકારશૂન્યમ્,
નિરુપમં તાદૃશતત્ત્વાન્તરાપ્રસિદ્ધેરુપમાતુમશક્યમ્ । તત્કુતઃ? તત્રાહ
*ભેદાભેદવિવર્જિતમિતિ  * ॥ કૈશ્ચિદ્ધર્મૈર્ભેદે કૈશ્ચિદભેદે ચ
મુખં ચન્દ્રેણોપમીયતે ન ચાયં તથેત્યર્થઃ । કુતો ભેદાભેદવિવર્જિતં 

? તત્રાહ *કાર્યં કારણં
નિઃશેષબીજાભિધમિતિ* ॥ યતઃ અકારોકારમાત્રાદ્વયોપાત્તં
સ્થૂલસૂક્ષ્મકાર્યં મકારાર્થભૂતં કારણં ચ । “નાન્તઃપ્રજ્ઞં
ન બહિષ્પ્રજ્ઞં નોભયતઃપ્રજ્ઞમ્” ઇત્યાદિના અવસ્થાત્રયેણ સહ
નિષેધાન્નિઃશેષાભિધેયસર્વદ્વૈતબીજસહિતા અભિધા
યસ્મિંસ્તથાવિધમ્   । અત એવ ન તત્ર માનાન્તરપ્રસર
ઇત્યાહ *શ્રુતિશિરોમાનમિતિ* ।શ્રુતિશિરસાં
મૌનસઙ્કલ્પવાક્યાત્મસહિતસર્વદ્વૈતનિરાસકત્વસમ્ભવાદિતિ ભાવઃ ॥ ૨॥
સમગ્રપ્રણવધ્યાનાનન્તરં તત્પ્રથમાંશોઽકારઃ પ્રથમં વિષ્ણુરુપેણૈવ
ધ્યેય ઇત્યાશયેનાહ -

અઙ્કારં કરુણૈકરૂપમમલં કારુણ્યપૂર્ણેક્ષણં
કર્પૂરપ્રચુરોત્થચૂર્ણવિમલં કર્પૂરસમ્પાદકમ્ ।

કામાકામવિભીતિભીતિકૃપિકાસિન્ધૂરસોદ્ધૂલનં
સિન્ધૂદ્ભૂતરસાતલેશમનિશં વિષ્ણું ભજે સુન્દરમ્ ॥ ૩.૬.૩॥

*અઙ્કારમિતિ* સાનુસ્વારનિર્દેશઃ સર્વત્ર સંહારક્રમેણ
ધ્યેયતાદ્યોતનાર્થઃ । યદ્યપિ “અકારં બ્રહ્માણં નાભૌ ઉકારં
વિષ્ણું હૃદયે” ઇત્યાદિશ્રુતિષુ અકારો વિરાડાત્મા બ્રહ્મા ઉકારસ્તુ
હિરણ્યગર્ભાત્મા તત્કારણં વિષ્ણુઃ પ્રસિદ્ધસ્તથાપ્યત્ર “યો વેદાદૌ
સ્વરઃ પ્રોક્તો વેદાન્તે ચ પ્રતિષ્ઠિત” ઇત્યાદિશ્રુતિષુ “અકારો
વાસુદેવઃ સ્યાત્”, “અક્ષરાણામકારોઽસ્મી”ત્યાદિસ્મૃતિષુ ચ
વાસુદેવસ્યાકારાત્મત્વપ્રસિદ્ધેઃ સત્ત્વરજસ્તમોગુણક્રમાનુરોધાચ્ચાત્ર
અકારો વિષ્ણ્વાત્મના ધ્યેય ઉક્તઃ । અઙ્કારં વિષ્ણું ભજે ઇતિ સમ્બન્ધઃ ।
વિષ્ણોઃ શુદ્ધસત્ત્વાવચ્છિન્નચિદ્રૂપત્વાત્તદનુરૂપં
વિશિનષ્ટિ *કરુણૈકરૂપમિત્યાદિના* વિષ્ણોર્જગત્પાલનસ્ય
દયૈકસાધ્યત્વાત્કરુણૈકમૂર્તિમ્   । રાગદ્વેષમોહાદિમલવિરોધિત્વાદમલમ્ ।
સર્વપ્રાણિસુખાર્થિત્વાત્કારુણ્યપૂર્ણેક્ષણમ્   । “અજમેકાં
લોહિતશુક્લકૃષ્ણા”મિતિ શ્રુતૌ સત્ત્વગુણસ્ય શુક્લત્વોક્તેઃ
કર્પૂરપ્રચુરોત્થચૂર્ણવિમલમ્ । અત એવ તસ્યોપાસનં
હૃત્તાપોપશમનવિવેકનેત્રાનન્દન-
સદ્વાસનાસૌરભ્યજનનજ્ઞાનદીપોજ્જ્વલનકર્પૂરસ્ય
ચિત્તૈકાગ્ર્યસ્ય સમ્પાદકમ્ । ક્ષુદ્રવિષયતત્સાધનેષ્વેવ કામઃ,

પરમપુરુષાર્થતત્સાધનેષ્વકામઃ, જન્મમરણનરકાદ્યનર્થસાધનેભ્યઃ
પાપેભ્યોઽબિભીતિરભીરુતા, દ્રવ્યવ્યયાયાસસાધ્યેભ્યો
દાનયજ્ઞતપઃપ્રભૃતિભ્યઃ
સન્ન્યાસભૈક્ષચર્યાશ્રવણમનનધ્યાનાદિભ્યશ્ચ ભીતિર્ભીરુતા,
કૃપિકા  લાભકાર્પણ્યમિત્યાદિદોષસિન્ધોઃ સંસારસમુદ્રસ્ય યો રસઃ જલં
કામકર્મવાસનાઽજ્ઞાનલક્ષણં તસ્ય નિઃશેષશોષણેન ઉદ્ધૂલનમૂર્ધ્વં
ધૂલ્યુદ્ગમહેતુમ્ । તથા સિન્ધૂદ્ભૂતાયાઃ ક્ષીરસમુદ્રકન્યાયાઃ
સર્વકર્મફલાધિદેવતાયાઃ રસાયાઃ ભૂમેઃ સર્વપ્રાણ્યન્નરૂપાયાઃ તલસ્ય
તદુપભોગસ્થાનચતુર્દશભુવનતલસ્ય ચ ઈશં સ્વામિનમ્ । સુન્દરં
કન્દર્પકોટિકમનીયવિગ્રહમ્ । વિષ્ણું ભજે સદા ધ્યાનેન સેવે ।
સિન્ધુરસેત્યત્ર દીર્ઘશ્છાન્દસઃ ॥ ૩॥
ઉઙ્કારં પિશિતાશનાશકરણં પીયૂષપાનારતં
પીયૂષપ્રદવિત્તનાથભજિતં પીયૂષકર્ત્રુત્સવમ્ ।
વેદ્યં વેદવિભાગભૂસુરકૃપાસંયુક્તવિદ્વજ્જનૈઃ
કાર્યાકારવિચારદં વિધિમહં બ્રહ્માણમાદ્યં ભજે ॥ ૩.૬.૪॥
અહમ્ ઉઙ્કારં બ્રહ્માણં ભજે ઇતિ સમ્બન્ધઃ । તસ્ય સર્ગાનુકૂલરજઃપ્રધા-
નસત્ત્વમૂર્ત્તિત્વાત્તદનુરૂપવેદભાગૈસ્તદધિકારિભિઃ 
કર્મઠૈશ્ચોપાસ્યત્વમાહ
*વેદવિભાગભૂસુરકૃપાસંયુક્તવિદ્વજ્જનૈર્વેદ્યમિતિ* । વેદાનાં
કર્મોપાસનાજ્ઞાનકાણ્ડાત્મકાનાં કર્મકાણ્ડાત્મકો યો વિભાગઃ તેન ભૂસુરેષુ
બ્રાહ્મણેષુ દાનપાત્રેષુ કૃપાસંયુક્તાઃ અન્નગોભૂહિરણ્યાદીનાં સદૈવ
યજ્ઞેષુ ચ દાતારો યે કર્મઠા
વિદ્વજ્જનાસ્તૈર્વેદ્યં સદૈવ વિભાગશો જ્ઞેયં સત્કર્મભિરુપાસ્યં
ચેત્યર્થઃ । કથં જ્ઞેયં તત્રાહ *કાર્યાકાર્યવિચારદં વિધિમિતિ* ।
કર્ત્તું યોગ્યં કાર્યં સત્કર્મ જ્યોતિષ્ટોમાદિ, અકાર્યં કર્તુમયોગ્યં
કલઞ્જભક્ષણાદિ, તયોઃ પરિગ્રહપરિહારસિદ્ધયે
તત્ત્વનિર્ણયાય પ્રવૃત્તો યઃ “અથાતો ધર્મજિજ્ઞાસા”ઇત્યાદિના
જૈમિન્યાદિભિઃ કૃતો વિચારસ્તં દદાતીતિ વિચારદસ્તમ્, વિધિં
પ્રવર્તકનિવર્ત્તકશ્રૌતસ્માર્ત્તવાક્યસન્દર્ભરૂપમિત્યર્થઃ । કથં
ચોપાસ્યં તત્રાહ
*પિશિતાશનાશકરણમિત્યાદિવિશેષણ(વાક્ય)ચતુષ્ટયેન* ।

પિશિતાશાઃ અસુરરાક્ષસપિશાચાદયો
નિષિદ્ધકર્માચરણપરિણતિપ્રાપ્તશરીરાસ્તામસયોનયસ્તેષાં
નાશકરણં વધબન્ધાઽધોગત્યાદિદુઃખફલપ્રદમ્ ।
સત્કર્મપરિપાકપ્રાપ્તશરીરદેવત્રૈવર્ણિકાદિભાવેન   તુ
પીયૂષસ્યાગ્નિહોત્રાદ્યાહુતિપરિણતિરૂપામૃતભાવેન
સૂર્યચન્દ્રમણ્ડલાશ્રિતસ્ય સત્કર્મફલસ્ય વિદ્યયાઽમૃતરૂપસ્ય
ચ પાને ઉપભોગે આ સમન્તાદ્દેવલોકેષુ ચ રતમાસક્તમ્ ।
અતએવ દેવાનાં પીયૂષપ્રદાભ્યાં ચન્દ્રસૂર્યાભ્યાં ત્રૈવર્ણિકાનાં 
વિત્તપ્રદૈર્વિત્તનાથકુબેરેન્દ્રાદિભિશ્ચાજ્ઞાપ્રતીક્ષૈર્ભજિતં 
સેવિતમ્ । ઇડ્છાન્દસઃ । પીયૂષકર્તુરમૃતજનયિતુઃ ક્ષીરાર્ણવસ્ય
ઉત્સવં ઉદીયમાનચન્દ્રરૂપેણ નયનાનન્દોત્સેકહેતુમિત્યર્થઃ ।
અથવા યજ્ઞાદિના આહુતિપરિણામરૂપપીયૂષકર્તૄણાં  કર્મઠાનાં
સ્વર્ગાદિફલભાવોત્સવહેતુમિત્યર્થઃ ॥ ૪॥
મઙ્કારં મિતિમાનમેયવિધુરં મેયં સદાવેદિભિ-
ર્મન્દોત્સાહમશેષજન્તુકૃપણં મન્દાન્ધકારાપહમ્ ।
મન્દામન્દમમત્સરં કરુણિકાકાન્તં શિવં શઙ્કરં
કર્પૂરસ્ફટિકાભકાન્તિકલિતં કર્ણોત્સવેશં ભજે ॥ ૩.૬.૫॥
અત્રાપિ અહમ્ મઙ્કારં શિવં શઙ્કરં ભજે ઇતિ સમ્બન્ધઃ । તસ્ય
જગત્સંહારાધિકારિત્વાદલ્પસંહારાણાં નિત્યદૈનન્દિનપ્રાકૃતપ્રલયાનાં
કારણે મહાતમસિ જગદુપસંહારરૂપાણાં તમોગુણસાધ્યત્વેઽપિ
સમૂલસર્વજગદુચ્છેદલક્ષણસ્ય વૈજ્ઞાનિકસ્ય મહાપ્રલયસ્ય
વિશુદ્ધતમસત્ત્વચરમપરિણતિરૂપબ્રહ્મવિદ્યામાત્રસાધ્યત્વાદ્વિદ્યાધિપતિત્વં
તચ્છરીરત્વં ચેતિ તદનુરુપં વિશિનષ્ટિ *કર્ણોત્સવેશં
કરુણિકાકાન્તમિતિ* સાધનચતુષ્ટયસમ્પન્નાનાં શ્રવણાદિપરાણામધિકારિણાં
શ્રોત્રાનન્દજનકત્વાત્કર્ણોત્સવભૂતા યા ઔપનિષદી બ્રહ્મવિદ્યા
ઉમા તસ્યાઃ ઈશં સ્વામિનમ્ । કરુણા દયા સૈવ કરુણિકા વિદ્યૈવ તયા
દિવ્યમઙ્ગલવિગ્રહાત્મના  પરિણતયા કાન્તં મનોહરમ્,
તથા ચાહુઃ –

શક્તિઃ શરીરમધિદૈવતમન્તરાત્મા
જ્ઞાનં ક્રિયા કરણમાસનજાલમિચ્છા ।
ઐશ્વર્યમાવરણમાયતનાનિ ચ ત્વં

કિં  ત્વં ન યદ્ભવસિ દેવિ ! શશાઙ્ક-મૌલેઃ ॥ ઇતિ ॥
તન્મૂર્તેઃ શુદ્ધસત્ત્વાનુરૂપં વર્ણમાહ
*કર્પૂરસ્ફટિકાભકાન્તિકલિતમિતિ* ॥ બ્રહ્મવિદ્યાશ્રયત્વમિવ
તદ્વિષયત્વમપિ તસ્યૈવેત્યાહ *મેયં સદાવેદિભિરિતિ* ॥ સદ્બ્રહ્મઆ
સમન્તાદપરિચ્છિન્નાનન્દપ્રત્યગૈકરસ્યેન વિદન્તિ સાક્ષાદનુભવન્તિ
તચ્છીલાઃ સદાવેદિનસ્તૈર્મેયં મહાવાક્યમાનજન્યવૃત્તિવ્યાપ્યમ્ ।
કથં મેયં તદાહ *મિતિમાનમેયવિધુરમિનિ* ॥
મિતિર્વૃત્તિર્માનં તદુપાદાનમન્તઃકરણં મેયાઃ વિષયાઃ
એતત્ત્રિપુટીરૂપસર્વપ્રપઞ્ચરહિતં નિષ્પ્રપઞ્ચમિત્યર્થઃ ।
કિં  તન્મિતિફલં તદાહ *મન્દાન્ધકારાપહમિતિ* ।
મન્દાનામજ્ઞાનાં જન્મમરણાદ્યનર્થહેતુર્યો
મૂલાઽવિદ્યારૂપોઽન્ધકારસ્તન્નિવારકમિત્યર્થઃ । નન્વવિદિતમેવ
તદાત્મતત્ત્વં સ્વપ્રકાશાપરિચ્છિન્નચિદ્રૂપત્વાત્સ્વયમેવ
સ્વાજ્ઞાનં નિવર્ત્તયતુ કિં  તત્ત્વજ્ઞાનતત્સાધનોદ્યોગલક્ષણેન
તદુત્સાહેન તત્રાહ *મન્દોત્સાહમશેષજન્તુકૃપણમિતિ* ॥
નાવિદિતં તત્સ્વાજ્ઞાનં નિવર્ત્તયતિ યતસ્તત્ મન્દોત્સાહં
જ્ઞાનતત્સાધનોત્સાહરહિતમ્ । અશેષજન્તુષુ સત્તત્ત્વપ્રખ્યાપને
અજ્ઞાનનાશે ચ કૃપણમ્, કૃપણવત્પરિમિતકર્મફલમાત્રપ્રદં
નાપરિચ્છિન્નાનન્દતત્સ્વરૂપપ્રકાશકમિત્યર્થઃ । તર્હિ
કિં  તન્મન્દેષ્વનૂન્યેતિ(?)[સૂયેતિ?] યેન તેષુ કૃપણમ્,
નેત્યાહ *મન્દામન્દમમત્સરમિતિ* । મન્દમજ્ઞમ્ અમન્દં
તત્ત્વજ્ઞં ચ સ્વયમેવ, ન હિ સ્વાત્મનિ માત્સર્યપ્રસક્તિઃ ।
સાધનોદ્યોગાભાવે ફલાદાનં। તુ ન માત્સર્યાપાદકં
કિન્તુ સાધને ફલનૈયત્યપ્રદર્શનેનોત્સાહજનનેન
પ્રવર્તકમેવેતિ ભાવઃ ॥ ૫॥ એવં
ગુણત્રયાધિષ્ઠાતૃબ્રહ્મવિષ્ણુરુદ્રાત્મના પ્રણવમાત્રત્રયમુપવર્ણ્ય
તત્સમુદાયાત્મકમાયાધિષ્ઠાતૃચૈતન્યરૂપપ્રપઞ્ચમૂલં
બિન્દુરીશ્વર ઉચ્યતે, નામપ્રપઞ્ચમૂલં તુ નાદઃ સદાશિવઃ ઇતિ
વિભાગમભિપ્રેત્ય બિન્દ્વંશં વર્ણયતિ -

બિન્દું બિન્દુશતૈકધારમનિશં બિન્દૂદ્ભવં બિન્દુગં

બિન્દુબ્રહ્મવિશેષશોભનમતિવ્યાવૃત્તદેહં શુભમ્ ।
નિત્યાનિત્યવિવેકવસ્તુસહિતં કર્માતિદૂરસ્થિતં
કાર્યોદ્વર્તનકર્મદેશવિવરં સૌષુપ્તિકં તં ભજે ॥ ૩.૬.૬॥
*બિન્દુમિતિ* ॥ અહં બિન્દું સૌષુપ્તિકં
સુષુપ્તિસમષ્ટ્યાત્મકરૂપપ્રપઞ્ચકારણં તં
જગદીશ્વરં ભજે ઇતિ સમ્બન્ધઃ । તત્ર બિન્દુશબ્દસ્ય વિદિ
અવયવેત્યેતદ્ધાતુનિષ્પન્નસ્ય નિરવયવેઽપિ પ્રવૃત્તિનિમિત્તં દર્શયતિ
*બિન્દુશતૈકધારમનિશમિતિ*
અનિશં સદૈવ, સર્વપ્રપઞ્ચવૈચિત્ર્યહેતુવિચિત્રવાસનાઃ
બિન્દુશતશબ્દેનોચ્યન્તે, તાસાં માયાવયવપ્રાયત્વાત્તદુપહિતં બ્રહ્મ
બિન્દુશતૈકધારમ્ । તદેવ બ્રહ્મવાસનાબિન્દૂનાં
સમષ્ટિવ્યષ્ટિલિઙ્ગસ્થૂલદેહાકારેણોદ્ભવે
તદુપહિતહિરણ્યગર્ભાદ્યાકારણોદ્ભવાત્ બિન્દૂદ્ભવમ્ ।
સુપ્તિપ્રલયયોસ્તદ્વાસનામાત્રે જીવાવસ્થિતે બિન્દુગમ્ ।
અનિશમિતિ ત્રિષ્વપિ સમ્બધ્યતે । તદેવ બ્રહ્મ
નિત્યાનિત્યવિવેકોપલક્ષિતસાધનચતુષ્ટયવસ્તુસહિતં
સર્વકર્મસન્ન્યાસેન કર્માતિદૂરસ્થિતં સત્, શ્રવણાદિના કાર્યોદ્વર્ત્તનસ્ય
સર્વકાર્યનિવર્ત્તકસ્ય અસઙ્ગાકર્તૃકૂટસ્થાત્મવિવેકવતો  મનસઃ
કર્મદેશસ્ય
સર્વકર્મોત્પત્તિસ્થાનસ્ય પ્રાણસ્ય ચ વિવરં
છિદ્રમાકાશવદસઙ્ગાધારભૂતં  સત્, સ્વતત્ત્વબોધેન
સવાસનમાયાનિવૃત્તૌ અતિવ્યાવૃત્તસ્થૂલસૂક્ષ્મદેહં, બિન્દુબ્રહ્મણોર્યો
વિશેષઃ વ્યાવૃત્તિઃ બિન્દોર્નિઃસ્વરૂપતા   બ્રહ્મણો નિર્વાસનતા ચ તેન
શોભમાનં શુભં નિરતિશયતત્પ્રકાશાનન્દૈકરસં ભજે ઇત્યર્થઃ ॥ ૬॥
ઉક્તં નાદાંશં વર્ણયતિ –

નાદં નાદિતશાસ્ત્રવૃન્દધરણં શાસ્ત્રૈકવેદ્યં શુભં
શાસ્ત્રાવાદિકૃપાલુપાદરસિકૈઃ સાક્ષાત્કૃતં સર્વદા ।
શાસ્ત્રં શાસનરૂપદિવ્યમમલં પ્રોત્સાહનોદ્દણ્ડનં
શબ્દબ્રહ્મ નિરસ્તદોષમમલં નિત્યોત્સવેશં ભજે ॥ ૩.૬.૭॥
*નાદમિતિ* ॥ અત્રાપિ અહં નાદં શબ્દબ્રહ્મ ભજે ઇતિ

સમ્બન્ધઃ । તસ્યાનુગ્રાહકસદાશિવરૂપત્વાત્તદનુરૂપં વિશિનષ્ટિ
*નિત્યોત્સવેશમિતિ* । નિત્યમુત્સવો નિરાવરણનિરતિશયાનન્દાવિર્ભાવો
યસ્યાઃ સકાશાત્સા નિત્યોત્સવાવિદ્યા તસ્યાઃ ઈશં સ્વામિનમ્ । અત એવ
નિરસ્તાવિદ્યાવરણવિક્ષેપદોષમ્ । અમલં કામકર્મવાસનાદિમલરહિતમ્ । કથં
નિરસ્તદોષં કથં ચામલં ? તત્રાહ *શાસ્ત્રં શાસનરૂપદિવ્યમમલમિતિ*
તદેવ પરારૂપં નાદબ્રહ્મ પશ્યન્તીમધ્યમાવૈખરીતિક્રમેણ
વેદાદિવિદ્યાસ્થાનાત્મનાઽભિવ્યક્તં શાસ્ત્રં સત્, તચ્છાસનરૂપેણ
કર્મોપાસનશ્રવણમનનાદિના સાક્ષાત્કારાન્તવ્યાપારેણાભિવ્યક્તસ્વતત્ત્વં
દિવ્યં દ્યોતમાનસ્વરૂપમ્, અવિદ્યાદિદોષમલનિરાસાદમલમિત્યર્થઃ ।
ન કેવલં શાસનરૂપમેવ શાસ્ત્રં કિન્તુ પ્રોત્સાહનોદ્દણ્ડનમ્-વિહિતેષુ
જ્યોતિષ્ટોમાદિકર્મસુ પુરુષપ્રવૃત્તિસિદ્ધયે વિચિત્રૈઃ
સ્વર્ગાદિફલૈર્બહુવિધસ્તોત્રશસ્ત્રમન્ત્રાર્થવાદૈશ્ચ  પુરુષપ્રોત્સાહનમ્,
નિષિદ્ધબ્રહ્મ-

હત્યાકલઞ્જભક્ષણાદિષુ પ્રવૃત્તાનાં યમતદ્ભયાદિરૂપેણ
રૌરવાદિનરકૈશ્ચ
શૂકરાદિજન્મભિશ્ચોત્કૃષ્ટદણ્ડનપ્રવર્ત્તકમિત્યર્થઃ । કથં
તન્નામ બ્રહ્મશાસ્ત્રં કથં વા શાસનરૂપં દિવ્યં ? તત્રાહ
*નાદિતશાસ્ત્રવૃન્દધરણં શાસ્ત્રૈકવેદ્યમિતિ* ॥
યતઃ સર્વશાસ્ત્રવૃન્દં નાદિતં નાદવ્યાપ્તમુપલભ્યતે અતો
નાદ એવ શાસ્ત્રાત્મના સ્થિત ઇતિ તદ્ધરણં ગમ્યતે, યથા
સ્વર્ણવિકારકુણ્ડલકટકાદિભાવેન સ્વર્ણમેવ તદ્ધરણં તદ્વત્ ।
યતશ્ચ તચ્છુભ્રં  બ્રહ્મ શાસ્ત્રૈકવેદ્યં સદભિવ્યજ્યતે અતઃ
શાસનરૂપં દિવ્યમિત્યર્થઃ । કીદૃશૈરધિકારિભિસ્તચ્છાસ્ત્રવેદ્યં
તત્રાહ *શાસ્ત્રાવાદીતિ* ॥ શાસ્ત્રં આસમન્તાદ્વદન્તિ વ્યક્તં વ્યાચક્ષતે
તચ્છીલાઃ કૃપાલવશ્ચ યે કૃતસાક્ષાત્કારા ગુરવસ્તદીયપાદરસિકૈઃ
સાધનચતુષ્ટયસમ્પન્નૈરધિકારિભિઃ શ્રવણાદિક્રમેણ સર્વદા
સાક્ષાત્કૃતં સ્વાત્મરૂપેણેત્યર્થઃ ॥ ૭॥
શક્તિં  શક્તિનિરાસમીશનિલયં વિશ્વસ્ય નિર્ભેદકં
વિશ્વોત્પત્તિવિનાશજીવનકરં વિશ્વાભિધં શાશ્વતમ્ ।
વિશ્વત્રાણપરાયણં વિમલસન્માનુષ્યચિત્તસ્થિતં
સત્યં નિત્યમશેષજન્તુવિબુધં ચોઙ્કારમાદ્યં ભજે ॥ ૩.૬.૮॥

અત્રાપિ પરારૂપસ્ય નાદાત્મકસ્ય શબ્દબ્રહ્મણઃ કારણીભૂતાં કુણ્ડલિનીરૂપાં
શક્તિં  સાર્દ્ધત્રિમાત્રાધિષ્ઠાનસાર્દ્ધત્રિવલયાકારચિદ્રૂપમાદ્યમ્
ૐકારં ભજે ઇતિ સમ્બન્ધઃ ॥ સ ચ શક્ત્યાત્મક ૐકારઃ ભોગાસક્તાનાં
કર્મકાણ્ડાત્મના પ્રવૃતિશક્તિરૂપો વિશ્વગઃ સન્ વિશ્વોત્પત્તિવિનાશજીવનકરો
વિશ્વાભિધઃ પ્રપઞ્ચનામક
એવ, મુમુક્ષૂણાં તુ ઈશનિલયઃ વિશ્વેશ્વરચિદાત્મનિષ્ઠઃ સન્
જગદ્બીજમાયાશક્તિનિરાસાત્કાર્યસ્ય વિશ્વસ્ય નિર્ભેદકો વિનાશક ઇતિ બોધનાય
તથા તથા વિશનષ્ટિ–વિશ્વગં વિશ્વોત્પત્તિવિનાશજીવનકરમીશનિલયં
શક્તિનિરાસં વિશ્વસ્ય
નિર્ભેદકમિતિ ચ । અત એવ સર્વપ્રાણિકર્મજ્ઞાનફલદાનાય
અશેષજન્તૂન્વિબુધ્યત ઇતિ અશેષજન્તુવિબુધમ્ । વિશ્વસ્ય ત્રાણે
તત્તદનુરૂપલક્ષણે તત્તદનુરૂપલક્ષણૈઃ પરાયણાઃ સન્તો મનુષ્યા એવ
માનુષ્યાસ્તેષામુપાસ્યતયા જ્ઞેયતયા ચ ચિત્તસ્થિતં પરમાર્થતઃ
સત્યમાદ્યં તં ભજે ઇત્યર્થઃ ॥ ૮॥
અર્દ્ધમાત્રામમાત્રાં ચ દેવતાં વિજનોજ્વલામ્ ।
ૐકારરૂપિણીં દેવીં  નિત્યં વન્દે સુનિર્મલામ્ ॥ ૩.૬.૯॥
તાદૃશવિદ્યાશક્તિફલજીવન્મુક્તૌ
દગ્ધપટવજ્જગદાભાસસ્યાપ્યવાસ્તવત્વાનુસન્ધાને
સાભાસ્યાર્દ્ધમિવાવશિષ્ટા બ્રહ્મચિદ્દેવતા મીયત ઇત્યર્દ્ધમાત્રા સા,
અત એવ (સા) વિજનેન દ્વૈતાજનનેન તદ્ધેત્વવિદ્યાનિરસનેન યોજ્વલા
તથાવિધાં તાં સુનિર્મલાં ૐકારરૂપિણીં દેવીં  નિત્યં વન્દે ઇત્યર્થઃ ॥ ૯॥
સ એવાર્દ્ધમાત્રાત્મા પ્રણવો યેન રૂપેણ જીવન્મુક્તૈરનુભૂયતે તેનોલ્લિખ્ય
દર્શયંસ્તથા તદુપાસનં કાર્યમિત્યાશયેનાહ

કલાવન્તં કલારૂપં કાલાકાલમકાલકમ્ ।
કલ્પાકલ્પવિશેષજ્ઞં પ્રણવં નિર્મલમ્ભજે ॥ ૩.૬.૧૦॥
*કલાવન્તમિતિ* ॥ બ્રહ્મવિદ્બ્રહ્મવિદ્વરઃ બ્રહ્મવિદ્વરીયાન્
બ્રહ્મવિદ્વરિષ્ઠ ઇતિ તત્ત્વજ્ઞાનદાર્ઢ્યે  તારતમ્યેન
ચતુર્દ્ધાપ્રસિદ્ધજીવન્મુક્તાત્મનાં કલ્પાકલ્પવિશેષજ્ઞં
તં નિર્મલં પ્રણવં ભજે ઇતિ સમ્બન્ધઃ । કલ્પનં કલ્પઃ
વ્યુત્થાનદશાયાં દ્વૈતાવભાસઃ, અકલ્પઃ સમાધૌ દ્વૈતાનવભાસઃ,

તદુભયવિશેષજ્ઞમિત્યર્થઃ ।
તત્રાદ્યજીવન્મુક્તાનુભવેન અમાત્રાદ્યષ્ટવિધકલાવન્તમ્ ।
દ્વિતીયાનુભવેનાર્ધમાત્રાત્મકૈકકલારૂપમ્ । તૃતીયાનુભવાનુરોધેન
વ્યુત્થાનસમાધિકાલવૈચિત્ર્યમાત્રાભાસાત્તત્સાક્ષિણિ
તદભાવાચ્ચ કાલાકાલમ્ । ચતુર્થસ્ય વ્યુત્થાનસમાધિભેદસ્યાપિ
વિલયે કલનીયાભાવાત્કાલસ્યાપ્યકકલ્પને અકાલકમ્ । ઇત્થં
નિર્મલઞ્ચિદેકરસઘનં પ્રણવં ભજે ઇત્યર્થઃ ॥ ૧૦॥
નવમી માત્રા તુ શાન્તાખ્યા વિદેહમુક્તસ્વરૂપાનન્દૈકરસભૂમાત્મિકા ન
વાઙ્મનસગોચરઃ, કિન્તુ તાદૃશસ્વરૂપાનુભવૈકસિદ્ધેત્યુપાસ્યા જ્ઞેયા
ચેત્યાશયેનાહ—

શાન્તં નિર્મલમાકાશવામઙ્મનસગોચરમ્ ।
સ્વાનુભૂત્યૈવ વેદ્યં ચ બ્રહ્મૈવાહમિતિ સ્મરેત્ ॥ ૩.૬.૧૧॥
*શાન્તમિતિ ॥ ૧૧॥
ૐકારમાત્રામાલિકાસ્તવપઠનફલમાહ–

સૂત ઉવાચ–
ૐકારાક્ષરમાલિકામન્ત્રં યઃ પઠતે મતિઃ ।
ઐન્દ્રં સારસ્વતં પ્રાપ્ય શાશ્વતં પદમશ્નુતે ॥ ૩.૬.૧૨॥
ઇતિ પ્રણવાક્ષરમાલામન્ત્રઃ ॥
*ૐકારાક્ષરેતિ* અક્ષરશબ્દો માત્રાપરઃ । મન્ત્રશબ્દશ્ચ
રહસ્યસ્તોત્રપરઃ । પઠતે ઇતિ પદવ્યત્યયચ્છાન્દસઃ । ઇન્દ્રઃ
પરમેશ્વરસ્તત્સમ્બન્ધિ ઐન્દ્રં, સરસ્વત્યાઃ સમ્બન્ધિ પાણ્ડિત્યં સારસ્વતં
સાર્વજ્ઞમિતિ યાવત્ । શાશ્વતં પદં મોક્ષં તત્ત્વજ્ઞાનદ્વારા અશ્નુતે
પ્રાપ્નોતીત્યર્થઃ ॥ ૧૨॥
ઇતિ પ્રણવાક્ષરમાલિકાવ્યાખ્યા સમાપ્તા ॥
સૂત ઉવાચ–
અથાતઃ સમ્પ્રવક્ષ્યામિ પ્રણવબ્રહ્મણો દ્વિજાઃ ।
અનુસ્મૃતિં  મોક્ષદાત્રીં  સ્મૃત્વા યાન્ત્યપુનર્જનિમ્ ॥ ૩.૭.૧॥
અનુસ્મૃતિં  વર્ણ્યમાનતત્તદ્ગુણવિશિષ્ટતયા સ્મરણહેતું ગ્રન્થમ્ ।
અપુનર્જનિં  પુનર્જન્માભાવં મોક્ષમિતિ યાવત્ ॥ ૧॥

અગ્રે સૃષ્ટેઃ પ્રપઞ્ચસ્ય યઆસ્તે વટબીજવત્ ।
સર્વભૂતમયો દિવ્યઃ પ્રણવં સંસ્મરેદ્યતિઃ ॥ ૩.૭.૨॥
પ્રપઞ્ચસ્ય સૃષ્ટેરગ્રે પ્રાક્ વટબીજવત્સૂક્ષ્માવસ્થાપન્નસર્વભૂતમયો
યઃ આસ્તે તં પ્રણવં
સંસ્મરેદિતિ સમ્બન્ધઃ । તસ્યાચેતનપ્રધાનાત્મકત્વવ્યુદાસાય વિશિનષ્ટિ
દિવ્ય ઇતિ । સ્વપ્રકાશચિદેકરસતયા દ્યોતમાન ઇત્યર્થઃ ॥ ૨॥
તર્હિ  સ કિં  વટબીજવત્પરિણામી નેત્યાહ -

યથા રજ્જુરહેર્વિપ્રા   ! વિશ્વસ્યાપિ તથા નવઃ ।
આધારોઽતો વિભિન્નસ્તં પ્રણવં સંસ્મરેદ્યતિઃ ॥ ૩.૭.૩॥
*યથેતિ* ॥ યથા રજ્જુઃ  સ્વવિવર્ત્તસ્યાહેઃ તથા સર્વસ્યાધારઃ
અધિષ્ઠાનમ્, અત એવ વિભિન્નઃ અત્યન્તં જગતો વિલક્ષણઃ સત્યઃ, નવઃ
અજરઃ ॥ ૩

“યતો વા ઇમાનિ ભૂતાનિ જાયન્તે” ઇત્યાદિશ્રુતય એતદર્થપરા ઇતિ
દર્શયંસ્તદજ્ઞાનકૃતાનર્થસ્ય તદ્ધ્યાનેન નિવૃત્યુપપત્તેઃ
પ્રમાણસાફલ્યમપ્યેવં સતિ સિધ્યતીત્યાશયેનાહ –

યદ્વિવર્ત્તઃ પ્રપઞ્ચોઽયં યેન જીવતિ સર્વતઃ ।
યદ્ધ્યાનાન્નાશમાયાતિ પ્રણવં સંસ્મરેદ્યતિઃ ॥ ૩.૭.૪॥
*યદ્વિવર્ત્ત ઇતિ* । યદ્ધ્યાનાત્ યત્સાક્ષાત્કારાન્નાશં બાધમ્ ॥ ૪॥
એવં ચ તસ્ય જગદુપાદાનત્વવાદોઽપ્યજ્ઞદૃષ્ટ્યૈવ તત્ત્વદૃશા તુ
“ નિષ્કલં
નિષ્ક્રિયં શાન્તં નિરવદ્યં નિરઞ્જન”મિત્યાદિશ્રુતિવાદા ઇત્યાશયેનાહ

ઉપાદાનં મહાદિવ્યં યમાહુર્મુગ્ધમાનસાઃ ।
નિષ્કલં વિભુમાત્માનં પ્રણવં સંસ્મરેદ્યતિઃ ॥ ૩.૭.૫॥
*ઉપાદાનમિતિ* મહાનપરિચ્છિન્નો યો દિવિ દ્યોતનાત્મકે ચિત્સ્વભાવે
દિવ્યસ્તં, નિષ્કલં નિરવયવમ્ ॥ ૫॥
“સ ય ઇમાંસ્ત્રીન્લોકાન્પૂર્ણાનતિગૃહ્ણીયાત્ સોઽસ્યા એતત્પ્રથમં
પદમાપ્નુયાદ્ “ ઇત્યાદિશ્રુતિબોધિતમહાપ્રભાવાં ગાયત્રીમપિ

સમ્યક્ પરિત્યજ્ય યતીશ્વરાઃ યં પ્રણવં જપન્તિ, યતઃ પ્રણવઃ
સાક્ષાન્મોક્ષસ્વરૂપઃ, ગાયત્રી તુ
સાક્ષાત્કર્મોપાસનફલાત્મકસગુણબ્રહ્મપ્રાપ્તિહેતુરિત્યાશયેનાહ –

ગાયત્રીં  સમ્પરિત્યજ્ય યં જપન્તિ યતીશ્વરાઃ ।
સાક્ષાન્મોક્ષસ્વરૂપં તં પ્રણવં સંસ્મરેદ્યતિઃ ॥ ૩.૭.૬॥
*ગાયત્રીમિતિ* ॥ ૬॥
ગાયત્ર્યાદિક્ષુદ્રમન્ત્રાઃ કલાં નાર્હન્તિ ષોડશીમ્ ॥
યત્પ્રભાવમહામ્ભોધેઃ પ્રણવં સંસ્મરેદ્યતિઃ ॥ ૩.૭.૭॥
અત એવ પ્રણવપ્રભાવમહાર્ણવસ્યાપારત્વાત્ ગાયત્ર્યાદયઃ માયિક
ક્ષુદ્રસગુણબ્રહ્મભાવફલત્વાદ્યપેક્ષયા ક્ષુદ્રમન્ત્રાઃ ષોડશીમપિ
કલાં નાર્હન્તીત્યુક્તિરપિ અલ્પોક્તિઃ ॥ ૭॥
યસ્માદૃતે ન ચેદં સ્યાદૃતે રજ્જું યથા ફણી ।
યત્સત્તાતો જગત્સત્તા પ્રણવં સંસ્મરેદ્યતિઃ ॥ ૩.૭.૮॥
અજ્ઞાતાદ્યસ્માદૃતે અજ્ઞાતં યં વિનેત્યર્થઃ । વ્યતિરેકોક્તમન્વયેનાહ
*યત્સત્તાત ઇતિ ॥ ૮॥
જ્ઞાતે
વિશેષણાભાવપ્રયુક્તવિશિષ્ટાભાવરૂપવ્યતિરેકસિદ્ધિરિત્યાશયેનાહ–

સાક્ષાત્કૃત્ય યમાત્માનં ન પશ્યન્તિ યતીશ્વરાઃ ।
જીવભેદં વિશ્વભેદં પ્રણવં સંસ્મરેદ્યતિઃ ॥ ૩.૭.૯॥
સાક્ષાત્કૃત્યેતિ ॥ ૯॥
અનાદિપ્રાપ્તકર્માણિ શિખાસૂત્રાદિકાન્યપિ ।
યસ્મૈ ત્યજન્તિ સાવિત્રીં  પ્રણવં સંસ્મરેદ્યતિઃ ॥ ૩.૭.૧૦॥
યસ્મૈ મોક્ષરૂપં યમુદ્દિશ્ય ત્યજન્તિ ॥ ૧૦॥
“સર્વે વેદા યત્પદમામનન્તિ”, “તત્તુ
સમન્વયાદ્”ઇત્યાદિશ્રુતિસૂત્રદર્શિતઃ 
સર્વવેદવેદાન્તાનાં પરમપુરુષાર્થાવસાનલક્ષણસ્તાત્પર્યેણ સમન્વયોઽપિ
યત્રૈવ નાન્યત્રેતિ સ્મરેદિત્યાશયેનાહ–

યત્ર પ્રતિષ્ઠિતો વિપ્રાઃ ! સર્વવેદસમન્વયઃ ।
તાત્પર્યેણ ન ચાન્યત્ર પ્રણવં સંસ્મરેદ્યતિઃ ॥ ૩.૭.૧૧॥
*યત્રેતિ* ॥ અન્યત્ર
નાનાતાર્કિકવાદિપ્રવિકલ્પિતપ્રધાનપરમાણુવિજ્ઞાનશૂન્યકાલસ્વભાવમિતિ 
યદૃચ્છાભૂતપુરુષાદૌ ॥ ૧૧॥
નાનાવાદિભિઃ પ્રધાનપરમાણ્વાદિભેદભાવેન વિકલ્પમાનં જગત્કારણં
તત્ત્વતો વિમૃશ્યમાનં પ્રણવબ્રહ્મૈવ પર્યવસ્યતીત્યાશયેનાહ–

સ્વસ્વાભિમતમાર્ગેણ યં વદન્તિ વિવાદિનઃ ।
જગદાદિમનાદિં  તં પ્રણવં સંસ્મરેદ્યતિઃ ॥ ૩.૭.૧૨॥
*સ્વસ્વાભિમતમાર્ગેણેતિ* । માર્ગેણ તત્તત્પ્રક્રિયયા
યં પ્રણવમેવ જગદાદિં  જગત્કારણં વદન્તિ । વસ્તુતસ્તુ
“તદેતદ્બ્રહ્માપૂર્વમનપરમનન્તરમબાહ્ય-”

મિત્યાદિશ્રુતેરનાદિમ્ ॥ ૧૨॥ તસ્ય તટસ્થતાં વિહાય
સર્વમહાવાક્યાર્થભૂતઃ પરમપુરુષાર્થોપયોગિપ્રત્યગભેદઃ
સ્મર્તવ્ય ઇત્યાહ–

વેદા વદન્તિ યેનૈક્યં યસ્ય જીવસ્ય નો ભિદા ।
જીવો યો યત્પરં બ્રહ્મ પ્રણવં સંસ્મરેદ્યતિઃ ॥ ૩.૭.૧૩॥
*વેદા ઇતિ * ॥ વેદાશ્ચતુર્વેદગતસર્વમહાવાક્યાનિ યેન પ્રણવબ્રહ્મણા
સહ જીવસ્યૈક્યં વદન્તિ, યતો યસ્ય જીવસ્ય ચ વિરુદ્ધોપાધિદ્વયશોધને
ચિદેકરસ્ય પરિશેષાન્નો ભિદા । અજ્ઞાનબાધપર્યન્તમેવ ભ્રાન્ત્યા
જીવઃ, જ્ઞાનદૃશાઽવેક્ષણે તુ યત્સદૈવ પરં બ્રહ્મેતિ પ્રણવં યતિઃ
સંસ્મરેદિત્યર્થઃ ॥ ૧૩॥
શ્રુતિસ્મૃતિભ્યાં વિહિતો યદૈક્યજ્ઞાનસિદ્ધયે ।
ગાયત્ર્યાદિપરિત્યાગઃ પ્રણવં સંસ્મરેદ્યતિઃ ॥ ૩.૭.૧૪॥
મુમુક્ષૂણાં મોક્ષસાધનસ્ય યદૈક્યજ્ઞાનસ્ય સિદ્ધયે
પારમહંસ્યવિધાયકશ્રુતિસ્મૃતિભ્યાં
ગાયત્ર્યાદિસર્વવેદકર્મવિત્તપુત્રાદિપરિત્યાગો વિહિતસ્તં પ્રણવમ્ ॥ ૧૪॥
બ્રહ્મવિષ્ણ્વાદિભેદેન યો ભાતિ જગતાં પતિઃ ।
બ્રહ્માદયો યં જપન્તિ પ્રણવં સંસ્મરેદ્યતિઃ ॥ ૩.૭.૧૫॥

કિં  બહુના બ્રહ્મવિષ્ણુરુદ્રાદિસર્વદેવભેદેન યઃ પ્રણવો ભાતિ, ય એવ
સર્વજગતાં પતિઃ સ્વામી, બ્રહ્માદયઃ સર્વે દેવા ઋષયો યતયશ્ચ યં
જપન્તિ, એવં મહાપ્રભાવોઽયં પ્રણવ ઇતિ સંસ્મરેદિત્યર્થઃ ॥ ૧૫॥
સૂત ઉવાચ–
ય ઇમામનુસન્ધત્તે યતિર્નિત્યમનુસ્મૃતિમ્  ।
ઐન્દ્રં સારસ્વતં પ્રાપ્ય શાશ્વતં ફલમશ્નુતે ॥ ૩.૭.૧૬॥
યતિર્યથોક્તં તદનુરૂપં ફલમશ્નુતે પ્રાપ્નોતિ, ઇન્દ્રઃ
પરમેશ્વરસ્તત્સમ્બન્ધિ ઐન્દ્રં, સરસ્વત્યાઃ વિષયં સારસ્વતં
સર્વશાસ્ત્રતદર્થજ્ઞાનં
પ્રાપ્ય શાશ્વતં નિત્યં નિરતિશયાનન્દં મોક્ષફલમશ્નુતે પ્રાપ્નોતિ ॥ ૧૬॥
અનુસ્મૃતિં  મહાદેવ્યૈ ઇત્યેવં શમ્ભુરબ્રવીત્ ॥ ૩.૭.૧૭॥
ઇતિ પ્રણવાનુસ્મૃતિઃ ॥
ઇત્યેવંરૂપામનુસ્મૃતિં  શમ્ભુર્મહાદેવ્યૈ અબ્રવીદિતિ
સામ્પ્રદાયિકમપ્યનુસ્મર્ત્તવ્યમિત્યાશયઃ ॥ ૧૭॥ ।
ઇતિ અનુસ્મૃતિવ્યાખ્યા સમાપ્તા ॥
ૐકારજઞ્જપૂકાનાં જપ્યાન્યઙ્ગાનિ  સર્વશઃ ।
સૂતેન સમ્યગુક્તાનિ ઈશ્વરેણૈવ પાર્વતીમ્ ॥ ૩.૮.૧॥
પૂર્વોક્તાન્યઙ્ગસ્તુત્યાદ્યનુસ્મૃત્યન્તાનિ  પ્રણવોપાસ્ત્યઙ્ગાનિ
યસ્માત્સાક્ષાદીશ્વરેણૈવ પાર્વતીં  પ્રતિ સમ્યગુક્તાનિ, સૂતેન ચ
શૌનકાદિમુનિભ્યઃ સમ્યગુક્તાનિ, અતઃ ૐકારજઞ્જપૂકાનાં તાન્યવશ્યં
જપ્યાનીત્યન્વયઃ ॥ ૧॥
પાર્વત્યઙ્ગાનિ  સર્વાણિ જપ્ત્વા દિવ્યાનિ સર્વશઃ ।
આનન્દં પરમં પ્રાપુર્યથૈતે મુનિસત્તમાઃ ॥ ૩.૮.૨॥
હે પાર્વતિ! પૂર્વોક્તાનિ દિવ્યાનિ ઇમાનિ સર્વાણ્યઙ્ગાનિ  શૌનકાદયો
મુનયો જપ્ત્વા પ્રણવોપાસ્ત્યા સર્વશઃ સર્વપ્રકારેણ
તચ્ચિન્તનતત્સ્મરણતત્પ્રબોધનસમાધિસાક્ષાત્કારાન્તૈઃ
સર્વપ્રકારૈરિતિ યાવત્, પરમં નિરતિશયાનન્દં યથા પ્રાપુસ્તથા તે
વર્ણયિષ્યામીત્યર્થઃ । નનુ ઉપક્રમે મુનિભિઃ પૃષ્ટેન સૂતેન
અત્રૈવોદાહરન્તીમમિતિહાસં પુરાતનમ્ ॥

